
LATAIQUI' LINIEPA SAN

LUCAS LOYA'APAILE AL C'A
LIXPIC'EPA LANDIOS

I4Ima' cumTeofilo, iya' ninLucas cumme'ehuo
coje'e. Iita'a al je'e tuya'e' li'ipa fa'a lamats'.
Lalpimaye nepenufpd lilpenic' tuya'ayi Lataiqui’,
ile loya'apa al c'a lixpic'epa LanDios. Ilniya joupa
lu'iponga’ li'ipa, iximpa.

Axpela’ lapimaye ]oupa 1n1}pa lilje'e loya'apa
totta'ali'ipa. Iya' jouc'a aixpic’ epa quinit'ma laije’e.
Cacua: Ique Teofilo j joupa imuc'impa 11ta1qu1 Jesu-
cristo. Jouc'a ipic'a quije'e loya'apa te ts'i'ic' li'ipa.

Iya' joupa aixhuepa jite li'ipa, aipalaic'opola’
lapimaye ts'ilsina' te ts'i'ic' li'ipa ilniya litiné. Aix-
pot'tenapa lataiqui'. Cuya'e' te ts'i'ic' lipangopa,
jouc'a cuya'e' te ts'iic' lijoucopa. Ima' tox-
huela', tolta'a ti'i'ma coxina' te ts'i'ic' Lataiqui'
limuc'impo', ile tuya'e' al linca.

> Micuxe Herodes al distrito Judea tipa'a anuli
la'ailli' cuftine Zacarias. Ilque jouc'a lif'as ca'ailli
ti'e'me canic' al cuecaj xoute'. Mi'huajco'mola’
munaitola’ ti'e'me canic'. Ilniya ixanuc' Abias.

Zacarias lipeno cuftine Elisabet. Ilque Elisabet
litatahuelo cuftine Aarén. 6 Loquexi' ac'a xanuc/,
tihuejcoyi jahuay locuxepa LanDios, jahuay
loya'apa litaiqui' LanDios. Aiquimenaquila'.
7 Tama etenlcocopa LanDios ilniya lit'ejma' ailopa'a
quit'hua. Elisabet ijuiqui cacamo'. Loquexi' joupa
itsilojnapola'.

8 Icuaitsi litine ti'eta canic' lixanuc' Abias,
Zacarias i'hua'ma al cuecaj xoute', ti'eta canic'
ma to locuxepa LanDios, ilque a'ailli'. 9 Zacarias
ec'ailmaita lipenic' titsufai'ma al paxi cajutt,
tipi'eta lipac'ec. Tolta'a mi'eyi la'ailli jilpe al cuecaj
xoute'. 10 Locuenaye lan xanuc' aimitsuflaiyi
al paxi cajut'l Ailopa'a lane. Ilniya tilmanemma
luna. Jile litine mipi'e lipac'ec Zacarias, axpela' lan
xanuc' comana' luna jilpe al paxi cajut'l.

11 Malpiya lajutt imaxcaitsi anuli lapaluc
quema'a lummepa cal'Ailli' LanDios. Lapaluc
quema'a ecax'ma al c'a camane al altar petsi
lopi'eyompa tipac'ec. 12 Lixim'ma }apaluc quema'a
Zacarias ixhuelconni. Ticua: “¢Te ilca'a?” Ixim'ma
axpaiqui' juaiconapa. 13 Lapaluc quema'a timi:

—~CunZacarias, aimixpaij'mo’. LanDios joupa
icuejpa loxahue'epa. Elisabet topeno tipo'no'e'mo’
co'hua amijcano. Ima' tacui'i'ma Juan. 14 Ilque
ta'hua tetenicoco'mo' juaiconapa, tixoc'i'mo' meta.
Tipajntsi ilque tixoj'ma quileta axpela' lan xanuc'.

15 *Titojla" ilque LanDios timetsaico'ma acueca'
xans. Aimixnaya al vino, jouc'a aimixnaya
mimeyojya. Ilque Juan, ma litine tipajntsi,
joupa ticuxe lipicuejma’ cal Espiritu Santo.
16 Tilanc'e'e'mola’ lilpicuejma' axpela’ lan xanuc',
ilniya ixanuc' Israel. Tolta'a tihuejcona'me
lilenDios. 17 Ti'huaj'me'ma cal'Ailli' ELanDios.
Lipicuejma’' ti'onlcota to lipicuejma’ cal profeta
Elias. LanDios tepi'i'ma quimane ma to lepi'ipa
limane Elias. Tilanc'e'e'mola’ lilpicuejma’
lan xanuc' jouc'a lilnaxque', ti'itsola’ anuli.
Tilanc'e’'e'mola’ lilpicuejma' lincuejlocale, ti'i'ma
alijca lilpicuejma’, tihuejcote LanDios. Tolta'a cal'Ailli'

LanDios tixim'mola' ixanuc' joupa ixanghuaitola'
litpicuejma', timetsaico'mola’.

18 Zacarias icuis'e'ma, timi tapaluc quema'a:

—¢Te ts'l'ic' mi'lya caixina' ja'nilo'lya to lalmipa?
Iya' joupa altojpa, jouc'a laipeno joupa itojpa
cacano'.

19%.apaluc quema'a italai'e’'ma timi:

—Iya' ninGabriel. Itine itine cacaxu pe lopa'a
LanDios. Ilque nalummepa capalaic'otso’, cu'itso’
ilta'a lataiqui', ile loya'apa al c'a lixpic'epa LanDios.
20 Jtsiya cami'mo' lo'iyaco'. Aimopalaiconaya.
Tijoula' tipajntsi co'hua topalainama. Tama
ima' aimalcuec'e laitaiqui', toxim'ma al linca ile
laimipo'. Tixhuaitsi litine tenani'ma laitaiqui'.

21 Lan xanuc' nacaxhuotanna tuna il'huaijma
tipanni Zacarias ticuayi: “;Te qui'ipa?  ¢Te
cocolcopa?” 22 Lipanni Zacarias aimipalay, aimi'i.
Ipanenni ch'ix. Tolta'ai'ipa quilsina' te ts'i'ic' li'ipa
jilpe al paxi cajut'l. Jilpe iximpa limucaipa LanDios.
Itsiya Zacarias le'a timuc'icola’ limane. Aimipalay.

23 Mi'ay lanic' Zacarias ipanenni jilpe al cuecaj
xoute'. Lijounetsi lipenic' i'huana'ma lejut'l.
24 Lijouma ixim'me innay lipeno Elisabet.
Amaquej mutla emi'moxi, ipajm'ma lejutl
25 Ticua: “Ite lat'ipa al'e'epa cal'Ailli' LanDios. Ilque
alsimpa nincuanuc', lilonc'e'epa laipelaic'ata. Lan
xanuc' aimalatets'iconaya.”

26 Lixhuaitsi acamts'us mut'la LanDios icuxe'epa
ti'huata' lapaluc quema'a cuftine Gabriel
Umme'ma lilya' Nazaret lopa'a al distrito Galilea.
27 Jilpe Nazaret tipalaic'otsi anuli lahuats'. Joupa
inanc'opottsi temalli'me anuli cal xans cuftine José.
Calrey David itatahuelo ilque José. Lahuats' cuftine

Maria. 28 Icuaitsi lapaluc quema'a, itsufai'ma pe
lopa'a Maria, timi:

—CumMaria, canonhuo'. Cu'thuo' linespa
LanDios. Ilque titoc'i'mo’ acueca’, etenicocopa
lopicuejma’, aimecanujyaco’. Ima' xonca acueca'
lipaxnepo'. Toliya aiquipaxnela’ lof'as cacal'no'.

29 Licuej'ma ite lataiqui' Maria ixhuelco'ma
juaiconapa. Timiyoxi: “¢Te calnonacopa tolta'a?”

30tapaluc quema'a timi:

—Maria aimixpaij'mo’. Linca titoc'i'mo’ LanDios.
31 Ima' toxim'moxi minnay. Tipajntsi co’hua
tacui'i'ma Jesus. 32 Ilque ti'i'ma acueca' xans.
Tecui'im'me: Li'Hua LanDios, ilque cal Cuecaj Xonca.
LanDios tepi'i'ma quimane ticuxe'ma to licuxepa
cal rey David, ilque itatahuelo. 33 Lo'hua tic-
uxe'mola’ lixanuc', ilne ixanuc' Jacob. Nij naitsi
naipa'eyalimane. Locuxeya aimijouya.

34 Maria icuis'e'ma lapaluc quema'a, timi:

—¢Tele co'iya? Iya" nahuats'. Ailopa'a
caipe'ailli'.

35Lapaluc quema'a italai'e'ma timi:

—~Cal Espiritu Santo timuhuo pe lofpa‘a.
Toxinguf'moxi lipepaxi LanDios, ilque cal Cuecaj
Xonca. Lo'hua lopajnya ma' i'huexi LanDios.
Tecui'im'me: Li'Hua LanDios. 36 Lopima Elisabet,
tama itojpa cacano', itsiya innay. Luyaipa quitine
tinescoyi, timiyi: “Ima’ mijuiqui”. Itsiya ixhuaita
acamts'us mutta' innay. 37 LanDios aimixina
quipime. Jahuay nipajnya ti'e'ma.

38 Maria timi:

—Ne'. LanDios aiPoujna. Ma to lalmipa, tolta'a
ti'ita". Tolta'a cuyaicola'.

Lapaluc quema'a ipanni pe lopa'a Maria,
i'huanapa.

39 IIniya litiné ipanni Maria lipitya'. Aiquicol'ma,
1'hua'ma ljualay, ticuaita anuli lilya' lopa'a al dis-
trito Judea. 40 Icuaitsi lilya' itsufai'ma lejut't
Zacarias, inom'ma Elisabet. 41 Jilpe al 'hora
licuej'ma Elisabet tinoninni, }i'hua lo'nico licu'u
iyuf'conni. Cal Espiritu Santo ticuxe lipicuejma’
Elisabet. 42 Ipalai'ma ujfxi, timi Maria:

—Ima’, xonca acueca' lipaxnepo' LanDios. Tolta'a
aiquipaxnela' lof'as cacal'no'. Joupa apaxi to'hua
to'nico locu'u. 43Itsiya aixina' acueca'lat'ipa. Iya' ni
naitsi cacano'. Ima'totaic' faiPoujna, ti'i'mo' i'mama’
ilque.  Itsiya ocuai'ma pe laifpa’a, lahuenge.
44 iXinta'! Laicuejpa lalnompa, jilpe hora, lai'hua
to'nico laicu'u iyuf'comma. Juaiconapa ixocomma
queta. 45> Al linca, ima' toyaijma al c'a. Mepenufpa
linespa LanDios, ite limipo'. Onespa: “Ite lataiqui'
tenani'ma”.

46 Maria ines'ma:

Iya' cax'najtsi'i cal'Ailli' LanDios.

47 Tixoqui neta ca'nujuaitsi lanDios, ilque
Laluntu'eya.

48 [ya' tama ni naitsi cahuats' ilque aicalatets'i',
a}paxnepa

Lan xanuc' ticua'me: “Hque Marifaalc atuyaljma”

Tolta'a tines'me lan xanuc' nomana' itsiya, jouc'a
nomajnyacu locuaicoya quitine.

49 Cal Cuecaj CanDios altoc'ipa juaiconapa
alpaxnepa.

Ma' ifque cal Paxi CanDios.

50 Tque tixinnila' acuanuc'la jahuay lixanuc', ilne
noxpaic'epa.

IIne nomana' itsiya litine, jouc'a nomajnyacu
locuaicoya quitine.

51Tine lan xanuc' nonescopottsi: “Illanc' ninc'tsilaj
xanuc",

LanDios joupa ecanepola’ ni petsili'a famats'.

Tolta'aimuc'ipola’ acueca' lipujfxi, acueca'lo'epa.

52Ttonc'e'epola’ litmane lan tsilaj quincuxepa.

Lijoupa epi'ipola’ litmane lan xanuc' xonca a'ojca.

53Pe nonle'epd ites'minapola’ xonca ixhuaitola'.

[Ine pe ts'it'hueca acueca' quit'huexi,

ummenapola’ ixcuajma lilmane, ailopa'a
quepi'ipola'.

54-55 }anDios tatPoujna attoc'iponga',

illanc' ixanuc' taltatahuelo Israel, itque inieto Abra-
ham.

LanDios joupa inespa: “Caxim'mola’ acuanuc'la,
catoc'i'mola’ ilniya Abraham, li'hua jouc'a
linaxque'ti'hua.

Catoc'i’mola’ jahuay lixanuc' Abraham, ilque
itatahuelo ilniya.”

LanDios aiquimenc'ejma iliya litaiqui' limipola'
lattatahuelo.

Ma to limipola/, totta'a li'epa.

>6 Mariaipajnhuo'ma to afanej mut'alejut't Elis-
abet. Lijou'ma i'huana'ma ipainanni lejut'l.

57 Lixhuaitsi al pelta mut'ta Elisabet ipo'no'ma
li'hua. Ipajntsi amijcano. 58 Lan huejncalan xanuc'
jouc'a lipimaye Elisabet icuej'me li'epa lalPoujna
LanDios, ilque iximpa cuanuc' Elisabet, acueca’
litoc'ipa. 59 Lixhuaita al paico quitine efot'tunni
ti'e'me ma to lit'ejma’. Cola' tecui'i'me Zacarias ma
to lipuftine qui'ailli'. 60 Qui'méama' italai'e'e'mola’
timila':

—A'l. Lacui'i'me Juan.

61Ttalai'e'me, timiyi:

—¢Te colacui'icoyacu Juan? Lalpimaye, ailopa'a
quecui'impa totta'a.

62 Ipalaic'oco'me le'a litmane qui'ailli' tahuac'hua.
Icuis'e'me:

—¢:Te cofcuapa?  ¢Te caftine calacui'iyacu
tamijcano?

63 Zacarias 1xahueema tini'inte anuli la’hua
caxma tinit'ma. Ini'im'me. Ilque init'ma: “Lipuftine

aJuan”. Lan xanuc' aiquilcuec'e li'ipa. Ticuayi:

—iTolsinle! jInilpa: “Juan”!

64 Aiquicol'ma, ixalna'ma lejoc' Zacarias,
uhualquenamma lipal, tipalay. Ix'najtsi'i'ma
LanDios. 65 Lan huejnca lan xanuc' ixpailij'mola’.
Ixim'me acueca' li'ipa. Lan xanuc' ni petsi
lijualay al distrito Judea tuya'ayi li'ipola’ Elisabet y
Zacarias. 56 Licuej'me ticuis'eyottsi, timiyottsi:

—Ilque tamijcano: ¢Te co'eya? y ite co'lya?

LanDios itoc'i'ma lamijcano, ipaxne'ma.

67 Cal Espiritu Santo icuxe'ma lipicuejma’
Zacarias. Ma to Landios mimi, ma tolta'a Zacarias
tuya'e'. Tuya'e"

68 jAls'najtsi'i'me LanDios, ilque lalanDios illanc' ix-
anuc' Israel!

Altoc'iponga', tocomma aluhualponga' petsi ilne
lalt'e'eponga’ laic'.

IIniya aimalulijyaconga’ illanc' ixanuc' LanDios.

69 LalanDios, ilque iPoujna cal rey David,
lapi'iponga’ Laluntu'eyaconga'.

Malque cal rey David itatahuelo ilque.

70 Luyaipa quitine LanDios u'ipola’ lipaxij profeta
tolta'alo'eya.

[Iniya u'iyale'me, u'im'mola’ lattatahuelo.

1 Te litaiqui' LanDios tuya'e’ te ts'i'ic'
laltoc'iyaconga'.

Ticua: “Cunlu'e'molhuo’; ilne naixtuc'opolhuo’
aimulijyacolhuo'.

Jouc'a no'epolhuo’ laic' ailopa'a co'eyacolhuo'.”

72Ticua: “Iya’ aiquimenc'ecoyacola' laixanuc".

[Ine lixanuc' LanDios malniya altatahuel6 illanc'.

LanDios i'nujuaitsilipaxi cataiqui', ife lipo'no'ipola’
lixanuc'. q 7375 Joupa inespa luntu'e'monga’,
aimalulijyaconga’ ilniya nalixtuc'oponga'.

LanDios tolta'a limipa laltatahuelo Abraham.

Joupaicuapa alpo'no'monga' pe ailopa'a caxpaiqui’,
jilpiya laxc'onlingotai'me alanDios.

Jahuay falunxajma' lihuej'me EanDios,
aimal'econayacu lixcay.

Malmana' fa'a li'a lamats', jahuay lalpitine,
luyalaicome to luyalaicopa lixanuc'
LanDios, ilque cal Paxi.

76Ima' mai'hua Juan, tecui'im'mo’ umprofeta.

Toya'a'ma litaiqui' LanDios, itque cal Cuecaj Xonca.

Ima' to'huaj'me'ma 1alPoujna, tolanc'e'ma lipene.

77Tomuc'i'mola’ lixanuc' LanDios.

Tolta'a ti'i'ma quilsina’ LanDios tuntu'e'mola’,
timenc'e'eco'mola’ li'epa.

78}.anDios alsimponga' ninc'icuanuc'la.

Tiyuf'tsi cal 'ora lapalc'o'i'monga’; ma totta'a la-
palc'o'iponga’ LanDios, itque Nopa'a lema'a.

79 Tolta'a tulif'ena'mola’ lan xanuc', matniya itsiya
aiquepalc'o'ila’.

Iniya tocomma amuf lilpicuejma’, ti'huaicoyi ma
le'a lamaya.

Altecona'monga’ al c'a cane, jilpe
aimatsuelmot'teconayacu.
80},amijcano ti'hua titoqui. I'i'ma acueca' lipicue-
jma’. Ai'a ti'e'ma lipenic' LanDios, ilque Juan
aiquimujyoxi. Tipa'a pe ailopa'a quilya'. LanDios
tu'l'ma te litine timuj'moxi. Tuya'a'ma litaiqui'
LanDios, tiquimf'ele lipimaye, ilne lixanuc' Israel.

2

1Tiniya titiné cal cuecaj quincuxepa cuftine César
Augusto. Ni petsi lomana' lan xanuc' ticuxe'ela'
tiyente lilpilelolya' pe limajnliyota lilttatahuelo.
Jilpiya tinilinginnola' litpuftine. 2 Tolta'a lipangopa
lan censo fa'a li'a tamats'. Li'ipa aimi'eyi totta'a.
IIniya litiné Yincuxepa cuftine Cirenio ticuxe lamats'
Siria.

3 Jahuay lan xanuc' itsehuo'me tilpitelotya'
littatahueld, inilinginhuo'mola' litpuftine. 4> José
y Maria ipalunca lilpilya' Nazaret lopa'a al distrito
Galilea. Iye'me al distrito Judea, lilya' Belén,
tinilinginnola' jilpiya litpuftine. Ite lilya' Belén ipilya'
litatahuelo José, ilque cal rey David. Ilniya José y
Maria inonc'opottsi temalli'me. Aiquejontiyoltsi.
Maria innay. 6 Mimana' lilya' Belén, ixhuaitsi
litine tipajnta li'hua Maria. 7 Jilpiya ipo'no'ma
cal te'a li'hua, ilque amijcano. Iju'e'ma quijahua’,
unaj'mi'ma pe lotetsoyopa linneja. José y Maria
epi'impola’ lajut't pe loxmaipa linneja. Locuena
lajut'timanna xanuc', ailopa'a comanc'eyacu.

8 Malpiya lilya' Belén, ma' ahuejnca, timana'
nohuic'ipa mot't. Ie lipuqui' comana' limuc'o',
ti'eyi cuenna litmot't. 9 Pe lomana' itniya nohuic'ipa
mot'l icuai'ma anuli lepaluc cal'Ailli' LanDios.

Epalc'o'i'mola’ al cueca' al paxi lipepalc'o’ LanDios.
Lixim'me, ixpailijmola’ juaiconapa. 10 Lapaluc
quema'a ipalaic'o'mola’, timila":

—Aimixpailij'molhuo’. Cu'i'molhuo’ al c'a li'ipa.
Ni petsi lomana' lan xanuc' tixoj'ma quileta.
1 Itsiya jitpe litya' pe lipajnyota cal rey David,
malpiya ipajnta Lonlu'eyacolhuo'. Ilque aCristo
talPoujna. 12 Jilpe lilya' toksinna taca'hua camijcano,
iju'eya quijahua’, tunouya pe lotetsoyopa linneja.
Tolsintsa tolta'a ti'i'ma colsina' lainu'ipolhuo’ al
tinca.

13 Aiquicol'ma ixim'me axpela' lapaluc' quema'a
icuai'me jilpiya pe lopa'a lapaluc lummepa LanDios.
IIniya tix'najtsi'iyi LanDios ticuayi:

14 Jahuay nomana' xonca al toncay lema'a
tix'najtsi'ite LanDios, timile:

Ima' manDios, linca umCueca'.

Lan xanuc' nomana' li'a lamats', ilniya
pe latenicocopa EanDios, aimix-
huelmot'tecona'me.

15 Lapaluc' quema'a ipailinamma lema'a. No-

huic'ipa mot't ipalaic'o'mottsi, timiyotltsi:

—iCuej! jLepd lilya' Belén! LalPoujna LanDios joupa
almiponga' te ts'i'ic' li'ipa. jLepa, alsinnal!

16 Aiquicol'mola’ iye'me. Licuaitsa Belén ixintsa
Maria jouc'a José jouc'a lacapimi', ilque tunouya
petsi lotetsoyopa linneja. 17 Liximpd lapimi' no-
huic'ipd mot't uya'a'me limipola' fapaluc quema'a,
itque ipalaicopa tacapimi'. 18 Lan xanuc' licuej'me
loya'apa nohuic'ipa mot't ticuayi: “jXinta'! Acueca'
li'ipa.”

19 Maria ailopa'a quicuapa. Jahuay tinujuaitsi.
Itine itine ti'nujuaitsi, timiyoxi: “Tolta'a tolta'a
li'ipa”. Aiquimenc'ejma.

20 Nohuic'ipa mot't ipailinamma, ticuaita pe lo-
mana' lilmot't. Miyeyi lane tix'najtsi'iyi LanDios.
Tix'najtsi'iyi liximpa, tix'najtsi'iyi lataiqui' licue-
jpa. Ticuayi: “ManDios, acueca' ima', acueca'
lof'epa”.

21 Lixhuaitsi al paico quitine i'e'me circuncidar
tamijcano, ipono'ime  quisefia  licuerpo.
Ecui'im'me Jesus. Totta'a laftine tapaluc quema'a
lu'ipa ma quinnay Maria. 22 Maria ihuejco'ma
litaiqui' Moisés, i'huej'moxi. Lixhuaita ilniya litiné
Maria y José ileco'me la'hua Jesus, i'hua'a'me al
cuecaj xoute' lopa'a Jerusalén. Timuc'ita LanDios
lalPoujna, tipaxnela'. 23 Ti'e'eta ma to licuxepa
lalPoujna LanDios. Ile lataiqui' linilijmpa Moisés,
tuya'e: “Cal te'a lo'hua lopajnya, ilque i'huexi
LanDios”. 24 Jouc'a titsufcota ma to loya'apa
lataiqui' petsi linilijmpa locuxepa LanDios. Jilpe
ticua: “Totsufco'ma oquexi' laijcucy, o oquexi'lan
jalmu'”.

25 Jitpe al cuecaj quilya' Jerusalén tipa'a anuli
cal xans cuftine Simeon. Ilque alijca xans, ihuequi
jahuay locuxepa LanDios. I'huaijma ticuaitsi litine
LanDios acueca' titoc'iconatsola’ lixanuc', ilniya ix-
anuc' Israel. Cal Espiritu Santo ticuxe lipicuejma’.
26 Tlque cal Espiritu Santo joupa lu'ipa: “Toxim'ma
cal Cristo. Toxim'ma ai'a tima'mo’.”

27 Cal Espiritu Santo umme'ma Simeon ti'huata'
al cuecaj xoute'. Malpiya al 'hora icuaitsa José y
Maria, ilejma la'hua Jesus. Ti'e'me ma to micua

locuxepa LanDios. 28 Simeon lixim'ma }a'hua Jesus

ipulai'ma, ix'najtsi'i'ma LanDios, timi:

29 ManDios maiPoujna: Itsiya lapi'ila' lane, iya'
aicaxhuelcoconaya, almanta'.

Joupa enantpa lotaiqui' ima' lalu'ipa.

30 Cahuelonge ilca'a lomummepa, itca'a
Ealuntu'eyaconga'.

31 Mummepa, icuai'ma fa'a li'a famats'.

Ni petsi lomana' lan xanuc' ti'ifa' quilsina' tolta'a
li'ipa.

32 Tique Epalc'o’, tepalc'o'i'mola’ lilpicuejma' lan
xanuc', ilne aimimetsaicohuo' ima' man-

Dios.
INlanc’ oxanuc, ima' malanDios, ilque

lixoc'i'monga' acueca' calata.
Alnes'me: “Illanc'ixanuc' Israel, ilque alpilya' xans”.

33 José jouc'a qui'mama' Jesus ticuayi: “¢Te co-
palaicocopa tolta'ata'hua? Aicalcueca.”

34-35Simedn ipaxne'mola’, timi Maria qui'mama":

—LanDios joupa ixpic'epa lo'iya ilca'a to'hua. Um-
mepa fa'a li'a tamats' LanDios tipa'a lomuc'iyacola’
lan xanuc'. Ilne aimepenufyacu, tinesc'e'me. Ima'
jouc'a totelco'ma acueca' cumla, toxim'ma to lix'ay
al cutsilo titsufai'ma lomunxajma', tixcai'e'mo’.

’Hualca  aimetenicocoyacola'  1o'hua, ilne
tejac'mola’. Hualca tetenlcoco'mola’, ilne
tuyalaicome al c'a. Jilpe tixinim'me te ts'i'ic'
litpicuejma' axpela’ lan xanuc', ilne ixanuc' Israel.
Timuj'moltsi ja'ni ac'a o ja'ni ixcay lilpicuejma’.

36 IIniya litiné tipa'a jilpiya al cuecaj xoute' anuli
laca'no' lipuftine Ana. Qui'ailli' cuftine Fanuel,
joupa imanapa. Litatahuelo cuftine Aser. Laca'no'
Ana aprofeta, tuya'e' lixpic'epa LanDios. Joupa

itojnapa caca'no'. Ilque Ana apotsate, ilecopottsi
lipe'ailli' acaitsi camats', joupa imanapa. 37 Itsiya
ixhuaita amalpuj nuxans malpuj camats' apot-
sate. Aimipamma al cuecaj xoute'. Itine ipuqui’
jilpiya texc'onlu. Aimitesma, tipalaic'o LanDios.
38 Mipalay totta'a Simedn icuaitsi jilpiya Ana. Ix-
intsi lahuac'hua Jesus, ix'najtsi'i'ma LanDios.

Jilpe al cuecaj xoute' timana' lan xanuc'
ts'it'huaijma LanDios tunlu'ela' lipilya' Jerusalén.
Ticuayi: “Aimalcuxecona'monga' lal'eponga' laic™.
Ana ipalaic'o'mola’ jahuay ilniya, ipalaico'ma
Jesus.

397ilpe al cuecaj xoute' José y Mariai'e'me locux-
epa LanDios, enant'lipd jahuay. Lijou'ma ipaili-
namma, icuaitsa Nazaret lilpilya' lopa'a al distrito
Galilea. 40 Lamijcano ti'hua titoqui, jouc'a lipicue-
jma’. LanDios ti'hua tipaxne.

41 Amats' amats' micuaita al juic Pascua José
jouc'a qui'mama' Jesus tiyeyi lilya' Jerusalén.
42 Ixhuaitsi Jesus imbamaj coque' lemats' itse'me
al juic ma to lit'ejma'. Ileco'me Jesus. 43 Lijou'ma
al juic Jesus ipanenni Jerusalén. José y qui'mama'
Jesus aiquilsina'. Tiyeyi lane ticuainata litpilya'.
44 Ticuayi: “Lalpimaye ilejmale Jesus”. Anuli litine
tiyeyi lane. Lijou'ma ehue'me Jesus. Ehue'me
pe loyepa lilpimaye, jouc'a limetsaicoyotltsi.
45 Aiquixim'me. Ipailiconamma. Icuaicontsa
Jerusalén ehuetsa jilpe. 46 Ehuehuo'me afane'
quitine.

Ixinghuona'me jilpe al cuecaj xoute' pe lomana’
lan tsilaj comxiye. Tiquimf'ela', ticuis'ela'.
47 Jahuay noquimf'epa timiyoltsi:  “jXinla'l

Acueca' lipicuejma’. Ac'a juaiconapa titalai'e.”
48 Lixim'me qui'mdma' y José ticuayi: “¢Te qui'ipa?
¢Te co'ecopa tolta'a?” Quimama' timi:

—Mai'hua, ¢te cal'ecoponga' tolta'a? Co'ailli’
jouc'a iya' juaiconapa lahuehuo'.  Alsuelcoyi
juaiconapa.

49Jesus timila":

—Imanc', ¢te calahuecopa? Ticuicomma iya'
capajm'ma lejut't cai'Ailli'. ;Te aga aicolsina' ilta'a?

50 Iiniya aiquilcuec'e lomipola'.

51 Lijou'ma, iyena'me jouc'a Jesus. Icuainatsa
litpilya' Nazaret. Jesus ihuejco'mola’. Qui'mama'
aiquimenc'ecojma li'ipa. Jahuay i'huejpa lipicue-
jma’.

52 Jesus ti'hua titoqui. Ti'hua ti'i xonca acueca'
lipicuejma’.  Etenlcoco'ma LanDios, lan xanuc'
jouc'a etenlcoco'mola’.

3

1-2Juan, i'hua Zacarias, mipa'a pe ailopa'a quilya'
LanDios ipalaic'o'ma, u'i'ma te ts'i'ic' lo'eya. Iiniya
litiné ixhuaitsi imbamaj maque' camats' micuxe
cal cuecaj quincuxepa cuftine Tiberias César. Pon-
cio Pilato ticuxe al distrito Judea; Herodes ticuxe
al distrito Galilea; Felipe ipima Herodes, ticuxela'
lan distrito Iturea jouc'a Traconite. Lisanias tic-
uxe al distrito Abilinia.

Mimana' lan tsila' 1a'ailli Anas y Caifas LanDios
ipalaic'opa Juan. 3Juan ihuejcopa limipa LanDios,
ipanamma pe lopaa ti'hua jahuay lamats' temaj
panaj Jordan. Tuya'e, tu'ila’' lan xanuc":

—Tolsuej'menanca lol'epa lixcay. Tijoula'
capo'i'molhuo’. LanDios tilonc'e'ena'molhuo’
lo}junac'.

4 Luyaipa quitine cal profeta Isaias inescopa
Juan, uya'a'ma te ts'i'ic' lo'eya ilque. Tolta'a tuya'e’
litaiqui' linilingiya lije'e, ticua:

Petsi ailopa'a quilya' tuya'e’ anuli cal xans, tu'ila’
lan xanuc":

“ToHanc'ele lipene lalPoujna, tol'e'ele alijca lane pe
loyaicoya.

5 Jahuay ticulhuay timamnim'me, jahuay tlijualay
ti'oquehuo,

lan juentsolay laneya ti'ina'mola’ lijca,

laneya petsi juaiconapa capic, tilajn-na'mola’.

6 Jahuay lan xanuc' tixim'me LanDios muniu'ela'
lixanuc'.”

7Icuaiyunca axpela'lan xanuc'ilpic'a tepo'itsola’
Juan. Juan timila':

—Imanc' ti'onicospolhuo' to lacalpo'. Aljc'a
lont'ejma'.  ¢Naitsi limipolhuo' tolcuaiyunca to-
lapole? Imanc' tolcuayi: “Lapo'itsonga’. Tolta'a
aimattelco'me al cueca' catetcoya locuaicoya.”

8 ’Iya' camilhuo: Ja'ni olpic'a toluntul—le,
tont'ele al ca ma to mi'eyi petsi al linca
lixhuej'menamma. Aimolnescona'me: “Abraham
altatahuelo. Ilque aimalacani'eyaconga'.”
Camilhuo LanDios aimehue'e’ lixanuc'. Iina'a
lapic' nipajnya ti'e'e'mola’ inaxquej Abraham.
9 LanDios ti'onlicolhuo' to al 'ec. Joupa ipo'nompa
latef'conyacu huejnca lime al 'ec. Ja'ni ixcay li'as,
tixanc'onata lunga.

10 Lan xanuc' icuis'e'me, timiyi:

—¢Te cal'eyacu illanc'?

1 Juan italai'e’e'mola’, timila'":

—TJa'ni tipa'a oque' lotsamalo, anuli tommi'ila’
petsi aiqui'hueca. Ja'ni tipa'a lofteja, tapi'i'ma pe
ailopa'a coteja.

12 Jouc'a icuaiyunca lin'najts'i'iyale, ilpic'a
tepo'itsola’ Juan. Icuis'e'me, timiyi:

—Momxi, illanc’, ;te cal'eyacu?

13Juan timila":

—Tol'najtsi'iyalele al lijca. Aimolfel'miyale'me.

14 Jouc'a lan soldado icuaiyunca, icuis'e'me,
timiyi:

—Illanc', ;te cal'eyacu?

Timila":

—Aimolnantsej'mola’ lan xanuc'. Aimolcuf'mola’
lan xanuc' petsi ailopa'a co'epa. Tetenicocotsolhuo'
lo'najtsempolhuo’.

15 Lan xanuc' timiyottsi:

—¢Te co'iya itsiya? ¢Naitsi Xans ilca'a Juan? ¢Te
ifca'a aCristo, ilque Lommeya LanDios?

16Juan timila':

—Iya capo'icolhuo’ aja’. Ticuaihuo ocuena ilque
xonca acueca'. Iya' aimal'onlspa to ilque. Aimi'iya
cuhualc'e'eya lic'eji'. Ilque tepo'ico'molhuo’ cal
Espiritu Santo jouc'a tipal cunga. 17 Ique tic-
uaiyunni ti'onlcospa to cal xans nofusya litrigo.
Ti'nol'ma lofuscoya, tequeyaf'ma tlitrigo, titojm'ma
lipifuc cal trigo. Cal c'a trigo ti'huejnata lihua.
Lipifuc tipi'enghua petsi lunga aimipica.

18 Totta'a Juan ixc'ai'i'mola’ lan xanuc'. Tihua
tixc'ai'ila’. Jouc'a tu'ila’ Lataiqui' loya'apa ite al
c'a lixpic'epa LanDios. 19 Juan jouc'a ixc'ai'i'ma
Herodes. Ilque Herodes exic'e'epa lipeno lipima.
Laca'no' cuftine Herodias. Juan itale'ma Herodes

tolta'a li'epa. Jouc'a titale jahuay nixpiya lo'epa.
20 Herodes i'e'ma xonca acueca', itats'etsi Juan,
i'nicotsilacarza.

21 Aj'a titats'em'me Juan ilque tepo'ila’ lan
xanuc'. Mepo'iyale icuaitsi Jesus. Jouc'a epo'i'ma.
Jesus mijoc'i LanDios eximma lema'a. 22 Cal
Espiritu Santo imunni ihuoxaf'caitsi Jesus. Iique
cal Espiritu lixans to anuli cal jamu'. Lema'a
tipalay, timinni Jesus:

—Ima' ai'Hua ca'ehuo' capic'a juaiconapa.
Latenima lopicuejma’ jouc'a lo'ejma’.

23Lipango'ma Jesus lipenic' ixhuaita to anuxans
quimbama' femats'. Lan xanuc' ticuayi i'hua José.
Li'ahuelo José cuftine Eli.
24F]li i'hua Matat,

Matat i'hua Levi,
Leviihua Melqui,
Melquiihua Jana,
Jana ihua José,
25José i'hua Matatias,
Matatias i'hua Amas,
Amos i'hua Nahum,
Nahum i'hua Esli,
Eslii’hua Nagali,

26 Nagai i'hua Maat,
Maat i'hua Matatias,
Matatias i’hua Semei,
Semeii'hua Josec,
Josecihua Juda,
27Tudd i'hua Joandn,
Joanan ihua Resa,
Resa i'hua Zorobabel,
Zorobabel i'hua Salatiel,

Salatiel i'hua Neri,

28 Neri i'hua Melqui,
Melquii'hua Adj,
Adiihua Cosam,
Cosam i'hua Elmodam,
Elmodam i'hua Er;
29Eri'hua Josué,

Josué i'hua Eliezer,
Eliezer i'hua Jorim,
Jorim i'hua Matat,

30 Matat i'hua Levi,
Levii'hua Simeon,
Simeon i'hua Juda,
Judaihua José,

José i'hua Jonam,
Jonam i'hua Eliaquim,
31Eliaquim i'hua Melea,
Melea i'hua Mena,
Mena i'hua Matata,
Matata i'hua Natan,

32 Natdn i'hua David,
David i'hua Isali,
Isaii'hua Obed,

Obed i'hua Booz,

Booz i'hua Sala,

Sala i'hua Naason,

33 Naason i'hua Aminadab,
Aminadab i’hua Admin,
Admin i'hua Arni,
Arniihua Esrom,
Esrom i'hua Fares,
Fares i'hua Juda,
34Judd i'hua Jacob,
Jacob i'hua Isaac,

San Lucas 3:34

Isaaci’hua Abraham,
Abraham i'hua Taré,
Taré i'hua Nacor,
35Nacor i'hua Serug,
Serug i'hua Ragau,
Ragauihua Peleg,
Peleg i'hua Heber,
Heber i'hua Sala,

36 Sala i'hua Caindn,
Cainani'hua Arfaxad,
Arfaxad ihua Sem,
Sem i'hua Noé,

Noé i'hua Lamec,

37 Lamec i'hua Matusalén,
Matusalén i'hua Enoc,
Enocihua Jared,

Jared i'hua Mahalaleel,
Mahalaleel i'hua Caindn,
38 Caindn i'hua Enos,
Ends i'hua Set,
Setihua Adan,

Adén i'hua LanDios.
Joupa icula'apa.

4

San Lucas 4:3

1 Jesus ipainamma pe lopa'a al panaj Jorddn,
cal Espiritu Santo ticuxe lipicuejma’. Malque cal
Espiritu i'hua'ama pe ailopa'a quilya', ailopa'a
xanuc'. 2 Mipa'a jilpe lonta'a Satands ehuai'ma.
Oquej nuxans quitine oquej nuxans quipuqui’
icol'ma lehuaipa. Jahuay ilniya litiné aiquitesma.

Lixhuaitsi ilne 1itiné unle'enni

3L.onta'a timi:

juaiconapa.

—Ima' jani i'Hua LanDios tocuxe'etsi ilca'a lapic.
Tomila': “To'exoxi ca'l”.

4Jesus italai'e'e'ma, timi:

—Al Paxi Linilingiya ticua: “Loteja cal xans
aimites'miya lipitine. Ticuicomma jouc'a jahuay
litaiqui' lonespa LanDios.”

5 Lijou'ma tonta'a ileco'ma anuli ti'nof'quiya qui-
juala. Jilpe imuc'i'ma nulemma jahuay lan tsilaj
naciénlomana'’li'a tamats'. 6 Timi:

—Capi'i'mo' comane, tocuxena'ma jahuay ilna'a.
Timetsaicom'mo’ umcuecaj xonca. Itsiya iya'
cacuxela’, joupa lapi'impa laimane. Jani cax-
pic'ela' ticuxela' ocuena iya' capi'i'ma quimane,
ilque ticuxena'ma. 7 Ima' ma le'a laxc'onlingaita’,
tijoula' tocuxena'ma jahuay.

8Jesus italai'e'e'ma, timi:

—Ima' monta'a to'huania'. Al Paxi Linilingiya
ticua: “Taxc'onlingaila' LanDios, ilque omenDios.
Ma le'a ilque tomi'ma: Ima' umCueca'.”

9 Lijou'ma lonta'a i'hua'a'ma lilya' Jerusalén.
Icuai'etsi pe lopa'a al cuecaj xoute', xonca al ton-
cay. Jilpe ecaxu'ma, timi:

—Ima/, ja'ni i'Hua LanDios taiyula' al 'ocay. 10 Al
Paxi Linilingiya ticua:

LanDios tumme'mola’ lepaluc’ quema'a, titoc'i'mo’,
ti'e'mo’ cuenna.

11 Tipulnuf'mo’ litmane, tolta'a lapic' cane ailopa'a
co'eyaco'.

Aimixcai'eyaco'.

127Jesus italai'e'e'ma, timi:

—TJouc'a ticua: “Aimahuai'ma LanDios; ilque
omenDios.”

131.0onta'a lijou'nepa lehuaipa Jesus ipo'nona'ma
quituca'. Aimehuaiconaya.

14 Jesus ipainamma, icuaita al distrito Galilea.
Jilpe ixinguf'moxi acueca' lipaxnepa cal Espiritu
Santo. Jilpe lamats' ni petsi lomana' lan xanuc'
ilniya icuej'me lo'epa, lonespa Jesus. 15 Lajut'h
pe lafolyomma lan xanuc' judio, jilpiya timuc'iyale.
Jahuay ticuayi ac'a lipicuejma’.

16 Jcuaitsi litya' Nazaret pe litojyopa. Jilpe i'e'ma
ma to mi'ay. Litine conxajya itsufai'ma lajut't pe
lafolyomma lan xanuc'. Ecax'ma tixhue'ma al Paxi
Linitingiya. 17 Ini'im'me lijuisquiya je'e linilingiya
litaiqui' cal profeta Isaias. Ux'malaif'ma al je'e,
tixhuef'i'mola’ linilingiya, ticua:
18t.anDios alapi'ipa l'Espiritu Santo.

At'huijf'epa, alfajpa cu'itsola’ Lataiqui' loya'apa ite al
c'a lixpic'epa LanDios.

Tiquimf'ete lan xanuc' pe aiquil'hueca.

Lummepa camitsola' litats'ila":
“Cuhuatna'molhuo".

Jouc'a cu'itsola’ lan fohue: “Caxal'mena'molhuo’,
tolahuetsalena'me”.

Pe noximpd ipime lapajnya quilonc'e'e'mola’ cal
cunta.

19 Alummepa camitsola' lan xanuc": “Itsiya linca
LanDios titoc'i'molhuo’, tepenuf'molhuo™.

20 Lijoupa lu'ipola' iliya, ijuitsaf'ina'ma
al je'e, ini'ina'ma notoc'iyalepa jilpe lajut'l
Icutshuaina'ma. Jahuay nomana' jilpe lajut't
tehuelojnyi Jesus. 21 lque timila'":

—Imanc' joupa olcuejpd ite laixhuepa. Itsiya
enanlcopa jite lataiqui' linitiya.

22 Jahuay etenicoco'mola’ lonespa Jesus. Icuaitsi
quilpic'a. Ticuis'eyoltsi, timiyoltsi:

—Ilque, ¢te ma alinca i'hua José? o ¢a'i?

23Jesus timila':

—Imanc' almi'ma: “Ima’' oxina' lafxi, jtoxal'mexoxi
cotuca'l” Almi'ma: “Alcuejpd lo'epa lilya' Caper-
naum. Jouc'a to'ela' totta'a jifa'a lopitya'.”

24Jouc'a timila":

—Iya' camilhuo' al linca: Ja'ni anuli cal profeta
ticuaitsi ma lipitya', aimepenufyacu.

25 *Litiné lipajmpa cal profeta Elias fa'a li'a
lamats' uyaipa afane' camats' y onlca aiquicuic'.
Jahuay lamats' i'ipa cumemma. Jilpe lamats' Is-
rael pe lopa'a Elias timana' axpela' lacat'no' lam
potsateya. 26 LanDios aicummaic' Elias pe lo-
mana' ilniya lacal'no'. Umme'ma ti'huala' locuenaj
nacion, litya' Sarepta, pu'hua titoc'ita anuli faca'no'
apotsate. Ie lilya' Sarepta ahuejnca al cuecaj
quilya' cuftine Sidon.

27°Litiné lipajmpa cal profeta Eliseo fa'a lamats'
Israel, timana fa'a axpela' lan xanuc' titetcoyi al
cuana lepra. Ine lafcualtay ailopa'a quixalcopa.
Anuli lafcuana cuftine Naaman quihuayomma
ocuena camats' cuftine Siria, tinca ixalcona'ma
itque.

28 Liquimf'epa tolta'a locuapa Jesus lan
xXanuc' nomana' jilpiya lajutl, jahuay ixtulenca
juaiconapa. 29 Itsolinanca, i'not'me Jesus, ipa'a'me
lema quilya'. Lilya' copa'a letefcaic' quijuala.
I'hua'ame li'huesca tljuala, teca'nita liculhuo.
30Jesus uyaico'ma nolojmay xanuc', i'huana'ma.

31 Icuaitsi lilya' Capernaum, lopa'a al distrito
Galilea. Litine conxajya imuc'imola’ lan xanuc'.
32 Imetsaico'me acueca' comxi. IXim'me tipa'a
limane, al c'a timuc'iyale.

33 Lajut't pe lafolyomma lan xanuc' jitpe tipa'a
anuli cal xans itsufaipa conta'a. Cal xans ija'a'ma
ujfxi, timi Jesus:

34 —Ima' cunJesus, mas Nazaret, ¢te cotsu-
faicomma pe lalmana' illanc'? ¢Ja'ni ocuaiyoco'ma
aljou'netsonga'? Alpo'notsonga' caltuca'. Iya' nimet-
saicohuo' naitsi ima'. Ima' umPaxi, co'huayomma
LanDios.

35Jesus itale'ma tonta'a, timi:

—iTi-ch'ixcotso'! jTaipanni ilca'a cal xans!

Mehuelojnyi jahuay lan xanuc' lonta'a eca’'ni'ma
cal xans lamats', ipananni. Aiquixcai'e cal xans.
36 Lan xanuc' ixpailij'mola’, timiyottsi:

—¢Te cataiqui' jilta'a? Ilque cal xans ti'hua li-
mane ticuxe'ela’ lontahue, ilniya tilipalnamma.

37Jahuay ile tamats' ni petsi lomana' lan xanuc'
icuej'me lo'epa jouc'a lonespa Jesus.

38 Jesus ipanni jilpe lajutt pe lafolyomma lan
xanuc'. T'hua'ma itsufai'ma lejut't Simon. Jilpe
li'maco Simodn tunouya textafque, tepii tinu'
juaiconapa. Ixa'hue'me Jesus titoc'ita' jilque
aca'no'. 39 Jesus icuaitsi pe lopa'a taca'no' taxtafpa,
ic'ommai'ma itale'ma lipinu'. Lipinu' ilojn-na'ma.
Aiquicol'ma, laca'no' itsahuenanni, ites'mi'mola’
lan xanuc'.

40 Joupa if'acolaipa cal 'ora, lan =xanuc
itejma jahuay lilefcuallay pe lopa'a Jesus, ituca'
ituca' lifcuana. Jesus ixpayaf'mola’ anuli anuli,

ixal'mena'mola'. 41 Axpela' lontahue ipalumma
lafcuallay. Ine lontahue tija'ayi timiyi:

—Ima' i'Hua LanDios.

Jesus itale'mola’. Timila'":

—Aimoluya'acona'me tolta'a.

IIniya ilsina' naitsi Jesus, ilque cal Cristo.

42Lihuequi litine litic'ejma Jesus ipanni i'hua'ma
petsi ailopa'a quilya'. Lan xanuc' tehueyi.
Ixim'me, timiyi:

—Aimo'huana'ma, topajnla’ fa'a lalpitya'.

43 Jesus timila':

—Iya'" ai’huanapa cuyaicota ocuenaye
quilelolya'.  Jouc'a cu'itola’ ilniya lan xanuc"
“LanDios cal Rey tijoc'ila’ lixanuc' tihuejcole”.
LanDios alummepa tolta'a ca'ela’.

44 Lijou'ma i'huana'ma. Jilpiya lilemats' lan
xanuc' judio ni petsi lomana' fajut'ti pe lafolyomma
lan xanuc' ti'hua tuya'e’ Lataiqui' loya'apaile al c'a
lixpic'epa LanDios.

S

1 Anuli litine Jesus tecaxu lema al cuecaj
quinnuhua' Genesaret, jouc'a lacui'impa
linnuhua’ Galilea. Axpela' lan xanuc' efolya jilpiya
tiquimf'eyi mu'ila' litaiqui' LanDios. Titants'iyi
Jests. 2 Jesus ixim'ma tipa'a oque' lam barco
jilpe tema caja. Lilpoujnald ailomana’, imulumma
tipajyi tilxami. 3 Jesus if'ajma anuli al barco,
ite libarco Simo6n. Ixahue'epa Simon titoc'ai'eta’
nihuata libarco. Tolta'ai'e'ma. Jesus micutsu jilpe
al barco timuc'ila' lan xanuc' nomana' tema caja.

4Lijoupa limuc'iyalepa, timi Simon:

—Ima' jouc'a lof'as lin'nolpa catuye tol'hua'ale
al barco. Tolcuaitsa nolojmay caja tolacajm'mita
tolxami, ti'nijmotaita latuye.

5Simon italai'e'e'ma, timi:

—Momxi, al'epd canic' jahuay lipuqui'
Aical'noli. Itsiya ima' alminga': “Tolacajm'mita
lolxami”.  Ne', ima' alcuxe'enga', lihuejco'mo'.
Cacuxe'etola’ laipin'nolpd catuye tecajm'mita
hitxami.

6 Ecajm'mihuo'me tixami, imantsi catuye,
cola' tits'alquehuo. 7 Lilf'as quin'nolpa catuye
timana' locuenaj barco. Simon jouc'a lilejmale
jjoc'i'me ilniya ticuaiyunca titoc'im'mola’. Icuaitsa
imantsola' catuye loquej lam barco. Juaiconapa
icuntaj'mola’ lam barco, cola' ti'nijmolecu laja'.
8 Lixim'ma tolta'a Simén Pedro exc'ontingai'ma
li'mitsi' Jesus, timi:

—Maipoujna, alpo'nola' caituca'. Iya' ninx-
ans juaiconapa acueca' laijunac’, catay calaic'ata
matejmaleyacu.

9 Simon jouc'a litejmale nomana' jilpe libarco
ixpailij'mola’ juaiconapa liximpa i'nol'me axpela'
latuye. 10 Lilejmale Sim6n nomana'locuenaj barco,
ilne Jacobo y Juan inaxque' Zebedeo, jouc'a ix-
pailij'mola’. Jesus timi Simon:

—Aimixpaij'mo’. Capi'i'mo' locuena copenic'.
Aimahueconayacola' latuye. Tahuetola' lan
xanuc' lihuejla'iya'.

11T'hua'a'me litbarco tema caja. Ipo'no'me jahuay,
ihuej'me Jesus.

12 Mipa'a Jesus anuli litya' icuaiyunni anuli cal
xans tipa'a licuana cuftine lepra. Jahuay licuerpo



San Lucas 5:13 XXVi San Lucas 5:19

imanna cahul. Ixim'ma Jesus ic'ommof'cai'ma
lamats', tixahue'e titoc'ila', timi:

—Maipoujna, ima' nipajnya latufc'enta’, caxinx-
oxi al'inla' limpio. ¢Ja'ni to'e'ma?

13Jesus i'nij'ma limane, itaf'ma tafcuana, timi:

—~Ca'e'ma, ti'intso' limpio.

Aiquicol'ma ilojn-na'ma lehui. 14 TJesus
ixc'ai'i'ma, timi:

—Aimo'itola’ lan xanuc' te ts'i'ic' li'ipo’. Nij
naitsi mi'iya quixina'. To'huala', tomujxoxi a'ailli'.
Moisés joupa icuxepa te ts'i'ic' mitsufcoyacu ilniya
pe lixalconapola' litcuana ite alepra, ima' totsufcotsi
jouc'a. Tolta'a alsim'monga' lihuejcoyi ile lataiqui'.

15 Tama Jesus timi: “Nij naitsi mi'iya quixina,
lan xanuc' xonca icuej'me lo'epa. Icuaiyunca
axpela' lan xanuc'. Ilpic'a tiquimf'ele Jesus
lomuc'iyalepa, ilpic'a tixal'menatsola' lilcuana.
16 Camna, camna Jesus tijuc'iyoxi. Itsehuo'ma pe
ailopa'a quilya', pe ailopa'a xanuc', jilpe tipalaic'o
qui'Ailli'.

17 Anuli litine timuc'ila’ lan xanuc'. Jilpe timana'
lan xanuc' fariseo, jouc'a lomxiye nomuc'iyalepa
locuxepa LanDios. IIniya quiyouyomma jahuay
litelolya' al distrito Galilea, jouc'a al distrito Judea,
jouc'a al cuecaj quilya' Jerusalén. Jilpiya LanDios
timuqui lipepaxi, Jesus tixal'menala' lafcualtay.

18 Jcuaiyunca hualca lan xanuc' ittaic' anuli
luhuaqueya xans, tunaf'ya lihuijm-ma'. Ehue'me
te co'lya muyai'eyacu tilpefcuana ticuai'etsa pe
lopa'a Jesus. 19 Jilpe efot'leyoltsi axpela’' lan xanuc'
aimi'iya mitsufai'eyacu. If'ajli'me al toncay la-
jutl, enai'e'me luhua'e cajutt, jilpiya ecajnco'me
luhuaqueya xans. Ecajmpa to qui'ic' lihuijm-ma’

nolojmay xanuc', malpe pe lopa'a Jesus. 20 Jesus
ixim'mola' ti'huaiyijnyi tixal'mena'ma cal xans,
timi:

—Maipima, lojunac’ joupa ilojn-napa.

21 Lan xanuc' fariseo jouc'a lomxiye
nomuc'iyalepad  locuxepa  LanDios  ticuayi
lilpicuejma': “¢Naitsi ilca'a cal xans? Ti'e'eyoxi to
LanDios. Ma le'a LanDios tilonc'e lajunac’, ilca'a
a'l.” 22 Jesus ixina' tolta'a ticuayi lilpicuejma'.
Icuis'e'mola’:

—Imanc', ¢te colnescopa tolta'a lolpicuejma'?
23 ;Ja'ni tolsinyi ipime iliya laimipa cal xans:
“Lojunac’ joupa ilojn-napa”? Jani camila"
“Totsahuenni, to'huala, ;te tolsim'me a'i quipime
ite lataiqui'? 24 Itsiya camuc'imolhuo' icueya
laimane. Iya' ilque cal Xans Liximpa cal profeta
puhua lema'a. Ma capa'a fa'a li'a lamats' ti'i'ma
quilonc'e'e'mola’ liljunac' lan xanuc'.

Timi luhuaqueya xans:

—Totsahuenni. Tonif'la’ lohuijm-ma'. To'huanta'
lomejut't.

25 Mehuelojnyi jahuay lan xanuc' aiquicol'ma,
cal xans itsahuenanni, ecaxna'ma. Inif'ma
lihuijm-ma’, i’huana'ma lejut'l, tix'najtsi'i LanDios.
26 Tahuay nomana' jilpe lajut't tocomma tipailo
lilpicuejma’. IXim'me juaiconapa acueca' li'e'ma
Jesus.  IX'majtsi'i'me tLanDios.  Ixpailij'mola),
timiyottsi:

—Itsiya alsimpa acueca'li'ipa.

27 Jesus ipanni jilpe ihua'ma, ixim'ma
anuli lin'najtsi'iyale cuftine Levi, ticutsu pe
lo'najtsi'iyaleyompa. Jesus timi:

—Lihuejla’.

28 Levi itsahuenni, ipo'no'ma jahuay, ihuej'ma
Jesus.

29Titpe lejut't Levii'eyo'ma lijuic Jesus. Jitpe Jesus
titetsoyi ts'ilihuequi jouc'a axpela' lin'najtsi'iyale
jouc'a ocuenaye xanuc'. 30 Jilpiya timana' lan
xanuc' fariseo jouc'a lomxiye nomuc'iyalepa
locuxepa LanDios, ilniya tihuejcoyi lit'ejma' lam
fariseo. Tixtuc'oyi Jesus. Timinnila' ts'ilihuequi:

—Imanc', ¢te coltetsocopa, te colsnacopa anuli
lin'najtsi'iyale y locuenaye lan xanuc', ilne aimi-
huejcoyi locuxepa LanDios?

31Jesus italai'e’'e'mola’, timila'":

—Lan  xanuc' pe ailopa'a quilcuana
aimicuicomma no'eyacola' cafxi. Laxtafpola’

linca ticuicomma no'eyacola’ cafxi. 32 Tya'
aicuaicoco'ma cajoc'itsola’ ts'ittaic' quiljunac’,
tixhuej'menanca. Aicajoc'ila’ pe ailopa'a
quiljunac'.

33 Lijou'ma, timiyi Jesus:

—Ts'ilihuequi Juan itine itine tixnet'lyi, aimitet-
soyli, tijoc'iyi LanDios. Ma' anuli lo'epa ts'ilihuequi
lam fariseo. Ima' ts'thuejhuo’ aimixnet'lyi, titet-
soyi, tixnayi, ma to lo'epa jahuay lan xanuc'.

34Jesus italai'e'e'mola’, timila'":

—Mipa'a namaneya, (Jte ticuxe'e'mola’
lilejmale aimitetso'me? 35 Al Ticuaitsi
litine titonc'e'enatsola’ namaneya, ilne lilejmale
timanecu quittuca', ilniya litiné linca tixnetl'me,
aimitetsoyacu.

36 Jesus ti'hua timuc'ila'. Ipango'ma i'ontico'ma
lomuc'iyalepa. Timila'":



San Lucas 5:37 XXix San Lucas 6:5

—¢Te tolipa'a'me tutani anuli al ts'e lolpijahua',
tolanajmot'ico'me lafane lolpijahua'? A'l. Ailopa'a
no'eya tolta'a. Ja'ni tolta'a tonl'ele aimetenicocoya
lafane lijahua'. Aimi'eya quipenic' ni lafane ni al
ts'e.

37 ’Jouc'a aimolc'ej'miyacu al ts'ej vino lafane'
pontalay quixmi. Ja'ni tolta'a tonl'ele al ts'e
vino tits'al'mola’ lafane' pontalay quixmi,
tic'ejaiquehuo al ts'ej vino, timinsco'mola’ tixmi.
38 Al ts'ej vino tokc'ej'mi'me al ts'ej ponta quixmi.
39 Jouc'a camilhuo: Pe noxnapa litojpa vino
aiquipic'a al ts'ej vino. Ticua: “Xonca ac'a litojpa
vino”.

6

1 Anuli litine conxajya Jesus jouc'a ts'ilihuequi
tuyalaicoyi nolojmay cal trigo.  Ts'ilihuequi
ipa'apa lixpaj cal trigo, untaijco'me lilmane,
ite'me. 2 Hualca lan xanuc' fariseo icuis'em'mola’
ts'ilihuequi Jesus, timinnila':

—Imanc', ¢te col'ecopa tolta'a? Ailopa'a lane
mi'enyacu totta'a. Itsiya itine conxajya.

3Jesus italai'e'e'mola’, timila'":

—¢Te aga aicolsuec' li'epa David anuli litine
tunle'eyi jouc'a lilejmale? 4 Itsufai'ma lejut't
LanDios. Epenuf'ma lam paxi ca'l lopa'a jilpe,
ilque Ia'i i'huexi LanDios. Lan xanuc' aimi'iya
mitejacu, ma le'a la'ailli tite'me. Linca David
ite'ma, epi'i'mola’ lilejmale, jouc'a ite'me. 5 Iya'
ilque cal Xans Liximpa cal profeta pu'hua lema'a.
Iya' naPoujna. Iya' caxpic'e te ts'l'ic' lo'eyacu
laixanuc' litine conxajya.

6 Ocuena quitine conxajya Jesus timuc'iyale la-
jut'l pe lafolyomma lan xanuc'. Jilpe tipa'a anuli
cal xans ijulpa al c'a quimane. 7 Jilpe timana'
lan xanuc' fariseo, jouc'a lomxiye nomuc'iyalepa
locuxepa LanDios. Tehuelaifyi Jesus. Ticuayi: “It-
siya itine conxajya. Aga tixal'meyale'ma. Jami
tolta'a ti'ela’, alcufta.” 8 Jesus ixina' locuapa ilne
litpicuejma'. Timi cal xans tijutpa quimane:

—Totsahuenni. To'huanni. Tacaxla'jifa'a.

Cal xansitsahuenni, i'hua'ma, ecax'ma jitpe lim-
ipa Jesus. 9Jesus timila'":

—Altalai'e'ela’ imanc'. Litine conxajya, ¢te ts'i'ic’
cal'eyacu? ¢Te ts'ipic'a LanDios? ¢Al'e'me al c'a
0 al'e'me lixcay? ¢Lunlu'e'me anuli cal xans? O
¢alacani'e'me?

10 Jesus  ehuelojm'mola’ lan  xanuc'
micutshuolanna jilpiya. Timi cal xans:

—To'nijla’ lomane.

Cal =xans inijma limane, ixalcona'ma
nulemma. 11 Lan xanuc' fariseo jouc'a lomxiye
nomuc'iyalepd locuxepa LanDios ixtulenca
juaiconapa. Ipalaic'o'motltsi, timiyoltsi: “¢Te
cal'e'eyacu ilque cal xans Jesus?”

12 Tniya litiné Jesus if'aj'ma ljualay tipalaic'ota
LanDios. Ilpe ipanenni jahuay lipuqui, tipalaic'o
LanDios. 13 Joupa epalc'opa ijoc'i'mola’ ts'ilihuequi
ticuaiyunca pe lopa'a. T'huijf'e'mola’ imbamaj
coquexi'. Ilniya ecui'i'mola’ lan apostole. Litpuftine
ilniya:

14 Simon, Jesus ecui'i'ma locuena quipuftine, ile
aPedro. Andrés, ifque ipima Simon.
Jacobo jouc'a Juan, Felipe jouc'a Bartolomé,

15 Mateo jouc'a Tomads, Jacobo ilque i'hua Alfeo,
jouc'a locuena Simon. Ate'a ilquiya SimoOn
anuli lilpicuejma' lan =xanuc' nocuapa:

“Luntu'e'me talamats". _
16 Judas, ilque i'hua anuli cal xans cuftine Jacobo,

jouc'a Judas Iscariote, ilque nocuya Jesus.

17 Jesus jouc'a ts'ilihuequi imulnanca tijuala.
Icuaiyunca lihuojma, ecaxma jilpiya Jesus. Jilpe
timana' axpela ts'ilihuequi Jesus jouc'a axpela’
lan xanuc/, ﬁmya quiyouyomma ni petsi al distrito
Judea, jouc'a quiyouyomma al cuecaj quitya'
Jerusalén, jouc'a tamats' tema caja pe lopa'a titelotya'
Tiro y Sidon. Icuaicoco'me tiquimf'ele litaiqui'
Jesus, tixal'menatsola' litcuana. 18 Lotel'mipola’
tonta'a, ixalcona'mola’. 19 Lafcuallay noxpayaf'pa
Jesus tixingufyi lipepaxi.  Jahuay lafcualtay
ixalcona'mola'. Toliya jahuay lan xanuc' tehueyi
tixpayaf'le Jesus.

20 Mehuelongila' ts'ilihuequi Jesus timila'":

—Imanc', jani ailopa'a cot'hueca, linca
tuluyalaicoyi al c'a. Pe lolmana' tipa'a LanDios
cal Rey, tolmana' anuli.

21°7Ja'ni itsiya tulunle'eyi, tinca tuluyalaicoyi al
c'a. Ticuaihuo litine tinajntolhuo'.

’Ja'ni itsiya toljolijyi, linca tuluyalaicoyi al c'a.
Ticuaihuo litine tixojna'ma cunlata.

22 ’Tya' ilque cal Xans Liximpa cal profeta
puhua lema'a.  Ticuaitsi litine ti'entsolhuo’
laic' imanc' ts'alihuequi, ja'ni tenajtsolhuo’,
aimepenufilhuo’, jani timintsolhuo' quixcay
cataiqui', ja'ni tilaiquintsolhuo' jouc'a lolpuftine,
ti'ila' colsina' tuluyalaicoyi al c'a. 23 jToliyuc'tsete
tixojla' cunlata! Jipu'hua lema'a tipa'a al cueca’

lapi'inyacolhuo'. Imanc' ti'onicospolhuo' to lam
profeta. Lotsanuc' ti'elhuo' laic'. Lottatahuel6 ma'
anuli li'ep4, itel'mim'mola’ lam profeta.

24°’Imanc' ja'ni ts'acueca’ cot'huexi, a'ijc'a mu-
luyalaicoyi. Joupa olapenufpa.

25°Imanc' ja'ni itsiya ixhuaiyilhuo', tinca a'ijc'a
muluyalaicoyi. Ticuaihuo litine tulunle'e'me.

Imanc’, ja'ni itsiya tixoqui cunlata, tunlixoyi,
linca a'ijc'a muluyalaicoyi. = Ticuaihuo litine
tothuotso'me, toljolij'me.

26 ’Ta'ni jahuay lan xanuc' tinescolhuo' ma le'a
al c'a, tinca a'ijjc'a muluyalaicoyi. Ja'ni tolta'a
lo'ipolhuo' imanc' ti'ontcospolhuo' to lam profeta
nofellaiquepa. Lan xanuc' nonescopolhuo' al c'a it-
siya, littatahueld ilniya tolta'alinescopa. Aiquilimet-
saijma ja'ni nofeltaiquepa profeta.

27 ’Imanc' nalcuec'epa camilhuo:  Tol'etsola'
capic'a laixtuc'opolhuo'. Tol'etsola' al c'a ilne
no'epolhuo’ laic'. 28 Totpaxnetsola' pe nomipolhuo'
quixcay cataiqui'. Tolsahue'ete LanDios titoc'itsola’
ilne no'epolhuo’ lixcay. 29 Ja'ni tuntaftso' lopeque,
tomuc'ita' locuena lopeque. Ja'ni texic'e'etso’
lopuquiya, aimocuanaj'ma lotsamalo, tommi'ila'
jouc'a. 30 Ja'mni tixahue'etso', tapi'itsola’ jahuay
ilniya.  Ja'ni texic'e'etso’ lo'huexi, aimomi'ma:
“Alpai'inta. 31 Ma to imanc' olpic'a ti'entsolhuo’ al
c'a, tolta'a tol'etsola’ lotf'as xanuc'.

32 ’Ja'ni tol'etsola' capic'a ma le'a ilniya
no'epolhuo’ capic'a, ¢te hLanDios tetenicoco'ma
lot'ejma'? A'l. Ma tolta'a mi'eyi locuenaye lan
xanuc', ilne pe aimihuejyi locuxepa LanDios.
33 Ja'ni tottoc'itsola' ma le'a ilniya notoc'ipolhuo’,

ite LanDios tetenlcoco'ma lol'ejma'? A'i. Ma tolta'a
mi'eyi locuenaye lan xanuc', ilne pe aimihuejyi
locuxepa LanDios. 34]Ja'ni tolapi'itsola' male'a ilniya
nopai'iconayacolhuo’, ¢te LanDios tetenicoco'ma
lot'ejma'? A'l. Tolta'a mi'eyi locuenaye lan xanuc',
ilne pe aimihuejyi locuxepa LanDios.  Iiniya
tepi'innila’ quittomi petsi lopai‘iconayacola'.

35 ’Imanc' tont'e'mola' capic'a pe no'epolhuo’
laic'. Toltoc'itsola' jahuay lolf'as xanuc'. Ja'ni
tixahue'etsolhuo' tonlapi'i'mola’. Aimolnes'me:
“Ne’, lapi'iconata™. Imanc' ja'ni lihuejcola' ilta'a
laitaiqui' tunlulijme acueca'. Ti'onicotolhuo'
lot'ejma' to li'ejma’ col'Ailli', ilque Nopa'a lema'a
xonca al toncay. Ilque tama aimix'najtsi'iyi, tama
ixcay xanuc', ma ti'hua titoc'ila'.

36 °Cot'Ailli' Nopa'a lema'a tixinnila' acuanuc'la
jahuay lan xanuc'. Imanc' jouc'a tolsintsola'
acuanuc'la loif'as xanuc'.

Imanc’ aimolnesco'mola’ lolf'as xanuc/,
tolta'a aiminescoyacolhuo'. Aimolacani'e'mola’
locuenaye, tolta'a aimecani'enyacolhuo’ imanc'.
38 Tolimenc'e'ecotsola’ liljunac' lolf'as xanuc/,
tolta'a timenc'e'ecom'molhuo’ loljunac’ imanc'
Tolapi'itsola'locuenaye, totta'a tepi'icona'molhuo'.
Tepi'icom'molhuo’ al c'a alxpijma’, lixhueya
tentenca ipijuala, ti'e'em'mo’ titsujolaiquemma.

39 Jesus ti'hua tipalaic'ola’, i'ontico'mola'
lo'iyacola' lan xanuc' petsi amuf lilpicuejma’, ticua:

—Anuli cal fo', ¢te ti'i'ma texal'ma lif'as fo',
timuc'i'ma lane? A'l. Loquexi' tecajm'motaita lina.

40°Cal xans naihuejpa lipomxi ma le'a tihuequi,
a'l xonca acueca' xans. Aimicuxeya lipomxi. Ti-
joula' joupa ihuic'ipa ti'onlcota to ipomxi.

41°Ima', ¢te cofmehuelojncopa topima lipifuc li'u?
¢Te aimahuelojnyoxi lo'nico laxma lo'u? 42 Mipa'a
laxma jilpe lo'u, ;te cofmicoya lopima: “Maipima,
lapi'ila' lane quilonc'e'e'mo' lipifuc lo'u”? Ma le'a
to'e'eyoxi xonca. Ate'a taipa'ala' al cuecaj laxma
lo'nico lo'u. Tijoula', tahuelojm'ma al c'a, nipajnya
taipa'a'ma lipifuc topa'a li'u fopima.

43°’Ja'ni ac'a al 'ec aimi'iya mi'asya tixcay qui'as.
Ja'ni ixcay al 'ec aimi'iya mi'asya cal c'a qui'as.
44 Toxinta' li'as, tolta'a taimetsaico'ma jale c'ec
ilca'a. Petsi litac cantsinni aimoxinya lan higo.
Petsi al xummi aimoxinya lan 'uva. 45 Cal c'a
xans tipa'e al c'a li'hueca jilpe lipicuejma’. Lixcay
xans tipa'e lixcay li'hueca jilpe lipicuejma’. Ma to
quimanna lipicuejma’, ja'ni al c'a janiixcay, tolta'a
litaiqui' tipamma lico.

46°Imanc', ste calmicopa: “MatPoujna, matPoujna”,
tijoula’ aimont'eyi ma to laifmipolhuo™
47 Camuc'i'molhuo’ to'onltcoya cal xans nocuaiya
pe laifpa’a, alquimf'e laitaiqui’, lihuejma.
48 Ca'onlico'ma to cal xans nilanc'epa lejut'l
Ipu'ma a'ojca, i'huajco'ma lixmi capic. Malpiya
titsahue'ehuo quejut'L. Litine lipanni axpe'
al pana', lixpe'ma laja’, unts'af'i'ma lajut'l, ile
lajut't aiquifenna. Ailopa'a qui'ipa, joupa ilange
juaiconapa.

49°Cal xans ja'ni ma le'a alquimf'epa laitaiqui’,
ilque ca'onlico'ma to cal xans ituca' li'ejma’. Iique
lilanc'epa lejut't aiquipucufi. Litsahue'eyomma
pe lixali camats'. Lipanni al pana’, acueca'
unts'af'i'ma laja’, lajut't aiquicol'ma, etelquemma.
Ecanipa nulemma.

7

1 Lijoupa lipalaic'opola’ tolta'a lan =xanuc'
nomana' jilpiya, Jesus ihua'ma, itsufai'ma
lilya' Capernaum. 2 Jilpe tipa'a anuli cal mozo
juaiconapa textafque, tima'ma. Lipoujna ticuxela'
amaxnu lisoldado. Ilque nocuxepola' lan soldado
ti'ay capic'a juaiconapa timozo. 3 Licuej'ma
tixal'menala' Jesus lafcuallay umme'mola’ hualca
lan tsilaj xanuc' judio, ilne noxpijpa lataiqui',
tiyele pe lopa'a Jesus. Tilecotsa, ticuaiyunni lejut',
tixal'me'ma timozo. 4 Ilne lan tsilaj xanuc' judio
icuaitsa pe lopa'a Jesus. Inonc'o'me, timiyi:

—To'huanni, totoc'ita jilque nocuxepola' lan sol-
dado. Ilque ac'a xans. 5 Alenga' capic'a illanc'
ixanuc' Israel. AHanc'e'eponga' anuli lajut'l pe
lalafot'teyopoltsi. 6 Jesus iyejmale'me. Ai'a ticuaita
lejut't nocuxepola' soldado italecuf'me locuenaye
lummeconapola'. Timiyi Jesus:

—Nocuxepola' soldado timihuo: “Maipoujna,
aimocuaicohuo. Aimoxoc'i'moxi. Iya' caxiny-
oxi juaiconapa nahua xans. Aimi'iya motsu-
faiya lainejutt 7 Iya' aimi'iya catalecufyaco'.
Caxina calaic'ata. Ma le'a tonesla Tixalconta'
lomozo, tijouta' tixaicona'ma. 8 Iya' quihuejma
nalcuxepa, jouc'a cacuxela' laisoldado. Cami'ma
anuli: To'huala', ilque ti'hua'ma. Cami'ma locuena:
To'huanni, ilque ti'huamma. Cami'ma laimozo:
To'ela', ma ti'e'ma.”

9 Licuej'ma Jesus totta'a linespa lincuxepa,
etenlcoco'ma  juaiconapa. Ipai'e'moxi
ipalaic'o'mola’ lan xanuc' litenc'e, timila'":

—Ilque cal xanslixanuc' aimimetsaicoyi LanDios.
Imanc' ixanuc' Israel tolimetsaicoyi LanDios.

Camilhuo: Ailopa'a caiximpa nij naitsi imanc'
to ilque cal xans. Ilque linca xonca ti'huaiyinge

LanDios. ) )
10 Ipailinamma lummeconapola', licuainata

lejut'ttincuxepa iximpa afcuana joupa ixalconapa.

11 Lijou'ma Jesus i'hua'ma anuli litya' cuftine
Nain. Ilejmale ts'ilihuequi jouc'a axpela' lan
xanuc'. 12 Jesus micuaispa huejnca pe lots-
ufaicompa lilya' jilpiya tilipalumma lan xanuc'
iltaic' anuli limanapa. Ilque limanapa, laca'no' anuli
quihua. Qui'mama' apotsate. Axpela' lan xanuc'
itpe lilya' litejmale taca'no'. 13 Jesus ehuelojm'ma
laca'no', ixim'ma cuanuc', timi:

—Aimojoj'ma.

14 Ttoc'huai'ma pe lopa'a limanapa. Ixpayaf'ma
lonaf'ya limanapa. IIne ts'iltaic' ecaxol'me. Jesus
timi:

—Mamijcano, camihuo': Totsahuenni.

15 Limanapa icutsaina'ma, ipango'ma ipalai'ma.
Jesus exatlina'ma qui'mdma'. 16 Jahuay lan
xanuc' ixpailijmola’. Ixim'me acueca' li'ipa.
Ixnajtsi'i'me LanDios, ticuayi:

—Anuli cal cuecaj profeta icuai'ma pe lalmana'.
LanDios icuai'ma, altoc'inga' illanc' ixanuc'.

17 Ni petsi al distrito Judea, jouc'a tamats' ahue-
jnca jilpiya, lan xanuc' icuej'me li'epa Jesus.

18 Jouc'a Juan Bautista icuej'ma jahuay itna'a.
Ts'ilihuequi u'ipa. Juan ijoc'imola’ oquexi'
ts'ilihuequi, 1° umme'mola’ pe lopa'a Jesus,
ticuis'etsa, timitsa: “Itsiya al'huaicoyi locuaicoya
fommeya LanDios. ¢Te ima'? o ¢te ti'hua al'huaico'me
tocuaicoya?”

20 [Ine icuaitsa pe lopa'a Jesus, timiyi:

—Juan Bautista alummeponga' licuis'e'mo’,
timi'mo": “Al'huaicoyi tocuaicoya Lommeya LanDios,
iteima'? o ¢te ti'hua at'huaico'me tocuaicoya?”

21 Male litine Jesus tixal'mela' axpela' lafcualtay,
ituca' ituca' lilcuana. Jouc'a ipa'apola’ lontahue
litsuflaipa lan xanuc'. Jouc'a axpela' lam fohue
tehuetsalenayi, joupa ixal'menapola' Jesus. 22 Itque
timila' lummepolaj Juan:

—Ne', tonlenle. Tolcuaitsa pe lopa'a Juan tolu'itsa
te ts'i'ic' lolsimpa, lolcuejpa. Tolmita:
Tehuetsalenayi lam fohue, tiyenayi lam coxo,
tixalconnala' ts'ilehui lepra, ti'inala’ limpio,
ticuejnayi lan talpe, timaf'inayi limanapola'.

Lan xanuc' pe aiquil'hueca tu'innila’ Lataiqui'
loya'apa ite al c'a lixpic'epa LanDios.
23°Jouc'a tolmitsa Juan: “Cal xans natenlcocopa
lai'ejma’ itque tinca al c'a loyaicoya”.

24 Jyena'me lummepolaj Juan. Jesus ipango'ma
ipalaic'o'mola’ lan xanuc' lefolya jilpiya. Tipalai-
jma Juan, timila':

—Imanc', ¢te coltsecohuo'me jipu'hua pe ailopa'a
quilya'? ¢Te colsinhuo'me jilpiya? ¢Te olsinhuo'me
anuli al jaxa tife'ne 1ahua'? 25 Ja'ni a'i, ¢te
coltsecohuo'me? ¢Naitsi colsinhuo'me jilpiya? ¢Te
olsinhuo'me anuli cal xans nopo'nopa al c'a lipi-
jahua’, acueca' lipitali? A'i. Lan xanuc' nopo'nopa
litpijahua' acueca' al c'a, notetsopa al c'a, ilniya
timajnyi lilejut'ti lan rey.

26 >;Te coltsecohuo'me? ¢Naitsi  colsinhuo'me
jilpiya? ¢Te olsinhuo'me anuli cal profeta? Atlinca
olsinhuo'me anuli cal profeta, ilque Juan. Ilque
aimi'onispola'’ to lam profeta, xonca acuecaj

xans. 27 Al Paxi Linilingiya joupa ipalaicopa Juan
ticuaihuo, ticua:
jAlquimf'ela'! Cumme'ma lainepaluc.
IIque ti'huajme'mo’, tuya'a'ma ima' tocuaihuo.
Tilanc'e'e'mo’ lopene pe lof'huaya.
28]ya' camilhuo': lque Juan acuecaj xans. Ailopa'a
cacano' quiponohuo l'hua to ilquiya. Tama
aimi'iya mi'onlyacola' to Juan, ja'ni joupa itsufaipa
petsi locuxeyopa LanDios Nopa'a lema'a, tama
xonca aca'’hua xans, ilque joupa ulijnapa Juan.
29Lanxanuc'jouc'ano'najtsi'iyalepd iquimf'epa
linespa Juan, ilne imetsaico'me LanDios alijca
lo'epa, epo'i'mola’ Juan. 30 Lan xanuc' fariseo
jouc'a lomxiye nomuc'iyalepd locuxepa LanDios
etets'i'me loxpic'epa LanDios, aiquilepoc',
aimicuayi.
31Jesus ti'hua tipalaic'ola’ lan xanuc', timila":

—¢Te caif'onticoyacolhuo' imanc' nolmana' fa'a
itsiya? ¢Te ts'i'ic' lot'ejma'? 32 Ca'ontico'molhuo’
to la'uhuay nocutshuotanna pe locucaleyompa,
tijaic'oyoltsi. Anuli ilne timila' lif'as ca'uhuay:
“Illanc’ alfus'mipd laljaxa, tolsoule. Aicoltsahuo.
Lunac'lipa ihuotsoqueya, aicoljoqui.”

33 ’Tolta'a lol'ejma'’ imanc' Ailopa'a
catenlcocoyacolhuo'.  Juan Bautista aimitesma
to moltetsoyi imanc', aimixnay vino. Imanc'
tolcuayi: “Ilque itsufaipa conta'a”. 34 Iya' ilque
cal Xans Liximpa cal profeta pu'hua lema'a. Iya'
aicuai'ma fa'a li'a lamats' catesma to mottetsoyi
imanc', caxnay al vino. Imanc' alnesc'e, tolcuayi:
“Tolsinle, ilca'a cal xans intetsopa, in-xnatsaipa.

[lejmale ilne lin'najtsi'iyalepa jouc'a locuenaye lan
xanuc' pe aimihuejcoyilocuxepa LanDios.”

35 ’Iya' cacua: Linca LanDios acueca' ac'a
lipicuejma’, tolta'a timujyi ilne naihuejcopa, jouc'a
acueca' ac'a litpicuejma’'.

36 Anuli cal xans fariseo ijoc'i'ma Jesus titetsota.
Jests i'hua'ma, icuaitsi lejut't cal xans fariseo,
icutshuai'ma titetso'ma. 37 Jilpe lilya' tipa'a anuli
faca'no' ixcay lo'epa. Ilque icuej'ma ijoc'impa Jesus
lejut't cal xans fariseo. tLaca'no' i'hua'ma lejut't
cal xans. Itai'ma anuli al cuecaj pulu ilajncopa
apic cuftine alabastro. Al pulu imanna caceite
tujuej c'a. 38 Laca'no' iloc'huai'ma li'mitsi' Jesus.
Ipango'ma tijoqui. Lujuay ijac’eco'ma li'mitsi'
Jesus, etufc'eco'ma lijuac. Ituc'o'ma li'mitsi' Jesus,
ic'ef'i'i'ma laceite lojuepa c'a.

39 Cal xans fariseo, ilque nijoc'ipa Jesus, ixim'ma
lo'epa laca'no'.  Ilque timiyoxi: “Jani alinca
aprofeta ilque cal xans Jesus, ti'i'ma quixina' te
ts'l'ic' lipicuejma’ ilca'a laca'no', ti'i'ma quixina'
tipa'a acueca' lijunac'. Ticuanaj'moxi, ticua'ma:
Aimal—laf'ma.”

40 Jesus ipalaic'o'ma cal xans fariseo, timi:

—CumSimon, tipa'a laifmiyaco'.

Timi:

—Ne', Momxi, almita’'.

Jesus timi:

41 —Timana' oquexi' lan xanuc' iltaiyinc'e an-
uli cal xans. Anuli itaiyinc'e to lolijjya an-
uli camats' y onlca. Locuena itaiyinc'e to loli-
jya anulij mut'ta y onlca. 42 Ilne loquexi' lan
xanuc' ailopa'a co'najtsecoyacu. Ilque lepi'ipola’

quiltomi imenc'e'eco'mola’ loquexi' littaiyinc'e. It-
siya almila" ¢llne loquexi' naitsi xonca co'eya
capic'a ilque nimenc'e'ecopola’ ts'ittaiyinc'e?

43 Simon timi:

—Iya' cacua: Ilque nitaiyinc'e xXonca, xonca
ti'e'ma capic'a.

Jesus timi:

—~Otalai'epa ma' al linca.

44 pai'e'moxi, ehuelojm'ma taca'no', timi Simon:

—Toxina lo'epa ilca'a laca'no'. Iya' aicuai'ma
lomejutt. Aicaluhui'i caija’ capajcoya lai'mitsi'.
[lca'a laca'no' lapac'e’ecopa tlujuay lai'mitsi’,
etufcopa tijuac. 45 Ima' aicaltuc'o'. Ica'a taca'no'
laicuai'ma fa'a ipangopa attuc'opa lai'mitsi’, ti'hua
attuc'o’. 46 Ima' aicalc'ef'i'i caceite laijuac. Ica'a
faca'no' alc'ef'i'ipa caceite lojuepa c'a lai'mitsi'.

47 ’Iya" camihuo": Ifca'a laca'no' joupa
imenc'e'ecompa al cueca' li'epa, toliya al'epa
capic'a juaiconapa. Cal xans aijtine li'epa, ja'ni
timenc'e'ecom'me, aijtine ti'e'ma capic'a.

48 Jesus ipalaic'opa taca'no', timi:

—Joupa imenc'e'ecompo’ lo'epa.

49 Locuenaye lijoc'impola’ ipango'me imi'mottsi:

—¢Naitsi ifca'a cal xans? Timi:  “Joupa
imenc'e'ecompo’ lo'epa”. Tolta'a aimi'iya.

50Jesus timi taca'no":

—Ima' al'huaiyijmpa, toliya joupa untupo'.
To'huania' tixojla' meta. Aimoxhuelmot'tecona'ma.

8
1 Lijou'ma Jesus ilya' ilya' ti'huaf'cay, lan tsilaj
quilelolya' jouc'a lan tsocay quilelolya'. Tuya'e'

Lataiqui' loya'apa ile al c'a lixpic'epa LanDios. Ti-
joc'ila’ lan xanuc' tihuejcole LanDios cal Rey. Lim-
bamaj coquexi' ts'ilihuequi itejmale. 2 Jouc'a tiyeyi
lacal'no'. Ilne lacal'no' Jesus joupa ixal'menapola'.
Hualca ilniyaipa'epola’ lontahue litsuflaipd, locue-
naye ituca' quilcuana. Anuli ilniya aMaria las
Magdala lipa'empa acaitsi lontahue. 3 Jouc'a
tiyeyi axpela' lacal'no' ts'if'hueca. Iiniya ixhuico'me
lit'huexi, itoc'im'mola’ Jesus jouc'a ts'ilihuequi. An-
uli ilniya cuftine aJuana, ipeno anuli cal xans cuf-
tine aChuza, ilque ticuxe li'huexi cal rey Herodes.
Ocuena cuftine aSusana.

4 Axpela' lan xanuc' quipalyomma titelolya' iy-
ouyunca pe lopa'aJesus. Lijoupa lefot'tepoltsi ilniya
lan xanuc' Jesus i'ontico'ma lo'epa LanDios fa'a li'a
famats'. Timila':

5 —Cal xans ipanni icanehuo'ma lam fanuj
trigo. Mica'ne lam fanu' hualca ecangolaitsa lane.
Lan xanuc' i'huailetsuf'me. Lacalt'hui naiyulpa
lema'a icuaitsa, itejn-na'me.

6 "Hualca lam fanu' i'nifcolaitsa lixmi capic.
Lilamola'" lam fanu' aiquicol'ma ijulna'mola'.
Aiquix'minuhua tamats'.

7’Hualca lam fanu' itsuc'aita pe lopa'a titac'.
Ila'mola’ faifa' trigo jouc'alitac'. Litac' ejec’'o’ena'ma
faifa' trigo.

8 ’Ocuenaye lam fanu' etojmotaitsa cal c'a ca-
mats'. Itoj'ma, ipaj'ma, ipammaita. Anuli cal fanu'
ipammaita amaxnu.

Lijou'ma Iluya'a'ma ilta'a lataiqui' Jesus
ipalai'ma ujfxi, timila' lan xanuc"

—Naitsi nocuejpa, alquimf'eta' iya' laitaiqui'.

9 Ts'ilihuequi Jesus icuis'e'me te cohualquemma
jile lataiqui' li'onlicopa lo'epa LanDios fa'a li'a
tamats'. 10Jesus timila":

—Imanc' epalc'o'ipolhuo’ lotpicuejma’'.
Tolcuec'eyi lipime lataiqui' loya'apa lo'ipa petsi
lan xanuc' tihuejcoyi LanDios lilRey. Ocuenaye a'i,
aimicuec'eyi. Ilne ma le'a alquimf'e ca'ontlicojma
lo'epa LanDios, aimi'iya muhualyacu. Ti'ila' to
loya'apa al Paxi Linilingiya ticua: “Mehuelojnyi
aimixim'me, miquimf'eyi aimicuej'me”.

11°Itsiya cu'ilhuo’ lohualquemma ite lataiqui'.

’Lam fanu', ilne itaiqui LanDios. 12 Tte li'ipola’ lam
fanu' lecangotaita jitpe lane, ti'onlcospa to lo'ipola’
lan xanuc' petsi ma le'a tiquimf'eyi litaiqui'
LanDios. Ticuaiyunni lixcay xans tilonc'e'e'mola’
lataiqui' lilpicuejma'.  Ilque lixcay Xans ticua:
“Aimihuej'me ile litaiqui' LanDios. Aimunlul'me.”

13°Te li'ipola’ lam fanu' li'nif'colaita tixmi capic
petsi ahuata lamats', ti'onlcospa to lo'ipola’ lan
xanuc' noquimf'epa lataiqui', tepenufyi tixoqui
quileta. Lataiqui' aimif'acay lilpicuejma'. Oquej
fanej quitine ilniya tihuejyi lataiqui'. Ticuaitsi
latelcoya tenajnayottsi.

14 °Tfe li'ipola’ lam fanu' litsuc'aita nolojmay
quitac', ti'onlcospa tolo'ipola’locuenaye xanuc' no-
quimf'epd lataiqui'. Ilne muyalaicoyi lilpitine tix-
huelmot'leyi juaiconapa, o tehueyi te co'iya muli-
jyacu acuecaj quiltomi, o tehueyi te co'iya mixo-
jya quileta. Tolta'a lataiqui' licuaita lilpicuejma’
ejec'opa, aimipammaiya.

15 °Tfe li'ipola’ lam fanu' letojmolaita cal c'a
camats' ti'onlcospa to lo'ipola’ lan xanuc' ac'a



San Lucas 8:16 xliii San Lucas 8:24

litpicuejma’, aimifellaiqueyi. Ilniya ticuejyi litaiqui'
LanDios, aimimenc'ecoyi. Itine itine tihuejyi.
Tipammotaispa al c'a.

16 ’Munai'i'me anuli lepalc'o’
aimic'ommumijcoyi al cutse ni aimi'nicoyi licu'u
hualfa. Tipo'nof'iyi al toncay. Titsuflaiyinte lajut't
tixim'me jile lepalc'o’. 17 Jahuay lic'ommuf'inya
ti'huajnata, jahuay lemiya timetsaicom'me.
Jahuay tepalc'o'im'me.

18 *"Molquimf'eyi jouc'a tolpo'note cuenna. Cal
xans jani i'hueca, xonca tepiim'me. Ja'ni
aiqui'hueca, texic'ena'me jahuay. Tolta'a
timuc'im'me li'ipa ailopa'a qui'hueca. Ma le'a
ines'ma: “Joupa ai’hueca”. A'j linca ite lonespa.

19 Icuaitsa qui'mdama' jouc'a lipimaye Jesus.
Ilpic'a tipalaic'o'me. Jilpiya timana' axpela' lan
xanuc'. Aimi'iya miloc'otaiyacu. 20 Lan xanuc'
timiyi Jesus:

—Tecaxolanna luna co'mama' jouc'a lopimaye.
Ipic'a tipalaic'otso'.

21Jesus italai'e’'e'mola’, timila'":

—~Cai'mama', laipimaye, comana' noquimf’'epa
naihuejcopa litaiqui' LanDios.

22 Anuli litine Jesus jouc'a ts'ilihuequi if'ajli'me
al barco. Jesus timila":

—Alquie'me locuenaj liju lin'nuhua'.

[hua'ame al barco, tuyalaico'me Iaja.
23 Miquieyi Jesus ixmai'ma. Ilpiya lin'nuhua’
aiquicol'ma i'hua'ma ujfxi lahua', ixtunni Ilaja.
El barco imantsi caja'. Ts'ilihuequi Jesus
ixim'me acuecaj caxpaiqui'. 24 Ilne iloc'otai'me
pe loxmai'epa Jesus. Ummef'me, timiyi:

—iMomxi! Momxi! jAlma'monga'l

Jesus itsahuenni. Itale'ma lahua' jouc'a laja.
Aiquicol'ma i-ch'ixco'mola’. Jahuay ipanenanni
ach'ixca. 25 Timila' ts'ilihuequi:

—Imanc', ;te aimal'huaiyinge?

IIne ixpailij'mola’ juaiconapa, timiyoltsi:

—¢Te qui'ipa li-ch'ixc'epa? ¢Naitsi ilca'a cal xans?
Ticuxela' lahua' laja, tihuejcoyi.

26 Lijoupa luyalaipd al cuecaj quin'nuhua'
icuaitsa lilemats' lan xanuc' cuftine lan gadareno.
Jilpiya lamats' lopa'a al huoc'ojmaica lemats' al
distrito Galilea. 27 Lipanni Jesus jilpe al barco
ixim'ma icuaico'ma anuli cal xans malpe ilya'
xans, itsuflaipa contahue. Ixpepa quitine
aimiponohua lipijahua’, aimipanga lejut'l.
Tipanga pe lemumpola’ limanapola'.

28 Cal xans lixim'ma Jesus ija'a'ma eca'ni'moxi,
ixpats’huai'ma huejnca li'mitsi' Jesus. Ipalai'ma
ujfxi, timi Jesus:

—Ima' cum]esus, i'Hua cal Cuecaj CanDios
Nopa'a lema'a xonca al toncay, ¢te cocuaiyoco'ma
pe laifpa'a? ¢Te ts'opic'a fa'a? Iya' caxa’huehuo'
aimaltel'mi'ma.

29 Tolta'a locuapa cal xans. Jesus joupa icuxepa
lonta'a, imipa: “Taipanni ilque cal xans”. Iique
lonta'a juaiconapa tinoli cal xans. Lan xanuc'
tifi'ecoyi cadena limane' li'mitsi', ticuayi: “Itsiya
ailopa'a co'eya”. Lonta'a tepi'i quipujfxi, cal xans
tits'alqui al cadena. Lijou'ma lonta'a tihuetsoqui
cal xans, ti'hua'e pe ailopa'a quilya'.

30Jesus icuis'e'ma, timi:

—¢Tej muftine?

Italai'e'e'ma, timi:

—Iya'laipuftine Legion.

Ile laftine ticua: Axpela'. Axpela' lontahue itsu-
flaipd ilque cal xans. 31 Iine lontahue tixahue'eyi
Jesus aimipa'amola’. Aimiye'me al muf, jilpe al
pu'hua liculhuo.

32 Jilpe lemala timana' axpela' lijnd titeji
quilpitamqui. Lontahue ixahue'e'me Jesus
tepi'itsola’ lane titsuflaile ilne lijna. Jesus
epi'imola’ lane. 33 Lontahue ipalunca ilque
cal xans, itsuflaime lijna. Jahuay ilne lijna
inul'me, if'alcolai'me al 'ocay, i'nijmotaitsa al cuecaj
quin'nuhua’, unxatac'mola’, ima'mola’.

34 Lixim'me li'ipa lan xanuc' nohuic'ipa lijna
aiquicol'mola’, inul'me, iyena'me lilya'. Jilpe
uya'atsa li'ipa. Jouc'a calx’huiyalma' uya'atsa.
35 Lan xanuc' ipalunca iye'me ixintsa li'ipa.
Icuaitsa pe lopa'a Jesus. Ixim'me cal xans
ticutsijnya li'mitsi' Jesus. Joupa lontahue
ipalnamma. I'inapa lipicuejma’. I'po'nopa
lipijahua'. Lixim'me li'ipa lan xanuc' ixpailij'mola’
juaiconapa.

36 Jilpiya timana' lan xanuc' joupa iximpa
jahuay li'ipa. Ilniya uya'a'me li'ipa lixalconapa
ilque cal xans pe tlitsufaic' contahue. 37 Jilpe
al distrito Gerasa lan xanuc' ixpailijmola’
juaiconapa. Jahuay ilniya ixahue'e'me Jesus
ti'huanla', tipo'notsola' quilttuca'. Jesus if'aj'ma
al barco, tipainahuo, ticuainata locuena quema
lin'nuhua'.

38 Cal xans pe lipa'empa lontahue tixahue'e Jesus
tilecola' jouc'a. Jesus aiquicuac'. Ixc'ai'ina'ma,
timi:

39 —Topainanni lomejutt. To'itsola' loxanuc' al
cueca'li'e’'epo’ LanDios.

Cal xans i'huana'ma, icuaitsi lipilya'. Ni petsi
jilpiya u'itsola’ lan xanuc' al cueca'li'e'epa Jesus.

40 Jcuaitsi Jesus tocuenaj quema lin'nuhua’, ilpe
i'huaijma axpela' lan xanuc'. Lixim'me ixoconni
quileta. 41 Icuai'ma anuli cal xans lipuftine aJairo.
Itque ipenic' ilpe lajut't pe lafolyomma lan xanuc'.
Ioc'huai'ma exc'onlingai'ma li'mitsi’ Jesus. Tix-
ahue'e, timi:

—Lepa lainejut'.

42 Tpic'a tixinne'etsi li'hua cacamno'. Itque
textafque, tima'ma. Lahuats' ixhuaita imbamaj
coque’ femats', anuli qui'hua.

Jesus iyejmale'me Jairo. Miyeyi lane lanx-
pela’ xanuc' titantsiyi Jesus. 43 Nolojmay xanuc'
ti'hua anuli taca'no' textafque. Ixhuaita imba-
maj coquej camats' mextafque. Ti'hua cajuats’
licu'u. Jahuay li'hueca i'najtse'ecopola’ lin'ehuale
cafxi. Aiquixalma. 44 Laca'no' itoc'huaipa pe lopa'a
Jesus. Icuaitsi lixpula', itafc'e'e'ma tema lipijahua'.
Aiquicol'ma, ipanenni licuana, aimi'’huaconghua
cajuats'. 45Jesus icuis'e'mola’, timila' lan xanuc":

—¢Naitsi nal—lafpa?

Jahuay italai'e'e'me, timiyi:

—Illanc' aical—lafthuo'.

Pedro timi:

—Momxi, to'hua nolojmay xanuc', titantsihuo'.

46 Jesus ihui'i'ma, timi:

—Iya' aixingufcopa joupa al—lafquimpa.
Ilquiya epenufpa laipaxi, ixalconapa.

47 Laca'mo' ixim'ma aimi'iya memiyacoxi.
Hoc'huai'ma pe lopa'a Jesus, tixpaiqui tiyu licuerpo.

Exc'onlingai'mali'mitsi' Jesus. Jilpe miquimf'eyilan
Xanuc', uya'a'ma te quilafcopa, timi: “Aiquicol'ma,
alsalconapa laicuana”. 48 Jesus timi faca'no':

—Maihua, ima' al'huaiyijmpa caxal'mentso'.
Joupa ixalconapo'. To'huanta'. Aimox-
huelmot'tecona'ma.

49 Mipalaic'o Jesus taca'no' icuaiconni anuli cal
xans titalecuf'ma Jairo. Ilque Jairo ipenic'lajut'tpe
lafolyumma lan xanuc'. Timi:

—Lo'hua joupa imanapa. ¢Te cofxoc'icoya
Lomxi?

50 Jesus icuej'ma locuapa cal xans, italai'e'e'ma,
timi Jairo:

—Aimoxhuelmot'te'ma. Ma le'a al'huaiyijnla'.
Lo'hua tixalcona'ma.

51 Licuaitsa lejut't Jairo, Jesus i'huijf'epola’ Pe-
dro, Jacobo y Juan, jouc'a qui'ailli' qui'mama'
tahuats'. Itsuflai'me pe lopa'a tahuats'. Aiquepi'ila’
lane ocuenaye xanuc' mitsuflaiyacu. 52 Jahuay
lan xanuc' nomana'’ jitpe lajut't tihuotsoyi, tijolijyi,
tija'ayi, joupa imanapa lahuats'. Jesus timila':

—Aimoljolijcona'me. Lahuats' aiquimac'. Ma le'a
tixmay.

53 Ilne ixoco'me, ilsina' joupa imanapa lahuats'.
>4Jesus inot'e'e'ma limane tahuats', ijoc'i'ma, timi:

—Mahuats', totsahuenni.

55 Imaf'ina'ma, aiquicol'ma  itsahuenni,
ecax'ma. Jesus timila":

—Totltes'mite.

56 Qui'ailli' qui'mama’ tipailo litpicuejma’, ticuayi:
“¢Te alinca imaf'inapa lal'hua?” Jesus ixc'ai'i'mola’:

—Aimoluyout'le'me. Nij naitsi mi'iya quixina'.

9

1 Jesus ijoc'imola’" limbamaj coquexi'
ts'ilihuequi. Epi'i'mola’ lilmane tipa'atsa lontahue,
jouc'a tixal'metsa lafcualtay. ZUmme'mola’ litelotya'
tuya'atsa te ts'i'ic' micuxe LanDios ilque cal Rey.
Jouc'a tixal'mentsola' lafcualtay. 3 Timila'":

—Tonlete. Nij tintsi motltai'me lane. Jouc'a
lotpaluc, lotponta, tonla'i, lottomi, ocuena' cottsamalo
aimottai'me. 4 Tolcuaitsa anuli lilya' ja'ni
tepi'intsolhuo' lajut'l pe lolmanc'eyacu, molmana'
litya' jilpiya lajut't tolmajnle. 5 Anuli litya' ja'ni lan
xanuc' aimepenufilhuo' tolipalunca, tolunafle
lot'mitsi', aimottai'me lot'mitsi' ni tepi camats' jitpe
lilya'. Ti'ila' quilsina' ma' ilne quiltuca' ti'najtse'me
litjunac'.

6 Limbamaj coquexi' ts'ilihuequi ipalunca.
['huaf'colai'me ilya' ilya', tuya'ayi Lataiqui', ile
loya'apa al c'a lixpic'epa LanDios. Jahuay lilelolya'
ixal'mentsola' lafcualtay.

7 Cal rey Herodes icuej'ma jahuay lo'epa Jesus
ilpe lamats'. Ixhuelco'ma. Ticua: “¢Naitsi lo'epa
tolta'a?” Timana lan xXanuc' nocuapd: “Juan
Bautista imaf'inapa, ipanamma pe lomana' li-
manapola”. 8 Ocuenaye ticuayi: “Imaxcainata
cal profeta Elias”. Locuenaye ticuayi: “Anuli
ilne lam profeta li'ipa lomana' fa'a li'a lamats', it-
siya imaf'inapa, icuaina'ma”. 9 Herodes timiyoxi:
“Iya’ joupa aicuxepa etec' empa lejoc' ]uan Itsiya
cacueca tinesconni anuli cal xans acueca’ lo'epa.
¢Naitsi ifque Xans? ¢ Te co'iya caxinya?” Ehue'ma te
co'iya mixinya Jesus.

10 Limbamaj coquexi' lummepola' Jesus ipaili-
namma, icuainatsa pe lopa'a Jesus. U'i'me jahuay
li'epa. Jesus ileco'mola’ iye'me quittuca', tic-
uaita anuli lilya' cuftine Betsaida. 11 Lan xanuc'
icuejme pe lotseyacu, iyenc'ot'le'me, ihuejme
Jesus. Icuaitsa pe lopa'a Jesus. Ilque epenuf'mola’.
U'l'mola’ te ts'i'ic' micuxe LanDios. Laxtafpola’
nahuepa tixalcontsola', ixal'mena'mola’.

12 If'acotaipa iloc'otai'me limbamaj coquexi,
timiyi:

—Tommetsola' lan xanuc'. Tiyenle lilelolya',
jouc'a calx'huiyalma' lomana' huejnca, tehueta
lotejacu. Ma fa'a ailopa'a cotejacu.

13Ttalai'e'e'mola’, timila':

—Imanc' toltes'mitsola’.

IIniya italai'e'e'me, timiyi:

—Aical'hueca. Tipa'a le'a amaque' la'i y oquexi'
latuye. ¢Te aga tepd illanc' al'nata otejacu jahuay
ilne lan xanuc'?

14 Jilpe timana' to amaquej mil lan xanuc'
(Jouc'a timana' lacal'no' la'uhuay.)

Jesus timila' ts'ilihuequi:

—Tolmitsola' ticutsolaite oque’ oque' nuxans
quimbama'.

15 Tolta'a li'epa to licuxe'empola’. Jahuay icut-
solai'me. 16 Jesus epef'mola’ lam maque' 1a'i, lo-
quexi' latuye, ehuenaf'ma lema'a, ix'najtsi'i'ma
LanDios, ixquenuf'mola’. Epi'i'mola’ ts'ilihuequi
tica'nentsola' lan xanuc'. 17 Jahuay itetso'me, ix-
huaitsola'. Ts'ilihuequi efot'tepa lan hualcay ca'i
lipanecomma. Imantsola' imbamaj coque' lan
tsiquihuit't

18 Anuli litine Jesus tipalaic'o LanDios. Jilpiya
timana' ts'ilihuequi quiltuca'. Timila':

—¢Te cocuapa lan xanuc'? ¢Naitsi iya'?

19Ttalai'e'e'me, timiyi:

—Timana' nocuapa ima umJuan Bautista.
Ocuenaye ticuayi ima' un'Elias. Locuenaye ticuayi
ima' umprofeta. Ticuayili'i ipa opajmpa, imanapo’,
itsiya omaf'inapa, ocuaina'ma.

20 Timila":

—Imanc', ¢te cotcuapa? ¢Naitsi iya'?

Pedro italai'e'e'ma, timi:

—Ima' unCristo, ma Li'huijf'epo' LanDios, um-
mepo'.

217esus ixc'ai'i'mola’, timila":

—Aimoluyout'le'me. Nij naitsi mi'iya quixina'.

22 Timila":

—Iya' ilque cal Xans Liximpa cal profeta pu’hua
lema'a. Catelco'ma juaiconapa Lan tsilaj xanuc'
noxpijpa lataiqui jouc'a lixanuc' cal cuecaj
ca'ailli’, jouc'a 10mx1ye nomuc 1ya1epa locuxepa
LanD1os alatets'i'ma nulemma. Alma'a'ma. Afane’
quitine camaf'ina'ma.

231palaic'o'mola’ jahuay lan xanuc', timila":

—Ja'ni anuli cal xans lihuej'ma, ilque aimi'iya
micuxeyacoxi quituca'. Iya" lapalts'inginna
lancruz. IIque Ialihuejya itine itine titaila'
lencruz jouc'a. Tixpic'ela' titelco'ma. Tolta'a
linca lihuejma. 24 Naitsi aimicua mitelcoya,
ilque no'epoxi cuenna juaiconapa, tecani'e'moxi.
Naitsi nocuyacoxi latelcoya, ilque lalihuequi tama
tima'ante, tunlu'e'moxi. 25 Cal xans nolijya jahuay
lopa'a fa'a li'a lamats', ja'ni tecani'e'moxi, (te
quipenic' ile lulijpa?

26°Tya’ ilque cal Xans Liximpa cal profeta puhua
lema'a, cacuaicoconno. Ile litine alsim'ma nin-
Cueca', alsim'ma al'onlcota to LanDios cai'Ailli', la-
palc'o'i’ma lam paxi lapaluc' quema'a. Anuli cal
Xans jani titaita' calaic'ata, tolta'a aicalihuequi, ile
litine cacuaicohuananni fa'a li'a tamats' iya' jouc'a
aicapenufya ilque cal xans. 27 Iya' camilhuo' al
linca;: Fa'a timana' lan xanuc' tixim'me, timet-
saico'me lo'eya LanDios micuxe li'a lamats'. Tolta'a
tixim'me ai'a tima'mola’.

28 Lijoupa luyaipa to apaico quitiné Jesus
tipalaic'ota LanDios jilpe Hhjuala. [leco'mola’
Pedro, Juan, Jacobo, if'ajlime. 29 Mipalaic'o
LanDios ipaico'ma li'a. Lipijahua' i'i'ma afujca
afujca, tunts'iflay. 30 Icuaitsa oquexi' lan xanuc'
ipalaic'o'me Jesus. Anuli ilne Moisés, tocuena Elias.
31 Iiniya tulif'ela’ al cuecaj quipepalc'o’ LanDios.
IIne jouc'a Jesus tipalaicoyi lo'iya ticuaitsi Jesus
Jerusalén. Jilpe tipo'no'ma li'a famats'.

32 Pedro jouc'a lilejmale tama itafquengcola'
cahui, aiquilsmaic'. Ehuelojm'me Jesus, ixim'me
ipaicopa li'a, lipijahua' tunts'iflay. IxXim'me
oquexi' lan xanuc' tecaxolanna pe lopa'a
Jests. 33 Milolijnayi loquexi' lan xanuc' Pedro
ipalaic'o'ma Jesus, timi:

—Momxi, ma jifa'a almanecu. Tolta'a
luyalaicome al c'a. Illanc' alanc'e'me afane'
lihuoxqui, anuli ima', ocuena Moisés, locuena
Elias.

Pedro ma le'a tipalay, aiquixina' lonespa.
34Mipalay Pedro imunni lummahuay. Ipoxc'i'mola'.
Ixpailij'mola’ juaiconapa. 35 Jilpe lummahuay
icuej'me tipalay, timila'":

—Ilca'a lai'Hua, tai'Huijf'epa. jTolquimf'ele!

36 Lijoupa limipola' totta'a, ts'ilihuequi Jesus
ixim'me ilque quituca'. Moisés y Elias ailomana'.

IIniya litiné lam fantsi ts'ilihuequi Jesus i'ipola’
ch'ix. Aiquiluya'e’ ife liximpa jilpe lijuala.

37 Lihuequi litine imulnanca lijuala. Axpela'
lan xanuc' icuai'me tehueyi Jesus. 38 Anuli ilniya
ija'a'ma, ipalaic'o'ma Jesus, timi:

—Momzxi, caxahue'ehuo' toxinla' tai'hua. Ilque
cal nuli cai’hua. 39 Anuli lonta'a timo}li. Lai'hua
tija'e’. Lonta'a tife'ne ujfxi. Tipamma titsulu
lico. Lonta'a tixcai'e tai'hua, afule mux'masya.
40 Aixahue'epola’ lihuejhuo' tipa'ale tonta'a,
aiqui'ic' quilipa'e.

41]Jesus italai'e'e'ma, ticua:

—iAy imanc'! Aimol'huaiyijnyi LanDios, a'ij lijca
lolpicuejma'. Cola' aicapajncona'ma pelolmana'. ¢ Te
iya' ti'hua caxnett'ma?

Timi cal xans:

—AHec'metsi to'hua.

42 Aj'a ticuaita tamijcano tonta'a eca'ni'ma tamats',

ife'ne'ma ujfxi. Jesus itale'ma tonta'a, ixal'mena'ma
tamijcano, exat'lina'ma qui'ailli'. 43 Nahuelojmpa
tolta'a li'ipa jahuay tipailo lilpicuejma'. IXimpa
acueca'lo'epa LanDios. Ixpailij'mola’.

Mi'nujuaisyi lan xanuc' jahuay lo'epa Jesus
ti'hua tipailo lilpicuejma'. Jesus ipalaic'o'mola’
ts'ilihuequi, timila'":

44_—Imanc' totpo'note cuenna laifmipolhuo'. Iya'
ilque cal Xans Liximpa cal profeta pu'hua lema'a.
Alcum'ma ticuaita quilmane lan xanuc'.

4 Ts'ilihuequi aiquilcueca limipola’
Jesus.  Aiquepalc'o'ila’ lilpicuejma'.  Aimi'iya

mepenufyacu ile lataiqui'. Aiquilicuis'e Jesus.
Ixpailij'mola’.

46 Ipalaic'o'mottsi, icuis'e'mottsi: “¢Illanc', naitsi
no'iya xonca cal cueca'?”

47Jesus imetsaicola’ litpicuejma’, exat'tu'ma anuli
tacamijcano, ecaxijm'moxi. 48 Timila' ts'ilihuequi:

—~Cal xans nocuapa: “Jesus ti'ela’ capic'a
la'uhuay”, tijoula' tepenufi lacamijcano, jouc'a
iya' lapenufi. Cal xans pe lalapenufpa ma anuli
lapenufinga' Lalummepa. Iya' camilhuo: Ja'ni
anuli imanc' ti'exoxi xonca aca'hua, ilque xonca
acueca'.

49Juan ipalaic'o'ma Jesus, timi:

—Momxi, alsimpa anuli cal xans ticuaj'mi lop-
uftine, tipa'ala’ lontahue. Illanc' almipa: “Ailopa'‘a
lane. Aimo'e'ma tolta'a. Ima' a'i calejmale.”

S0Jesus timila':

—Aimolcuanac'e'me. Ja'mi aimixtuc'olhuo' to-
comma to onlejmale.

S11icuaico'malitine tepenufinnata Jesus puhua
lema'a, ixpic'epa nulemma ti'huanta' Jerusalén.
52 Umme'mola' ts'ilihuequi tuya'atsa titelolya',
tu'iyaletsa Jesus ticuaihuo.

[Ine lummepola' icuaitsa lilpilya' lun samari-
tano. Tehueyi lajut't pe lopanc'eya Jesus. 53 Lan
xanuc' jilpe lilya' ticuayi: “Ilque Jesus ti'hua'ma
Jerusalén. Aimalapenufyacu.” (Ilniya ilpilaic' al
cuecaj xoute'lopa'a Jerusalén.)

>4Lixim'me lit'ejma' ilne lan xanuc' Jacobo y Juan
icuis'e'me Jesus, timiyi:

—Malpoujna, ¢te ts'opic'a? ¢Te aga aljoc'ile
LanDios, tummela' lunga, tipitsola’ nulemma ilne
lan xanuc'? Tolta'a li'epa cal profeta Elias.

55 Jesus ipai'e'moxi, itale'mola’, timila":

—Imanc' aicolsina' te ts'i'ic' lolcuapa. Tocomma
tunlihuejyi ocuena, a'i iya' Imanc' ituca'
lolpicuejma’. 56 Iya' ilque cal Xans Liximpa cal
profeta pu'hua lema'a. Aicuaicoco'ma fa'a li'a
tamats' cuniu'etsola' lan xanuc', a'i cajac'eyacola'.

Lijou'ma iye'me ocuena quilya'.

57 Miyeyi lane icuaitsi anuli cal =xans
ipalaic'o'ma Jesus, timi:

—Ima' ni petsi loftseya iya'jouc'a quihuej'mo'.

58Jesus italai'e'e'ma, timi:

—Lant'leyd tipa'a lilpunts'ejay, lacal'hui naiyulpa
lema'a tipa'a litpuxilt'na'. Iya' ilque cal Xans Liximpa
cal profeta pu'hua lema'a. Iya' ailopa'a caifx-
mai'eya.

59Jesus ipalaic'o'ma ocuena xans, timi:

—Ima' lihuejla'.

Cal xans timi:

—Maipoujna, lapi'ila' lane, ca'huala' lainejut't.
Mipa'a cai'ailli' capajnta jilpe. Tijoula timania',
caminna, quihuejna'mo’.

60Jesus timi:

—A'l. Lomapola’ ti'i'ma temite li}f'as lomapola'.
Ima' to'’huala’, toya'atsi te ts'i'ic' micuxe LanDios cal
Rey.

61 Ocuena xans ipalaic'o'ma Jesus, timi:

—Maipoujna, quihuej'mo’. Ate'a lapi'ila' lane
ai’huanapa caxc'ai'itola’ ilne nomana' lainejut',
tijjoula' capaiconahuo, quihuej'mo'.

62Jesus timi:

—~Cal xans lipangopa tepa'ma lemats' ja'ni
tipaicof'ila' tehuelojnla’ lixpula', aimi'iya mi'eya
lipenic' LanDios, ilque cal Cuecaj Rey.

10

1 Lijouma latPoujna Jesus ihuijf'e'mola’
ocuenaye ts'ilihuequi. Iilniya lam fanej nuxans
quimbama'. Umme'mola’ tiyele oquexi' oquexi'
lifelolya'. Tiyef'colaitsa ate'a, tijoula' tuyaicota
Jests. 2 Timila":

—Itsiya lixhuaita litine cafot'leya. Tipa'a
acueca' lanic', ahuata lan xanuc' nafot'leyacu.
Tolsahue'ele taPoujna camats' tummetsola' no'eyacu
canic' petsi lipammaita femats'. 3 Imanc' laixanuc'
ti'onicospolhuo’ to lam mot'l, ilne aimi'iya
mipa'neyacoltsi. Iya' cummelhuo' tonlele pe
lomana' lan xanuc' lo'onicospola’ to lam lobo,
ilne oyac'la quinneja. 4 Aimottai'me lolponta. Jouc'a
aimottai'me lotmorral, ni tolc'eji. Aimotpalaic'otola’
lan xanuc' lottalecufyacola' lane. 5 Lajutt pe
loltsuflaiyacu tolmitsola": “LanDios tipaxnetsolhuo'
imanc' nolmana' fa'a lajut't”. 6 Ja'ni tipa'a anuli
cal c'a xans jilpe lajut'lt, LanDios tipaxne'ma. Ja'ni
ailopa'a, LanDios tipaxne'molhuo’ ma le'a imanc'.
7 Petsi lapenufinyacolhuo' malpiya tolunxac'eta.
Lapi'inyacolhuo' tolteta, tolsnata.  Aimolcua'me:
“Aimi'iya maltejacu. Ailopa'a caltomi.” Cal xans
no'epa lanic' tipa'a lapi'inyacu. Imanc' tol'eyi
lipenic' LanDios, jouc'a tipa'a lapi'inyacolhuo'.

8 “Lilelolya' pe lottsuflaiyacu, ja'ni lan xanuc'
tepenuftsolhuo' toltetsa lapi'inyacolhuo'.
9 Totxal'metsola' lafcualtay. Tolmitola' lan xanuc"
“Ma fa'a pe lolmana' icuai'ma LanDios cal Rey”.

10 *Lilelotya’ pe loltsuflaiyacu ja'ni aimepen-
ufinnilhuo’, toluyalaicotsa laneya ilpe lilya',
monleyi toluya'ata: 11 “Illanc' ni lepi camats'

lotalijmpa lal'mitsi' fa'a lolpilya' aimatltaiyacu.

Tolsinte, lunafnayi, tipanenni fa'a. Tama
aluyalai'me illanc', ti'ifa' colsina' imanc": LanDios
cal Rey icuai'ma fa'a pe lolmana'” 12 Tya'
camilhuo": Al Cuecaj Quitine locuaicoya

tama LanDios titel'mi'mola' lun Sodoma, xonca
acueca' titel'mi'mola' lan xanuc' ilpe lilya' petsi
aimepenufinnilhuo'.

13°Ima' milya' Corazin, acueca' loftelcoya. Ima'
milya' Betsaida acueca' loftelcoya jouc'a. Jilne
lolxanuc' joupa iximpda al cueca' lo'epa LanDios.
Aiquilsuej'meya. Luyaipa quitine Tiro y Siddn
cola' ixim'me tolta'a, lan xanuc' limajmpa cota'
tixhuej'menacu, cola' ticutshuotai'me tixhuelco'me,
tipo'no'me lilpijahua' ayolca, timetsti'me capi'
lit'a, timujco'motltsi ixhuej'menamma liljunac'.
14 Al Cuecaj Quitine locuaicoya tama %LanDios
titel'mi'mola' lun Tiro y lun Sidon, Xxonca acueca'
titet'mi'molhuo’ imanc' wunc'ifelolya' Corazin
y Betsaida jouc'a lolxanuc'. 15 Ima' mitya'
Capernaum, /te tonof'e'moxi xonca al toncay? ;Te
ti'onito' to LanDios? A'l. Ti'oc'em'mo’. Toxinnoxi
jilpe al muf.

16 *Imanc' ts'alihuequi, iya' camilhuo': Ja'ni
anuli cal xans tiquimf'elhuo’, ilque cal xans
alquimf'enga' 1ya', imanc'. Ja'ni anuli cal xans
tetets'ilhuo’, ilque cal xans latets'inga' iya', imanc'.
Jami anuli cal xans latets'i iya', ilque cal xans
latets'inga’iya' y LanDios Lalummepa.

17 Ipalunca lam fanej nuxans quimbamaj
ts'ilihuequi Jesus, uya'ahuo'me. Lijou'ma
ipailinamma. Licuainatsa pe lopa'a Jesus tixoqui
quileta, timiyi:

—Mat'ailli', alcuaj'mihuo'me lopuftine totta'a lon-
tahue lihuejcoponga’, ipalumma.

18Jesus timila':

—tLonta'a Satanas itsiya ailopa'a pu'hua lema'a.
Joupa ecangimpa. Iya' aiximpa lecangemma to
lixcuaflay. 19 Alcuec'ela’ imanc'. Iya' nepi'ipolhuo’
lolmane, ti'i'ma tot'huailets'uf'mola' lainofat't jouc'a
linnaispd. Tama icueya quimane Satands aimi'iya
muljjyacolhuo’' imanc'. Ailopa'a co'eyacolhuo'.
20 Tmanc' tixoqui cunlata lipalunca lontahue
lolcuxe'e'mola’. Itsiya camilhuo: Xonca tixojla’
cunlata, LanDios timetsaicolhuo'. Lolpuftine
inilingiya jilpe linilingiya lilpuftine lixanuc' LanDios.

21 Malpe al 'hora cal Espiritu Santo juaiconapa
ixoc'i'ma queta Jesus. Ilque ipalaic'o'ma LanDios,
timi:

—Mai'Ailli’, ima' maPoujna lema'a y li'a famats'.
Cax'najtsi'thuo’ lof'epa. Tomuc'ila' laixanuc', ilne
lo'onlcospola' to la'uhuay. Mepi'ipola' litpicuejma’
ticuec'ele laitaiqui'. Lan xanuc' ts'ilsina', Xonca
nixhuepd, aicomepi'ila’ tolta'a lilpicuejma'. Iine
iximpa ipime laitaiqui', to emiya. Aimi'i
muhualcufyi. Alinca mai'Ailli', tolta'a loxpic'epa,
toliya latenicocopo' ima'.

22Jesus ti'hua tipalay, ticua:

—~Cai'Ailli' jahuay lapi'ipa cacuxe'etsola’. Iya'
i'Hua LanDios, lan xanuc' aimi'iya malsingufya iya'
laipicuejma’. Ma le'a cai'Ailli' alsingufi. Lan xanuc'
jouc'a aimi'iya mixingufyacu cai'Ailli' lipicuejma’.
Ma le'a iya' 1i'Hua, tinca aixingufi.

’Iya’ caxpic'e nailne laifmuc'iyacola’, ilne ca-
muc'ila’ te ts'i'ic' lipicuejma’ cai'Ailli'. Iine linca
timetsaicoyi cai'Ailli".

23 Lijou'ma, Jesus ipalaic'o'mola’ ts'ilihuequi
quiltuca', timila'":

—Imanc' alinca  tuluyalaicoyi al c'a,
tolahuelojnyi lo'epa LanDios. 24 Iya' camilhuo”
Luyaipa quitine axpela' lan xanuc' tijanajyi
cola' tixinle lolsimpa itsiya imanc'. Ilniya lam
profeta jouc'alan rey aiquixim'me. Ijanaj'me cotla'
tiquimf'ele lolquimf'epa itsiya imanc'. Aicu'innila’
jiliya lataiqui'.

25  Lijouma  itsahuenni anuli  tomxi
nomuc'iyalepa locuxepa LanDios, tehuai'ma Jesus.
Icuis'e'ma, timi:

—Momxi, aipic'a culijla’ al ts'e laipitine aimi-
jouya. ¢Te caif'eya?

26 Jesus timi:

—Lataiqui' Linilingiya loya'apa locuxepa
LanDios, ¢te cocuapa?

27Lomxi italai'e'e'ma, timi:

—“To'nujuaisla’ LanDios  loPoujna, itque
omenDios. Taihuejla' jahuay lomunxajma', jahuay
lo'alma, jahuay lopujfxi, jahuay lopicuejma’. Ima'
to'eyoxi capic'a, ma tolta'a to'ela’ capic'a lof'as
xans, naitsi toftalecufya.”

28JesUs timi:

—Al c'a altalai'e'epa. Tolta'a to'e'ma, tapenuf'ma
lopitine.

29 Lomxi timiyoxi: “Tixinla' Jesus iya' aipicue-
jma"™. Icuis'econa'ma Jesus, timi:

—¢Naitsi xans caif'eya capic'a?

30Jesus italai'e'e'ma, timi:

—Anuli cal xans ipanni litya' Jerusalén, imunni
lane Jerico. Mi'hua lane lan namats' linma'ahuale

i'mol'me, umets'ai'me, untaf'me, exic'e'e'me lipi-
jahua’, ipono'me tocomma joupa tima'ma. In-
ulna'me. 31Jilpe al 'hora anuli ta'ailli' ti'hua malpe
lane. Lixim'ma tixcaiyolpa cal xans aiquicol'ma,
uyai'ma locuena liju' lane. 32 Ma' anuli i'e'ma
locuena cal xans notoc'ipa ca'ailli'. Icuaitsi huejnca
lixcaiyolpa cal xans. Lixim'ma aiquicol'ma, uyai'ma
locuena liju' lane.

33 ’Anuli cal xans las Samaria jouc'a ti'hua
matlpe lane. Icuaitsi huejnca lixcaiyolpa cal xans.
Lixim'ma, ixim'ma cuanuc'. 34 Ioc'huai'ma pe
lopa'a cal xans, ic'ef'i'ma laceite jouc'a al vino ile
lehui. Ifi'e'ma lehui. Lijou'ma ipulaf'ma enaf'i'ma
liburro, ileco'ma anuli lajut't pe lonxac'eyoyacu.
Jilpe i'e'ma cuenna. 35 Lihuequi litine ai'a
tuyai'ma, cal xans ipa'a'ma liponta oque' al tomi
plata, (lolijpa cal xans oquej quitine), epi'i'ma
lipoujna cajut'l, timi: “Iica'a cal xans to'e'ma
cuenna. Jani aimixhuaicospa ilta'a al tomi
laifnepi'ipo’, ima' taipa'ama lotomi, to'naco'ma
lahue'eya. Aimoxhuelmot'le'ma. Cacuaiyoconno,
ca'najtse'ena'mo'.”

36 "Afantsi lan xanuc' niximpd ilque lixcaiyolpa
cal xans. ¢Naitsi nihuejcopa ite lataiqui' loya'apa:
“To'ela’ capic'a lof'as xans, naitsi loftalecufya”?

37 Lomxi italai'e'e'ma, timi:

—Ilque liximpa cuanuc'.

Jesus timi:

—Ne'. Ima' to'huatla', to'etsi ma to li'epa ilque cal
Xans.

38 Miyeyilane Jerusalén Jesus jouc'a ts'ilihuequi
icuaitsa anuli laca’hua quilya'. Jilpe tipa'a anuli
faca'no' cuftine aMarta. Marta epenuf'ma lejut't.

39 Tipa'a lipima cacano' cuftine aMaria. Maria
icutsingai'ma li'mitsi' Jesus. Tiquimf'e litaiqui'.
40 Marta tipa'a acueca' lipenic'. Tihuejnyoxi. Tix-
huelmot'te juaiconapa. Itoc'huai'ma pe lopa'a Jesus.
Ipalaic’o'ma, timi:

—Maipoujna, ¢te aicoxina' lo'ipa fa'a? Laipepo
alpo'nohua. Iya' ca'ay jahuay lanic'. Tomita": “To-
toc'itsi lopima”.

41},alPoujna Jesus italai'e'e'ma, timi:

—Ima' cumMarta, acueca' lof'epa. Toxhuelma
juaiconapa, taihuejnyoxi. 42 Ticuicomma ma
le'a anuli lof'eya. Maria i'huijf'epa xonca al c'a.
Aimi'iya mixic'enyacu.

11
1 Anuli litine Jests mipalaic'o LanDios jilpe
timana' ts'ilihuequi. Jesus lijou'ma lipalaic'o'ma
LanDios anuli ilne ts'ilihuequi ipalaic'o'ma, timi:
—Mai'ailli', Juan imuc'imola’ ts'ilihuequi te
ts'1'ic' mipalaic'oyacu LanDios. Ima' almuc'itsonga'
jouc'a.
2Jesus timila":
—DMolpalaic'oyi LanDios tolmi'me:
Ima' mat'Ailli' cofpa'a lema'a.
Timetsaicontso' apaxi loPuftine.
Ticuaitsi litine petsi jahuay lan xanuc' timet-
saicotso' ima' ilRey.
Pu'hua lema'a jahuay tihuejcohuo’, totta'a tihuej-
cotso' fa'a li'a famats'.
3Laltepa itine itine, lapi'itsonga’ itsiya.
4 Illanc' joupa limenc'e'ecopola’ ilne lal'e'eponga’
lixcay. Ima' jouc'a alimenc'e'ecotsonga’
petsilalimenajponga’.

Aimalteco'monga' lalahuaiyoyaconga'.
Jani tiloc'huai'ma lalmana' lixcay xans, ima
luntu'etsonga'.

5Jouc'a timila";

—Anuli imanc' jani nolojmay quipuqui'
litejmale ticuaitsi lejut'l, timitsi: “Maipima,
lapi'ita’ afane' caine'i. 6 Anuli lalimetsaicoyoltsi
icuai'ma lainejutt Ilque in'huaya xans. Iya'
ailopa'a caifnepi'iya.” 7 Tlque lonanc'ompa
nopa'a lejut'l, ste timi'ma: “Amalapi'i'ma coyac'.
Aimaltsa'huot'le'ma. Joupa aix'nifconapoxi.
Lainaxque' joupa lunahuotainapa. Aimi'iya
catsahueya. Aimi'iya capi'iyaco™? 8 Iya'
camilhuo: Tama inespa: “;Te caif'eya? Linca
alejmale. Aicatsahueya, aicapi'iya”, ja'ni ti'hua
tixahue'e, tlinca titsahuehuo, tepi'i'ma jahuay
loxahue'epa.

9 ’Iya’ camilhuo': Ti'hua tolsa'huele, tijouta’

tepi'im'molhuo'. Ti'hua tolahuete, tijoula
tolsim'me. Ti'hua tolumf'asle al puerta, tijoula'
texi'em'molhuo’. 10 Lan xanuc' noxahuepa

tepi'inni, jouc'a nahuepd tixim'me, jouc'a
nomf'axpa texi'em'me.

11 ’Imanc' unc'a'ailli, jani  loinaxque'
tixahue'etsolhuo' quile'i, ¢te tolapi'i'mola’ lapic?
A'i. O ja'ni tixahue'etsolhuo' fatu, ;te tolapi'imola’
lainofal? A'l. 12 0 ja'ni tixahue'etsolhuo' tapi'e, ¢te
tolapi'i'mola’ linnaispo? A'l. Aimi'iya monl'eyacu
tolta'a.

13°Imanc' tama ottaic' lotjunac', tipa'a lotpicuejma'
tolapi'ila’ al c'a lolnaxque'. Conl'Ailli' Nopa'a
lema'a, xonca acueca' lipicuejma’. Ilquiya linca
tepi'i'molhuo’ cal Espiritu Santo ja'ni tolsahue'ete.



San Lucas 11:14 Ixii San Lucas 11:22

14 Jesus tipa'e lonta'a litsufaipa cal xans. Lonta'a
mi'nico, cal xans aimipalay. Lipanni lonta'a cal
xans ipalaina'ma. Lan xanuc' lefot'tepoltsi jilpiya
ticuayi:

—iXinla'l Acueca'lo'epa Jesus.

15 Timana' nocuapa:

—A'l. Beelzebu, lincuxepa contahue, ilque tepi'ipa
limane, tolta'a tipa'ala’ lontahue.

16 Ocuenaye ehuai'me Jesus, ixa'hue'me
timuc'itsola' al cueca’, to lo'epa LanDios Nopa'a
lema'a. 17 Jesus ixina' te ts'i'ic' minesyi jilpe
litpicuejma', timila':

—Ja'ni tenajtsoltsi lan xanuc' anuli al cue-
caj nacion, jiliya al nacion tejac’ma. Jouc'a
ja'ni tenajtsoltsi lan xanuc' nomana' anuli lajut',
ilniya lan xanuc' aimipajnya lilpujfxi, tijou'mola'.
18 Imanc' tolcuayi Beelzebu, ilque Satands, lapi'ipa
laimane, totta'a quipa‘'ala’ lontahue. Iya' cacua:
Ja'ni lonta'a Satanas tipa'ala’ lipontahue joupa
enajpoxi Satanas. Ilque y ts'ilihuequi a'ij nuli
lilpicuejma’.  Ja'ni tolta'a li'ipa, ¢te ti'hua ticuxe
Satanas? A'i. Aimi'iya. 19 Iya', ja'ni Beelzebu
lalapi'ipa laimane, ja'ni tolta'a quipa'ala’' lontahue,
lolxanuc' naipa'apd contahue, ¢naitsi nepi'ipola’
litmane ilniya? Malniya timuj'me imanc' time-
naquilhuo'. 20 O ¢te colcuayacu ja'ni LanDios
lalapi'ipa laimane quipa'atsola’ lontahue? Ja'ni
tolta'alo'ipa, tinca jifa'a tipa'a LanDios cal Rey. Ilque
ticuxe.

21°’Anuli cal xans ts'ipujfxi, mipa'a lofulecopa
ticuanajco'ma lejut'tjouc'a li'hueca. Ailopa'a tintsi.
22 Ticua: “Tipa'a laifulecopa. Aimi'iya malulijya.”

Ticuaitsi tocuena xonca ts'ipujfxi, titonc'eta lofule-
copa, tulijnata. Tica'neta ti'huexi cal xans.

23 ’Naitsi aicalihuequi at'ay laic'. Naitsi aime-
fot'tela' lan xanuc' to laif'epa, ilque ticanennala'.

24 ’Lonta'a lipanni licuerpo cal xans
ti'hualeco'ma tijut camats' pe ailopa'a caja’. Tehue
petsi conxac'eya. Aimixina. Ticua: “Aipainamma.
Athuanapa lainejutt pe lainipayomma.”
25 Licuaitsi jilpiya tixim'ma itaf'uyiya, i’hudqui
al c'a. 26 Lixim'ma totta'a ti'huacona'ma, tilecotola'
acaitsi lontahue xonca ixcay. Titsuflai'me jilpiya
licuerpo cal xans, timajm'me. Tolta'a ilque cal xans
xonca acueca' a'ijc'a loyaicoya. Al te'a le'a anuli
lonta'ai'hueca, tijouta' ti'i'mola’ apaico lontahue.

27 Mu'ila' totta'a Jesus lan xanuc' lafoltyomma
jilpiya, anuli taca'no' ipalai'ma ujfxi, timi:

—Joupa ipaxnempa co'mama’, ilque ipo'nopo’,
itoc'epo’.

28Jesus italai'e'e'ma:

—Ja'ni tiquim{'eyi litaiqui' LanDios jouc'a tihuej-
coyi, xonca ipaxnempa itniya.

29 Lan xanuc' efottepoltsi pe lopa'a Jesus.
Ipango'ma u'i'mola’, timila'

—Lan =xanuc' nomana' itsiya litine ixcay
litpicuejma'. Iipic'a LanDios timuc'itsola’ al cueca'.
Iya' cacua: Aimimuc'iyacola'. To li'ipa cal profeta
Jonds luyaipa quitine ma totta'a al'i'ma iya'. De
linca tolsim'me, timuc'i'molhuo’. 30 Ie li'ipa Jonas
imuj'ma al cueca' lo'epa LanDios. Tolta'a ixim'me
lan xanuc' nimajmpa lilya' Ninive. Ile lal'iya iya'
ma' anuli timuc'i'mola’ lan xanuc' nomana' itsiya

al cueca' lo'epa LanDios. Iya' ilque cal Xans Liximpa
cal profeta pu'hua lema'a.

31°Ticuaitsi al Cuecaj Quitine imanc' tolacaxin-
golaita LanDios cal Cuecaj Juez. Laca'no' nicuxe-
pola’ lan xanuc' nomana' anuli famats' juaiconapa
aculi' al 'ocay jouc'a tecaxhuaita. Ilque laca'no'
xonca al c'a li'ejma’, toliya ticuftolhuo'. I'hua'ma
juaiconapa itoqui lane. Icuaitsi pe lotseya. Jilpe
icuejma locuapa cal rey Salomon, ilque acueca’
lipicuejma’. Itsiya imanc' tama tolquimf'eyi anuli
xonca acueca', tolatets'iyi.

32 °Al Cuecaj Quitine tolacaxingotaita LanDios
cal Cuecaj Juez. Jouc'a tecaxingolaita lun Ninive,
jilpiya Jonas uya'ahuo'ma litaiqui' LanDios. Iniya
lun Ninive ticuftolhuo'. IIne iquimf'e'me lu'i'mola’
Jonds, ixhuej'menanca. Itsiya tama imanc'
tolquimf'eyi anuli xonca acueca', aimolsuej'memma.

33 ’Munai'im'me lepalc'o’ aimeminyacu,
aimic'ommumiquinyacu. Tipo'nonni pe lopiyopa.
Tolta'a titsuflaite lan xanuc' jilpe lajut'l tixim'me
lepalc'o’. 34 Lou' tepalc'o'ihuo’. Ja'ni ac'a lou'
toxinna pe lof'huapa, te lof'epa. Ja'ni a'ijc'a lo'u'
topanehuo al muf. 35 Ma' anuli lo'e'eyaco’ ja'ni
to'ehuale laic', topanehuo al muf. Ti'i'mo' a'ijc'a
lopicuejma’, aimepalc'o'ithuo’. Topo'nolaj cuenna.
Ja'ni timufc'otsi lopicuejma’, acueca' juaiconapa
ti'i'ma ite al muf. 36 Jani ac'a lopicuejma’
aimopajnya al muf. Ti'i'mo’ to lo'e'eyaco’ lepalc'o'.
Ja'ni totoc'aita' lepalc'o’ tepalc'o'i'mo’ juaiconapa.

37 Jesus lijoupa lipalaipa ile lataiqui' anuli cal
xans fariseo ijoc'ihuo'ma tiyele lejutt titetsota.
Jesus itsufai'ma ite lajut't icutsai'ma, titetso'ma.

38 Cal xans fariseo ehuelojm'ma Jesus, ixim'ma
aimi'ay to lif'as xanuc' fariseo. Aiculou'ma al c'a
limane ai'a titetso'ma. Cal fariseo timiyoxi: “Iica'a
cal xans Jesus, ¢te qui'ecopa totta'a? Aiculouhuo al
c'alimane to mal'eyi illanc'.”

39LalPoujna Jesus timi:

—Imanc' unc'ifariseo tolapajyi pe li'huaqui.
Tolapajyi lilspula' lotvaso, lolpime. Pe aiqui'huaqui,
jilpe aimot'eyi cuenna. Imanc' lolpicuejma'
tipanemma a'ijc'a, imanna pangay quixcay.
Jilpe lolpicuejma' toljanajyi tepi'intsolhuo' xonca,
tolspic'eyi tol'ete quixcay. 40 Imanc', unc'itonno.
IIque Lolanc'epa li'hudqui, ¢ja'ni aiquilanc'e
jouc'a ite pe aiquihudqui? 4! Imanc' ts'ot'hueca
tolapi'itsola’ pe ailopa'a quit'hueca. Tijoula' LanDios
tetentcoco'ma lot'ejma’, tixim'molhuo' unc'ilimpio,
jouc'a lotpime, lotvaso.

42 °Alijc'a lo'iyacolhuo' imanc' unc'ifariseo.
Lolxaimu, lolruda jahuay lolpitamqui, ja'ni
ot'hueca imbama' toltsufco'me anuli, tijoula’
aimol'nujuais'mola’ lolf'as xanuc'. Aimot'ela’
capic'a. Aimol'ela' al c'a, aimol'ela' al lijca to
locuxepa LanDios. iNe'' Aimonlimenc'eco'me
tolsufco'me HLanDios lolpitamqui, jouc'a tont'ele
jahuay locuxepa LanDios.

43 "Aljjc'a lo'iyacolhuo' imanc' unc'ifariseo.
Jilpiya lajut'li pe lafolyomma lan xanuc', imanc'
olpic'a tolcutsolaile pe locutsolaipa lan tsilaj xanuc'.
Monle'me la plazd locucaleyompa olpic'a lan
xanuc' tinontsolhuo'. 44 A'ijc'a lo'iyacolhuo'.
Ti'onlcospolhuo' to jilpe lamu'empola’ lamizhua.

Lan xanuc' muyalaico'me jilpiya aimixinyi te
ts'1'ic’ jilpe. Tole qui'ic' lolpicuejma’.

45 Anuli ilne lomxiye nomuc'iyalepa locuxepa
LanDios italai'e'e'ma, timi:

—Momxi, lofcuapa tolta'a jouc'a illanc'
almiloquinga' cataiqui'.

46 Jesus italai'e'e'ma, timi:

—Imanc' unc'omxiye notmuc'iyalepd locuxepa
LanDios, a'ijc'a lo'iyacolhuo'. Imanc' tolatonc'iyi
lataiqui' locuxepa LanDios. Tolcuxe'ela' lan xanuc'
tenant'lile jahuay ile loltaiqui'.  Ilniya tixinyi
ipime lolcuxe'epola’, afule mixnet'lyi.  Jouc'a
imanc' aimolanant'iyi. Tolsinyoltsi uhualquelhuo'.
Tolcuxeyoltsi cottuca'. 47 Imanc' a'ijc'a lo'iyacolhuo'.
Lottatahuel6 inma'ahuale, ima'a'me lam profeta.
Imanc' toHanc'e'ela’ lilejut'li ilne lam profeta.
48 Tolta'a tolmujyoltsi tetentcocolhuo' li'epa
lottatahuel6.  Ilne linma'ahuale ima'ame lam
profeta, imanc' toHanc'e'ela'’ quilejutti pe
lemu'empola’ ilniya.

49 *LanDios acueca' lipicuejma’. Joupa iximpa
te ts'i'i'c' lot'ejma'. Joupa ipalaicopolhuo’, icuapa:
“Cumme’'e'mola’ lam profeta, jouc'a lan apostole,
ticuaitsa pe lomana' ilniya lan xanuc'. Ilne tima'ata
hualca, locuenaye ti'e'ennola’ acueca'.”

50 ’Imanc' ma totta'a lot'ejma’. Tolta'a jouc'a
toltai'me liljunac' lolxanuc', ilne inma'ahuale,
ima'ame lam profeta. Ma lipangopa li'a
lamats' malpe ipangopa jouc'a li'epa lixcay.
LanDios jahuay timajtsii'molhuo’ imanc'.
51 Ti'najtsi'im'molhuo’ limacopa Abel, ti'hua
ti'najtsi'im'molhuo’ lima'ampola’ lam profeta,
cocuaiya lima'ampa Zacarias. Ilque ima'ayom'me

jilpe al cuecaj xoute' lixpula' al altar, jilpe
lotsuflaiyacu al paxi lugar.

52°Imanc' unc'omxiye nolmuc'iyalepa locuxepa
LanDios a'ijc'a lo'iyacolhuo'. Joupa olcuapa: “Ma
le'a illanc' alsina'. Ma le'a illanc' almuc'iyale'me.”
Joupa ols'nifcopd al puerta, olamipa cal llave.
Imanc' aicoltsuflaic' pe locuxeyopa LanDios,
jouc'a aicolapi'ila’ lane lan xanuc'. Pe nocuapa:
“Altsulfolaite”, imanc' olpa'nela'.

53 Lomxiye nomuc'iyalepd locuxepa LanDios
jouc'a lam fariseo juaiconapa ixtulenca. Li-
panni Jesus jilpe lajutt ipango'me icuis'mot'te'me
juaiconapa. >4 Tehueyi te co'iya mic'ailqueya
Jestus. Tinesla' cataiqui', tijoula' ticuxecota, tic-
uaita quilmane ts'itpenic'.

12

1 Mipa'a Jesus lajutt jitpiya efolunni axpela’
lan xanuc', ti'hualtsijnyoltsi. Ate'a ipalaic'o'mola’
ts'ilihuequi. Lipangopa lipalaic'opola’ timila':

—Imanc', tolpo'nole cuenna. Aimolapenuf'me
jite liHevadura lan xanuc' fariseo. Capalaicola'
lit'ejma’ ilniya. Ilne ma le'a ti'e'eyoltsi ac'a
xanuc'. 2 Camilhuo: Letamuyiya titonc'e'em'me,
ti'hudjta. Tixim'me ile lemiya. 3 Ile lolpalaipa
joupa imufc'opa, ticuaihuo litine tepalc'o'ina'me,
ticuec'ena'me. Jite lolsoulai'ipoltsi molmana'
letemiquiya lajutl, maliya lataiqui' tuya'am'me
al toncay lajut'L.

4 ’Imanc' lalejmalepa, iya’ camilhuo"
Aimolspaic'e'mola' noma'ahualepa. Iilniya ma le'a
tejac'eyi al cuerpo. Tijoula' aimi'iya mi'eyacu
xonca. S Iya' cu'ilhuo' naitsi tolspaic'eyacu. Ique

icueya limane. Ti'i'ma tima'a'mola' lan xanuc/,
tijoula' ti'nij'mi'mola’ al muf, pe lopa'a tunga. Itque
linca axpaiqui'. Tolihuejcote ilque.

6°’Joupa olsina' tojua litpitali lan gorrion. Ticuj-
connila' amajxi ma le'a oque' centavo. Tama ahu-
ata lilpitali ilne lacal'hui, LanDios aimimenc'ejma ni
anuli. 7Xonca ti'nujuaitsilhuo’ imanc'. Joupa ix-
huej'miya tojua mipa'a lajuac quitefque toljuac. Ix-
ina' ja'ni tecangemma anuli. Aimolsuelmot'te'me.
Aimixpailij'molhuo’ lo'iyacolhuo'. LanDios tixin-
nilhuo' acueca’ lolpitali. Tama axpela’ lan gorrion
aimi'iya mulijyacolhuo'.

8°Iya' camilhuo': Anuli cal xans mipa'a fa'a li'a
lamats', ja'ni alimetsaicola', ja'ni timitsola' lif'as
xanuc" “Iya’ nihuequi Jesus”, iya' jouc'a quimet-
saicoma. Iya' ilque cal Xans Liximpa cal pro-
feta pu'hua lema'a. Pe lomana' lepaluc' LanDios
cuya'ata: “Itque cal xans lihuequi”. 9 Anuli cal xans
ja'ni tinesla’: “Iya’ aicainihuequi Jesus”, iya' jouc'a
aicainimetsaicoya ilque cal xans. Pe lomana' lep-
aluc' LanDios cuya'ata: “I}que aicalihuequi”.

10°Tya' ilque cal Xans Liximpa cal profeta pu'hua
lema'a. Cua naitsi alnesc'e'ela’ cataiqui', ilque
cal xans ti'i'ma tilojm'ma lijjunac’. Cal xans
nonesc'e’'eya cataiqui' cal Espiritu Santo, ilque
aimilonc'e'enyacu lijunac’, aimi'iya. Iita'a lapajnya
jouc'a locuenaj quitine titai'ma lijunac'.

11 ’Ticuaihuo litine ticufquinnolhuo/,
ti'hua'am'molhuo'1ajut'li pe lafolyommalan xanuc',
tileconnolhuo' pe lomana' lan tsilaj quincuxepa,
mate anuli tileconnolhuo' pe lomana' ts'itpenic'.
Ti'itsolhuo' tolta'a aimolsuelmot'te'me, aimolcua'me:
“¢Te co'lya catalai'ecoyacoxi? ¢Te caifmiyacola'?”

12 Matle al 'hora cal Espiritu Santo tu'i'molhuo’
lottalai'ecoyacu.

13 Jilpe lefolya anuli cal xans ipalaic'o'ma Jesus,
timi:

—Momxi, laipima joupa efottumijnapa li'huexi
cal'ailli'. Tomita lapi'ita' onlca locuaiya caimane.

14Jesus italai'e'e'ma, timi:

—~Cunxans, ¢te aga alfaquimpa cacuxetsolhuo’
tolta'a? A'l. Aimi'iya capit'liyacolhuo'.

15Jesus ipalaic'o'mola’ lan xanuc', timila':

—Imanc' tol'etsoltsi cuenna. Aimonlahue'me
acueca' cot'huexi. Cal xans tama acueca' li'huexi,
ilque li'huexi aimi'iya mepi'iya lipitine.

16 Jesus ti'hua tipalaic'ola’. I'ontico'ma to li'ipa
anuli cal xans nulijpa acueca’ qui'huexi. Timila'":

—Anuli cal xans ihueca acueca' lemats',
ipammaita juaiconapa. 17 Ilque ipalaic'o'moxi,
timiyoxi: “¢Te caif'eya? Ailopa'a caif'huec'e'eya
lipammaita acueca' lainemats'” 18 Lijou'ma
timiyoxi: “Ne', joupa aixina' laif'eya. Catel'ma
lainejut'ti pe laif'huec'eyopa tai'huexi. Tijoula'
calanc'econa'ma xonca atsila' lainejut'ti.  Jilpe
ca'’huej'ma Iaitrigo jouc'a jahuay locuena lai'huexi
lipammaita lainemats'. 19 Tijoula' cami'moxi:
Cunxans, joupa' ohueca acueca'. Tijuco'ma
axpe' camats'. Itsiya tinca tonxaj'ma, totetso'ma,
toxna'ma, topajm'ma tixoj'ma meta.” 20 LanDios
ipalaic’o'ma timi: “Ima’' cunxans umtonno. Iita'a
lipuqui' titonc'e'enam'mo' lopitine. Tijoula' jahuay
tomefot'tepa, ¢naitsi lapenufya ilna'a?”

21 ’Tya'" camilhuo: Tolta'a cal xans jani
tixhuej'mecoyoxi  ilque  quituca), lo'epa
aimetentcocojma LanDios.  Ilque tama acueca’'

efot'tepa, LanDios tixina to aiqui'hueca, aimepenufi
ilque cal xans.

22 Jesus lipangoconapa lipalaic'oconapola’
ts'ilihuequi, timila":

—Aimolsuelmot'le'me te co'iya muluyalaicoyacu
lapajnya fa'a li'a lamats'.  Aimolcua'me: ¢Te
caltejacu? ;Te calju'ecoyacoltsi? 23 Lolpitine acueca'
lipitali, loltepa aijtine.  Lolcuerpo linca Xonca
acueca' lipitali, lo}ju'ecoyacoltsi aijtine.

24 *Toksinte lan colpe'.  Ilniya aimifayi, ni
mefotleyi. Ailopa'a quilejut® ni quil'huecolma
pe lo'huejyoyacu lotejacu. Ma LanDios tites'mila’.
Imanc' aimi'onlyacolhuo' to ilniya lacat'hui. Xonca
acueca' lolpitali. 2526 Imanc', ¢te aga ti'i'ma
tol'e'e'moltsi Xonca unc'itolqui? A'l. Aimi'iya, ni
huata. Tama tolsuelcocoyi aimi'iya mont'eyacu
ile a'ijj cueca'. Tijoula' ste colsuelcocopa te co'iya
muluyalaicoyacu lapajnya?

27 *Tolsinte te ts'i'ic' mitoqui ilna'a laic'ud c'ec.
Tama aimucui ni mipufilipipa' tetejcoyoxi to quip-
jjahua’. Cal cuecaj rey Salomon lipo' nopa ac'a
lipijahua’, tama i'’hudqui juaiconapa acueca' quin-
cuxepa, aiqui'onicotsi to jitpe lipipa' c'ec. 28 LanDios
tiju'e'ela’ juaiconapa ac'a laic'ud c'ec. Ilque laic'ua
c'ecaimijujma. Anuli quitine titoquiac'a, lihuequi
litine tiyaxquinni, tipi'enni pe lopa'a lapa. Imanc/,
ite LanDios aimiju'eyacolhuo? Ah imanc', huata
tol'huaiyijnyi LanDios.

29 "Muluyalaicoyi lapajnya aimolahue'me ma
le'a coltejacu 0 colsnayacu. Aimolcua'me: “LanDios,
ite lapi'i'monga’, o aimalapi'iyaconga'?” 30 Tolta'a
lif'ejma' lan xanuc' pe aimimetsaicoyi LanDios.

Col'Ailli" ixina' te laicuicom'molhuo’. 31 Imanc'
tolpo'nole lolpicuejma', tolihuejcole LanDios cal Cue-
caj Rey, tonl'ele al c'a ma to locuxepolhuo'. Totta'a
tepi'i’molhuo’ jahuay, aimehue'eyacolhuo'.

32 ’Imanc’ aixanuc' aimixpailij molhuo',

aimolsuelmot'te'me. Tama imanc' unc 1huata
tolcuxeta pe lopa'a LanDios cal Cuecaj Rey. Tolta'a

lixpic'epa LanDios, itque ot'Ailli'. 33 Totcujle tol'hueca.
Al tomi lolulijyacu tolapi'itsola’ lan xanuc' petsi
aiquil'hueca. Ja'ni tolta'a tonl'ele ti'i'ma acueca’
lol'huejyacu jipu'hua lema'a. Jifa'a li'a lamats'
ti'hua tijaf'quila’ lotpontalay tomi, tijou'ma lottomi.
Pu'huanni a'i. Aimijouya. Jipu'hua nonantsepa
aimiloc'huaiyacu. Lan huoxmi aimitejacu, ailopa'a.
34 Imanc' pe lopa'a lot'huexi malpiya copa'a
lolpixojma cata.

35-36 ’Imanc' ti'onicospolhuo' to lam mozé
ts'it'huaijma  ticuaitsi lilpoujna, ilque joupa
ipainamma lijuic lipemand, ticuainata lejutl
IIne lam mozo6 joupa it'huaijma litpoujna ti'e'me
lipenic'. Joupa unai'ipa lilpepalc'o’. Ticuainatsi
litpoujna malpe lejutt tijoc'i'mola’ limozo, ilne
aimicolyacola' texi'e'me. 37 Ac'a juaiconapa
loyalaicoyacu ilne lam moz0 ts'it'huaijma litpoujna

ticuaihuananni. ~ Camilhuo' al linca: Ticuaitsi
litpoujna ilque tifi'e'moxi to cal mozo, timi'mola’

ilniya limoz6: “Imanc' tolcutsolaite, toltetso'me. Iya'
cates'mi'molhuo’.” 38 Ticuaitsi litpoujna nolojmay
quipuqui' o ticuaitsi ai'a tilic'e'ma, ja'ni tixintsola'
limoz0 ts'it'huaijma, linca ac'a loyalaicoyacu ilniya.
39°Tokcuec'ele itta'alaifmipolhuo’ jouc'a: Lipoujna
cajutt cola' ti'ita' quixina' te 'hora ticuaihuo
linnantsepa, cola' aimixmai'ma. Ti'huaico'ma

lipuqui', ticuanajco'ma lejut'l. Tolta'a linnantsepa
aimi'iya mitsufaiya. 49 Imanc' tolpo'nole cuenna.
iTolmaf'ite! Litine tolnesle: “Lalpoujna aimicuaiya,
ticoli”, malpiya al 'hora cacuaiyoconno iya'. Iya'
ilque cal Xans Liximpa cal profeta pu'hua lema'a.

41 Pedro icuis'e'ma timi Jesus:

—Maipoujna, ite lotaiqui' lof'onticopa tocuaico-
nanni, ¢te lu'inga’ ma le'a illanc' o jouc'a to'ila’
jahuay lan xanuc'?

42},alPoujna Jesus italai'e'e'ma, timi:

—Ima', ;te cofcuapa? Jami lapoujna tipahuo
lejutl, ¢naitsi cohuijf'eya ti'ela' cuenna?
Ti'huijf'e'ma cal xans ts'ipicuejma’. Itque
tenant'ti'ma, ticuxe'e'mola’ lif'as mozo,
tites'mi'mola’ lacuej'micoya al 'hora. 43 Cal
xans lipo'no'impa lajutl, ja'ni tolta'a lo'eya, ac'a
juaiconapa loyaicoya. Ticuaitsi lipoujna tixim'ma
ac'a lo'epa, tetentcoco'ma. 44Iya' camilhuo' al tinca:
Tepi'i'ma xonca al cueca' lipenic'. Jahuay li'hueca
lipoujna ticuxe'ma.

45 °Tlque cal xans lipo'no'impa lajut? ja'ni
timixoxi: “Laipoujna ticoli”, tijoula' tipango'ma
tuntafej'mola’ lif'as mozo, lan xanuc' jouc'a
lacal'no', tuyaico'ma litine ma le'a titesma,
tixnay, timeyoqui. 46 Litine aimi'huaijma, al
'hora aimixhuejcocojma, matliya litine ticuaita
lipoujna. Tetetsuf'ma, tihuescufinna tipajntsi pe
aiquilihuejma.

47°Cal mozo ts'ixina' lipic a lipoujna, ilque ja'ni
a1m1hue]ny0X1 ja'ni aimi'ay loxpic'epa }lpoujna
tite'minna juaiconapa. 48 Cal mozo pe aiquixina'
lipic'a lipoujna, tama ti'ela' ixcay, ilque titel'minna

huata. Cal xans ja'ni joupa epi'impa axpe', jouc'a
tipai'intsi axpe'. Cal xans ja'ni joupa ixc'ai'impa
acueca, ticuxe axpe', ticuicomma xonca ten-
antita'.

49 °Tya’' aicuaicoco'ma cunai'ila' tunga jifa'a li'a
lamats'. Cacua: Cola' joupa unnaita. 350 Tehue'e'.
Catelco'ma xonca. @ Ma caihuaijma ti'ila' ite
laiftelcoya caxhuelma juaiconapa. Cacua:
Aimicol'ma. Ma ti'ila'.

51’:Te aga imanc' totcuayi: “Ilque Jesus icuaic-
oco'ma lan xanuc' aimenaj'motltsi”? Al Iya'
aicuaicoco'ma tixtulete lan xanuc'. 52 Joupa
i'ipa tolta'a, ti'hua ti'i'ma. Anuli lajutl ja'ni
timana' amajxi, jilniya tenaj'motltsi. Afantsi tix-
tuc'omola’ oquexi’, loquexi' tixtuc'o'mola’ lam
fantsi. 53 La'ailli' tixtuc'o'ma ti'hua camijcano.
Li'hua tixtuc'o'ma qui'ailli'. La'mama' tixtuc'o'ma
li'hua cahuats'. Lahuats' tixtuc'o'ma qui'mama’. Cal

fi'no tixtuc'o'ma lihuahua. Lahuahua tixtuc'o'ma cal
fi'no cahuahua.

>4Timila' lan xanuc"

—]Ja'ni tolsinte lummahuay qui'huayomma pe
lof'acaiyopa cal 'ora tolnes'me: “Ticui'ma”. Linca
tolta'a ti'i'ma. 55 Jouc'a ja'ni ti'hua tinu' cahua'
tolnes'me: “Ti'i'ma inu'”. Linca tolta'a ti'i'ma.
S6Imanc' a'i cunc'ic'a xanuc'. Ma le'a tont'e'eyoltsi.
Tolsuef'yi lema'a. Ile olsina'. ;(Te aimolimetsaicoyi
lo'epa LanDios itsiya litine?

57 ’Jouc'a camilhuo: ¢Te aimolahuelojnyottsi
coltuca' lonlt'epa, jani tonl'eyi al lijca o a'i?
58 Monleyi lane ima' jouc'a laixtuc'o'po', ilque
no'hua'apo’ cal juez, ima' tahue'ma te co'iya
mopac'eya lipoyac', tux'masnatso’. Jami a'i,

tileco'mo’ pe lopa'a cal juez. Ique ticuto',
tepi'inna quimane lapaluc, timicoto'lacarza. 59Iya'
camilhuo: Ma cotaiyinge, tama ma le'a anuli al
centavo, ti'nicoconno' jilpiya lacarza, aimaipaya.

13

1 Dniya titiné lan xanuc' u'ipa Jesus te ts'i'ic'
li'ipola" lan xanuc' quiyouyomma al distrito
Galilea. Ilniyaicuaita Jerusalén titsufcota lilpinneja.
Ma mitsufcoyi Pilato icuxe'ma tima'antsola’ ilne
lan xanuc'. Letequim'mola’ lipanni liljuats' ilne
lun Galilea jouc'a ipanni liljuats' lilpinneja, inu'ma
anuli. 2Jesus timila":

—]Jilniya lun Galilea li'empola’ toita'a, ¢te imanc'
tolcuayi Xxonca acueca'liljunac', lilf'as xanuc' Galilea
a'ij cueca' lifjunac'? 3 Iya' camilhuo: A'i Xonca
acueca' liljunac'. Imanc' ja'ni aimolsuej'memma
jouc'a tejac'molhuo’, jahuay imanc'.

4 ’Lecangenni ile li'mof'quiya lajut® lopa'a
Siloé, ima'a'mola’ imbamaj paico lan xanuc,
uxpats'i'mola’. ¢Te colcuapa? ¢Te Xonca acueca'
lifjunac' ilniya lima'mola'? Locuenaye xanuc'
nimajmpa Jerusalén, te ailopa'a acueca'
quiljunac'? > Iya' camilhuo' a'i xonca acueca'
liljunac' ilnelima'a'mola’li'nof'quiya lajut't. Imanc'
ja'niaimolsuej'memmajouc'a tejac'molhuo’, jahuay
imanc'.

6 Imuc'icona'mola’, i'onticopola’ anuli al 'ec icux,
timila":

—Anuli cal xans petsi lifapa li'uva jouc'a ifapa
li'icux. Litine lehuehuo'ma li'as li'icux ailopa'a
qui'as. 7 Cal xans ipalaic'o'ma limozo no'epa

cuenna l'uva, timi: “Joupa ixhuaita afane' ca-
mats' ca’huanetsomma, cahuay ti'as icux. Ailopa'a
qui'as. jTatejla’ nulemma! Ma le'a tixhuijma
tamats', aimi'atsi.” 8 Ilque no'epa cuenna cal 'uva
italai'e'e'ma, timi: “Maipoujna, jtipajnla'l Tipa-
nenni ocuena camats'. Capu'ma lamats' luxi al
icux, cajuajmi'ma lumi'na. 9 Locuena camats'
tocuaiconamma toxim'ma ja'ni tipa'a li'as. Jani
aimi'atsi, ne' tetequim'me.”

10 Anuli litine conxajya tipa'a Jesus anuli lajut't
pe lafolyomma lan xanuc'. Timuc'iyale. 11 Jilpe
tipa'a anuli taca'no' titsufaipa conta'a. Ilque lonta'a
ixmec'e'epalixpula’. Aimi'iya mecaxhuaya. Joupa
ixhuaita imbamaj paico camats' tolta'a lonta'a
titel'mi faca'no'. 12 Lixim'ma taca'no' Jesus ijoc'i'ma,
timi:

—Maca'no’, joupa uhualquenam'mo', ixalconapo'.

13Jesus ixpayaf'ma limane. Aiquicot'ma, taca'no'
ecaxna'ma tic'. Ix'najtsi'i'ma LanDios.

14 Jesus lixal'mena'ma laca'no' itine conxajya,
lincuxepa jilpe lajut't ixtunni. Timila' lan xanuc"

—~Cal xans ti'e'ma canic' acamts'us quitine,
ixahuiya. Itsiya itine conxajya. Ja'ni olpic'a
tixal'mentsolhuo' tolcuaiyunca ocuena quitine.

15 t.alPoujna Jesus italai'e'e'ma, timi:

—Imanc' a'i cunc'ic'a_xanuc'. Ma le'a
tont'e'eyoltsi. Ti'ita' litine conxajya, ¢te
aimoluhuatquila' lothuacax, lolburro? Linca

toluhualyi, tol'hua'ala’ tixnatsa quilja’. 16 Tica'a
faca'no' a'l quinneja, inieto lottatahuelo Abraham.
Ixhuaita imbamaj paico camats' tonta'a Satands
ifi'e’. Itsiya itine conxajya, ¢te aimi'iya cuhuatya?

17 Linespa tolta'a Jesus i-ch'ixco'mola’ itne no'epa
laic'. Ilniya aiquiltalai'e. Ailopa'a cotalai'ecoyacu.
Locuenaye lan xanuc' tixoqui quileta, ixim'me
acueca' ac'ajuaiconapa lo'epa Jesus.

18 Timila":

—Itsiya LanDios cal Cuecaj Rey tijoc'ila’ lan
xanuc' tihuejcote. (Te co'onlcospa ite lo'ipa? ¢Te
caif'onlicoya? 19 Ti'i to li'ipa anuli taca'hua fanu'.
Itque cal fanu' cuftine sinapi. Anuli cal xans
itai'ma laca'hua fanu', ifatsi fequeya. Ila'ma, i'i'ma
acueca' al 'ec. Lacal'hui naiyulpa lema'a tilcuaispa
tunxajyi jilpe, ti'huoxof'colaiyi limané jite al 'ec.

20 Timiconala'":

—¢Te caif'onticoya lo'ipa pe LanDios cal Cuecaj
Rey tijoc'ila’ lan xanuc' tihuejcole? 21Jilpe ti'i'ma to
li'ipa lilai'ipa lilevadura laca'no' acueca' li'harina. Ile
callevadura ti'hua tihuantsi cal 'harina. Lijou'ma
umfunni jahuay lax'e.

22 Lijou'ma Jesus ti'hua lane, ticuaita lilya'
Jerusalén. Tehuengila' lifelolya', lan tsila' jouc'a lan
tsocay. Timuc'iyale jilpiya litelotya'. 23 Anuli cal
xans ipalaic'o'ma, icuis'e'ma, timi:

—Maipoujna, ¢(te aga ahuata lan xanuc
tuntul'me?

Jesus ipalaic'o'mola’ lan xanuc' noquimf'epa
timila':

24 —Tolahuete te co'iya motltsuflaiyacu al
tansca al puerta. Iya' camilhuo: Axpela’
lan xanuc' tehue'me te co'iya mitsuflaiyacu,
tijoula' aimi'iya. 25 Titsahuenni }iPoujna cajut't
tix'nifco'ma lejutt. Jamni imanc' tolmanemma tuna
toljoc'i'me, tolsa'hue'me, tolmi'me: “MalPoujna,
taxi'ela' lopuerta.  Alpic'a altsuflaile.” IIque

timi'molhuo’: “Aicaixina’ pe conlouyomma.
Aicainimetsaicolhuo'.” 26 Imanc' tottalai'e'me,
tolmi'me: “Illanc’ alejmalepd, altetsopa, alsnapa
anuli ima'. Ima' o'’hua'ma lalpeneya, tomuc'iyale
jilpiya lalpitya'.” 27 LaPoujna timi'molhuo": “Iya’
aicaixina' pe conlouyomma. Aicainimetsaicolhuo'.
Imanc' aimont'eyi al tijca. Tonlipalunca pe laifpa'a.
Tonlente.”

28°Tiniyalitiné imanc' tolsinnola' lottatahuel, ilniya
Abraham, IsaacyJacob,jouc'ajahuaylam profeta.
I[Ine itsulfaipa petsi locuxeyopa LanDios cal Cuecaj
Rey. Imanc' a'i. Tolmanecu luna. Imanc' toljolij'me,
toltetola' lont'ay. Acueca' cunla lottelcoyacu. 29 Lan
xanuc' naihuejcopa LanDios tipalcu ni petsi li'a
lamats', tipalcu pe laipammaiyomma cal 'ora,
jouc'a pe lof'acaicopa cal 'ora, jouc'a pe linu' ca-
mats', jouc'a pe lohuayomma tujfxi cahua'. Iiniya
ticuaita al juic. Titsuflaita, ticutsolaita, titetsota pe
locuxeyopa LanDios, ilque lilCuecaj Rey.

30 ’Tolcuec'ele, locuaicoya quitine
tixin-nim'mola’ lijoucola’ joupa i'ipola’ lan tet'la.
Tixin-nim'mola’ lan tet'ta joupa i'ipola’ lijoucola'.

31 Male 'hora icuaiyunca hualca lam fariseo.
[Iniya timiyi Jesus:

—To'huanla'. Taipanni fa'a. Cal rey Herodes
tehuehuo' tima'atso'.

32Jesus italai'e'e'ma, timila'":

—Ilque cal Herodes ti'onlcospa to cal t'le, male'a
infel'miyale. Tonlenle. Tulu'itsa: “Jesus timihuo":
Itsiya y mouqui quipa'ala’ lontahue, caxal'menala’
lan xanuc'. Pitsu cajou'ne'ma laipenic'.” 33 Itsiya,
mouqui y pitsu ca’huana'ma laipene. Cacuaita
Jerusalén. Jilpe lilya'" quima'ayompola’ lam

profeta. Iya' ninprofeta, malpiya Jerusalén
alma'ayonna, a'i ocuena quilya'.

34’iMilya' Jerusalén! jMilya' Jerusalén! Loxanuc'
inma'ahuale tima'annila' lam profeta, tipangila'
capic' tima'antsola’ lixanuc' LanDios, ilne lumme-
pola’ jilpiya.

Iya’ axpe' canesqui: Cafotle'mola’ jahuay
loxanuc' ma to mi'ay cal tsana mefot'e'mola’
laiquipuyu, mipuxc'i'mola’ lixala'. Ima' aicocuac'.
35 jMilya'l jTahuelojnla' locuecaj xoute'! %LanDios
iponopa quituca'. Tocomma to joupa etelquemma.
Iya' camilhuo' allinca. Ticuaitsilitine almita": “Ima’
unC'a. LanDios lalPoujna linca ummepo', ite litine
alsingona'ma. Ai'a ticuaita ile litine aimalsingonaya.

14

1 Anuli litine conxajya Jesus i'hua'ma titetsota
lejut't anuli cal xans fariseo, ilque nocuxepola'
lif'as fariseo. Jilpe lajut? tehuelaifyi Jesus, ite
co'eya? 23Jouc'a ticutsuya anuli lafcuana, ifunapa
jahuay licuerpo. Jesus tehuelonge, ipalaic'o'mola’
lam fariseo jouc'a lomxiye nomuc'iyalepa locux-
epa LanDios, ilniya nomana' jilpiya, icuis'e'mola’,
timila':

—Litine conxajya, ¢nipajnya tixal'meyale'ma an-
uli? o ¢aimi'iya? ¢Te tipa'a lane? o ¢ailopa'a?

4 Tlne i-ch'ixco'mola’. Jesus inolt'ma lafcuana,
ixal'mena'ma, ummena'ma ti'huania' lejutt
5 Ipalaic'o'mola’ ilne lam fariseo jouc'a lomxiye
nomuc'iyalepa locuxepa LanDios, timila':

—Imanc', jani tecajm-maitsi al pu'hua
lolburro 0 lothuacax, tama itine conxajya, (te
aimonlipa'ayacu? Alinca tonlipa'a'me.

6 IIne aiquittalai'e ile limipola' Jesus, ailopa'a
quiltaiqui'.

7 Jilpiya timana' lijoc'impola’ tehueyi te co'iya
micutsolaiyacu pe locutsolaiyacu lan tsilaj xanuc'.
Lixim'mola' Jesus i'ontico'mola’ lit'ejma’, timila':

8 —Ja'ni tijoc'intso' anuli al juic laman4,
tocuaitsi lajutt aimocutshuaima pe li'hudqui
xonca al c'a. Aga ticuaita anuli xonca cal cuecaj
xans. 9 Timi'mo' nijoc'ipolhuo: “Totsahuenni.
Hca'a ticutshuaima jilpe lofcutsuya ima'.
Totsahuenni.” Tijoula' toxim'ma calaic'ata.
To'hua'ma, tocutshuai'ma pe li'huaqui a'ijc'a.

10 ’Ja'ni tijoc'intso' anuli al juic tocutshuai'ma
pe li'hudqui xonca a'ijc'a. Ticuaiyunni nijoc'ipo’,
ilque timi'mo": “Maipima, to'huanni fa'a. Jifa'a
tocutshuai'ma xonca al c'a.” Tijoula' locuenaye
lijoc'impola’ tixim'mo' ima' uncuecaj xans.

11 °Iya' camilhuo": Naitsi cal xans no'e'epoxi
acueca, ilque ti'oc'em'me. Naitsi cal xans
no'e'epoxi a'ojca, ilque tif'ac'em'me.

127Jesus ipalaic'o'ma nijoc'ipa, timi:

—Litine lof'eya al juic aimojoc'i'mola’
lonlejmalepd ni lopimaye. Ni aimojoc'i'mola’
nomana' huejncalomejut'tilne pe ts'it'hueca xonca
Lit'huexi. IIne tinca ti'e’econa'mo’, tijoc'icona'mo’'.

13 ’Ta'ni to'e'ma juic tojoc'itsola’ lan xanuc'
pe aiquil'hueca. Tojoc'itsola’ latumane, lan
coxo, lan fohue. 14 Tolta'a, tama ilniya aimi'iya
mi'najtse'eyaco’, toyaicona'ma al c'a. Ticuaihuo
litine timaf'ina'me lan ljca xanuc', LanDios
ti'najtse'mo’ jouc'a.

15 Licuej'ma lonespa Jesus anuli jilpe titesma
timi:

—+t.anDios cal Cuecaj Rey ti'eta juic jilpe pe locux-
eyopa. Linca al c'a loyaicoya cal xans notsufaiya
jilpe, titetsota.

16Jesus italai'e'e'ma, timi:

—Anuli cal xans ti'e'ma al cuecaj juic. [joc'ipola’
axpela' lan xanuc'. 17 Icuai'ma jile litine al cue-
caj juic, umme'ma limozo, timitsola' lijoc'impola’:
“Tonlouyunca. Joupa imacotpa. Toltetsota.”

18°Tahuay ilniya lijoc'impola’ ipango'me ines'me:
“Aimi'iya ca’huaya”. Cal te'a timi: “Joupa ainapa
lainemats'. Ai'huapa caxinna. Tomitsi topoujna:
Aimi'iya micuaicoya.” 19 Locuena timi: “Iya’
ai'napola’ imbamaj laihuacax. Ai'huapa caxin-
nola’, ja'ni ti'e'me canic' o a'i. Tomitsi lopoujna:
Aimi'iya micuaicoya.” 20 Locuena timi: “Joupa
nemanepa. Aimi'iya ca'’huaya.”

21 ’Ipainanni cal mozo. U'i'ma tipoujna
linespa lijoc'impola’. Lipoujna cajutl ixtunni.
Ummecona'ma limozo, timi: “Aimicol'mo'.

To'huala' laneya lilya', lan tsila’, lan tsocay caneya.
Tolecotsola', tocuai'ecola’ fa'a lan xanuc' pe
aiquit'hueca jouc'a latumane, lan coxo, lan
fohue.” 22 'huacona'ma cal mozo. Ipaiconamma,
ipalaic'oconama lipoujna, timi: “Joupa ai'epa
lalcuxe'epa. Tehue'ela’ lan xanuc', ticuaiyunca
xonca axpela'.” 23 Lapoujna timi timozo: “To'huata’
lilya'. To'huala' lan tsila' caneya, jouc'a fema cati'.
Tojoc'itsola' lejmaica, tiyouyunca fa'a. Aipic'a
timantsi nulemma lainejutt. 24 Iya' camilhuo”
IlIne lan xanuc' laijoc'ipola’ al te'a, nij naitsi ilniya

1

notec'oya laitejua'.

25 Axpela' lan xanuc' ilihuequi Jesus lane. Li-
pai'e'moxiipalaic’o'mola’, timila'":

26 —Cal =xans nocuaiyumma pe laifpa‘a,
nocuapa: “Quihuej'ma Jesus”, ilque xonca al'e'ma
capic'a iya'; qui'ailli', qui'mama', tipeno, linaxque’,
lipimaye, lipitine, aijtine. Ja'ni a'l tolta'a li'ejma’
aimi'iya malihuejya. 27 Iya' linca catelco'ma. Cal
Xans noxpic'epa aimetelcoya, nocuapa: “Iya'
aicataiya lainencruz”, ilque aimi'iya malihuejya.

28 ’Ja'ni anuli imanc' tixpic'ela' tilanc'ela’
limof'quiya lajut'l, ate'a ticutshuai'ma, tixim'ma
tojua lipitali lolajncoya. Tixim'ma ja'ni
ti'ommaicota litomi o a'i. 29 Ja'ni aimi'ay tolta'a
aga aimi'ommaicoya litomi. Tipu'ma tifa'mola’
lapic, tijoula' aimi'iya mijou'neya lejut'l, ailopa'a
quitomi. Lan xanuc' tixim'me li'ipa, jahuay ilniya
tixoco'me, 30 ticua'me: “Ilque cal xans ipangopa
tilanc'e'ma lejut't. Aiquijou'ne. Aiqui'ic'.”

31’0 lan rey, cal nuli ja'ni timana' anuxans mil
lisoldado, locuenaj timana' le'a imbamaj mil, ti-
fule'me. Ilque ts'ahuata quisoldado ticutshuai'ma,
tixpic'e'ma lo'eya, ja'ni nipajnya ti'i'ma tulij'ma
lifas rey o aimi'iya. 32 Ti'ila' quixina' aimi'iya
mulijya, mipa'a aculi' lif'as rey, tumme'mola’ lix-
anuc, ticuis'eta, timita: “Lalpoujna ticua: Lu'ila',
ite ts'opic'a? ¢Te capi'iyaco'? ¢Te caif'eya?”
Tolta'a aimifuleyacu. 33 Iya' camilhuo': Imanc'
ticuicomma tolatets'ite jahuay tol'hueca, totta'a li-
huej'ma. Ja'ni anuli aimicua, ilque aimi'iya mali-
huejya.

34°1,0'hue ipenic'. Ja'ni to'hue joupa iminscopa,
ite co'iya? Aimi'iya milajn-naya to al te'a. 35 Itque

lo'hue liminscopa aimi'iya mi'eya canic', ni jilpe
lamats' ni pe lafotteyompa lumi'na. Aimi'iya mix-
huiconyacu. Le'a teca'nim'me.

’Naitsi nocuejpa, alquimf'ela’ iya' laitaiqui'.

15

1 Jahuay lin'najtsiiyale jouc'a locuenaye
lan xanuc' pe aimihuejcoyi locuxepa LanDios
tiloc'olaiyi pe lopa'a Jesus, tiquimf'e'me. 2 Lan
xanuc' fariseo jouc'a lomxiye nomuc'iyalepa
locuxepa LanDios ixtulenca. Ticuayi:

—Ilque cal xans tepenufila' lan xanuc' pe aimi-
huejcoyi locuxepa LanDios. Titetsoyi anuli.

3 Jesus italai'e'e'mola’, i'onlico'moxi li'ejma’ to
lo'epa cal xans lejac'pa limol. Icuis'e'mola’, timila':

4 —Anuli imanc' amaxnu limot'l, ja'ni tejac'la’
anuli, ¢te co'eya? Tipo'no'mola’ locuenaye lam
malpuj nuxans quimbamaj pella, timanecu
limuc'o', tehueta ejac'pa, aga tixinnata.

5’Tixinnatsi limot tipulaf'nata, tipo'nof'inna lix-
aya, tixojma queta tipaino. 6 Ticuaitsi lejut'
tijoc'i'mola’ lipimaye jouc'a nomana' huejnca,
timi'mola": “Tixoquinghua neta juaiconapa. Aix-
inhuona'ma taimot tejac'pa. Tontouyunca. Ma' anuli
tixoj'ma calata.”

7’Iya' camilhuo": Linca, ja'ni axpela' lan xanuc'
aimicuicomma mixhuej'meyacu, nomana' lema'a
tixoj'ma quileta. Ti'ila' ma le'a anuli cal xans pe
aimihuejma, ja'ni tixhuej'menanni ilque, xonca
acueca' tixoj'ma quileta ilniya nomana' lema'a.

8 ’Jouc'a anuli aca'no' i'hueca imbamaj litomi
aplata, jami anuli ejac'pa, ¢te aimehueya? Linca
tehue'ma. Tunai'i'ma lipepalc'o’, titaf'u'ma lejut',

aga tixinna'ma litomi lejac'pa. 9 Tixinnata' lit-
omi tijoc'i'mola’ liyejmalepa lacal'no' jouc'a no-
mana' huejnca lejutl, timi'mola: “Juaiconapa
tixoquinghua neta, aixinnapa laitomi lejac'pa.
Tuntouyunca. Ma' anuli tixoj'ma calata.”

10°Tya' camilhuo': Anuli cal xans pe aimihuejma
janitixhuej'menanni,nomana'pu'huapelomana’
lapaluc' quema'a tixoj'ma quileta.

11 Ti'hua timuc'iyale, timila'":

—Anuli cal xans timana' oquexi' linaxque'.
12 Li'hua lapepo timi qui'ailli: “Mai'ailli', litine
timantso' capenuf'ma lai'huexi. Cacua: Lapi'ila'
itsiya.” Quil'ailli' epi'it'ti'mola’ loquexi' linaxque'
L' huexi.

13 'Uyai'ma oque' fane' quitine ti'hua lapepo
icuj'ma li'huexi lepi'impd, ulij'ma litomi. I'hua'ma
aculi', ocuenaj camats'. Itpe ipajntsi. Ipajnhuo'ma
tixoj'ma queta ma mi'ay nixpiya. Ejac'ehuona'ma
litomi. 14 Jjoutsaf'huana'ma, ipanenni ma le'a
limane. Jilpe famats' i'i'ma cumemma. Lamijcano
juaiconapa unle'enni. 15 Ehue'ma quipoujna.
Ixim'ma anuli cal xans jilpe lamats', i'e'ma
quipoujna. Lapoujna tipa'a lemats', umme'ma
tamijcano ti'etsola’ cuenna lijnd. 16 Lamijcano
tunle'e juaiconapa, tijanaca titela' lotecopa lijna.
Aiquepi'inni, ni tolta'a.

17 ’Lijou'ma ixhuej'menanni juaiconapa,
timiyoxi:  “Cai'ailli' timana' axpela’ limozo.
Jahuay titetsoyi, tijoula' tipanemma lotecopa. Iya'
capa'a fa'a alma cumemma. 18 Itsiya capainahuo,
ca'’huana'ma pe lopa'a cai'ailli'. Camita: Mai'ailli',
aixina' acueca' lai'epa. Netets'ipa LanDios,

netets'ipo' ima'. 19 Itsiya aimat'ontico'ma to co'hua.
Lapenufla' to comozo.”

20 ’Ipainanni, ti'hua lane ticuainata lejutt
qui'ailli'".  Qui'ailll' tehuelonge, ixim'ma ti'hua

icuaicona'ma aculi'. Ixinna'ma cuanuc Inu ma
tepenufnatsi. Litalecuftsi ipulc'o'ma, ituc'o'ma.

21 Li'hua timi: “Mai'ailli', aixina' acueca' lai'epa.
Netets'ipa LanDios. Netets'ipo' ima'. Itsiya
aimat'ontico'ma to co’hua.”

22°Qui'ailli' ijoc'i'mola’ limozd, timila': “Toltaitsa
xonca al c'a lijahua’, tolpo'no'ite. Tolpo'no'ite anuli
cal anillo limane. Tolc'uaic'ie tic'eji. 23 ToHecotsa
la'hua huacax lifujmpa, tolma'ale. Al'e'me juic.
Altetso'me tixoj'ma calata. 24 Ikca'a tai'hua, iya'
cacua: Joupa imanapa. Itsiya imaf'inapa. Iya'
cacua: Joupa ejac'’pa. Itsiya imaxcainata.”
Ipango'ma al juic, tixoqui quileta.

25°Cal te'a qui'hua ti'ay canic' puhua lemats'
qui'ailli'. Icuaicona'ma lejutt. Licuaitsi icuej'ma
tunanni, tixahuinni. 26 Jjoc'i'ma anuli cal mozo,
icuis'e'ma, timi: “¢Te conl'epa?” 27 Cal mozo
italai'e'ma timi: “Icuaina'ma lopima. Co'ailli' ix-
impa ailopa'a qui'ipa, aimextafque, toliya epen-
ufpa tixoqui queta. Icuxepa ticua: Tolma'ale a'hua
huacax tifujmpa.” 28 Cal te'a qui'hua ixtunni.
Aiquitsufaic' lajut't. Aimicua. Qui'ailli' ipanni.
Tixa'hue titsufainata' lajut't. 29 Li'hua italai'e'e'ma,
timi: “jToxinla'! Axpe' camats' iya' ca'ay lopenic'.
Quihuejcohuo’ jahuay lalcuxe'epa. Ima' aicalapi'i
ni toita'a. Cola' almi'ma: Tolecola' ilca'a laca'hua
chivo, tonl'ele juic anuli lonlejmalepa. Aicalmic'
totta'a. 30 Itsiya icuaina'ma lo'hua. Iquiya in-
onc'ohuo'mola’ lacal'no' notepa litcuerpo. Lo'huexi

tomepi'ipa joupa ijjou'nehuo'ma. Ima’, ;jte co'epa?
jOma'apa la'hua huacax tlifujmpa, titela' ilquiya!”
31Qui'ailli' timi: “Mai'hua, itine itine almana' anuli.
Jahuay tai'huexi ima' o’huexi. 32 Itsiya tetenicocota'
tixoj'ma calata. Ilque lopima iya' cacua: Joupa
imanapa. Imaf'inapa. Iya' cacua: Joupa ejac'pa.
Itsiya imaxcainata.”

16

1Jesus ipalaic'ocona'mola’ ts'ilihuequi, timila'":

—Anuli cal xans ts'T"hueca acueca’, tipa'a limozo
icueya limane, ti'ej cuenna li'huexi lipoujna. Lan
Xanuc'tinesc'eyi cataiqui' cal mozo, ticuayi: “Ilque,
a'ijc'a mi'ay cuenna li'huexi lipoujna”. 2 Cal xans
jjoc'i'ma limozo. Licuaiyunni timi: “;Te copalaic-
ocopo' tolta'a ilnu'hua lan xanuc'? (Te co'epa?
Totaitsi loje'e. Aipic'a caxinla' te co'epa lai'huexi.
Aimi'hua mo'eya cuenna lai'huexi.” 3 Cal mozo
timiyoxi: “¢Te caif'eya? HLaipoujna lilonc'e'e'ma
laipenic’.  Aimi'iya capuya lamats'. Ailopa'a
caipujfxi. Aimi'iya caxahue'eya al tomi. Catay
calaic'ata.” 4 Timiconayoxi: “Joupa aixpic'epa
laif'eya. Tijoula', ticuaitsi litine ailopa'a caipenic’
lan xanuc' lapenuf'ma tilejut'ti.”

5’Tjoc'i'mola’ jahuay ilne lan xanuc' ts'ittaiyinc'e
lipoujna. Anuli anuli ipalaic'o'mola’. Cal te'a
icuis'e'ma, timi: “¢Tojua otaiyinc'e laipoujna?”
6 Tlque italai'e’e’'ma: “Amaxnu lam tamboj
laceite”.  Cal mozo timi: “Ja'a ilta'a loje'e.
Tocutshuaila', topai'ila' lotaiyinge, ti'ila' oquej
nuxans quimbama'. Nuya nuya tainila'”
7Locuena icuis'e'ma, timi: “Ima’, ;tojua otaiyinge?”

Ilque italai'e’e'ma: “Anuli maxnu cal cuxtal

trigo”. Cal mozo timi: “Ja'a ilta'a loje'e. Topai'ila'
lotaiyinge, ti'ita' amalpuj nuxans.”

8’Tlque cal mozo tama infel'miyale, tipoujna imet-
saico'ma acueca' lipicuejma’. Lan xanuc' nai-
huejpé quiltuca' lilpicuejma' Xonca ilsina' te co'iya
muyalaicoyacu al c'a. Lan xanuc' joupa lep-
alc'o'impola’ lilpicuejma' aijtine.

9 ’Iya' camilhuo" Ja'ni tipa'a lottomi loluli-
jpa fa'a li'a lamats', toltoc'itsola' lol'as xanuc'.
Tolta'a tonlejmale'me. Tijoula' tijounala' lottomi
tepenufinnatolhuo' pe lolmanc'eyacu nulemma.
10 Cal xans ts'ixina' tixhuico'ma ti'hueca tama ahu-
ata, ja'ni tixpela' loxhuicoya, jouc'a tixim'ma tix-
huico'ma. Cal xans pe aiquixina' mixhuicoya
li'hueca, tama ahuata, ja'ni tixpela' loxhuicoya jouc'a
aimi'iya quixina' mixhuicoya. 11 Imanc' ja'ni
aicolsina' motxhuicoyi al tomi lolulijpa fa'a li'a
famats', ¢te aga tepi'im'molhuo’ al c'a xonca?
12Ja'ni aicolsina' cotxhuijma tocuenaj 'huexi, ste aga
tepi'im'molhuo’ coltuca' col'huexi?

13°Cal mozo ticuicomma ma le'a anuli lipoujna.
Jani oquexi' tixtuc'o'ma anuli, locuena ti'e'ma
capic'a. O tixinc'ne'ma anuli, tetets'i'ma locuena.
Imanc' jouc'a ticuicomma ma le'a anuli lolpoujna,
ilque LanDios. Aimi'iya molihuejcoyacu al tomi
jouc'a.

14Lan xanuc' fariseo, ilne ts'ilpic'a juaiconapa al
tomi, tiquimf'eyi lonespa Jesus, ixoco'me. 15 Jesus
timila'":

—Lolf'as xanuc' mixinnilhuo' lont'epa ticuayi:

“Ac'a xanuc' lam fariseo”, LanDios imetsaicolhuo’
te ts'i'ic' lolpicuejma'’. Tipa'a latentcocopola' lan

xanuc', ile linca aimetenlcocojma LanDios. Ilque
tixina ixcay.

16°Luyaipa quitine uya'ampa locuxepa LanDios
jouc'a uya'ampa lonespa lam profeta. Icuaitsi
Juan Bautista ipango'ma uya'a'ma te co'iya mitsu-
flaiyacu pe lopa'a LanDios cal Cuecaj Rey. Itsiya
ti'hua tuya'anni ite lataiqui'. Lan xanuc' tipa'ayi
litpujfxi titsuflaile jilpiya pe locuxeyopa LanDios.
17 Linca, tama tipaiconni lema'a jouc'a li'a tamats'
aimi'iya mipai'inyacu locuxepa LanDios, ni lainila'
aca’hua xonca.

18 *Cal xans tecanaila' lipeno, ja'ni tilecola'
ocuena cacano', ifque cal xans joupa i'epa quixcay,
tipa'a lijunac’. Ma' anuli cal xans jamni tilecola'
faca'no' lecanaiyimpa, ilque cal xans jouc'a i'epa
quixcay, tipa'a lijunac'.

19°Anuli cal xans ts'i'hueca acueca' tiponohuo
ac'a juaiconapa lipijahua’, wumanc'ecompa
amorada, xonca acueca' lipitali. Itine itine
titeja quitejua’ xonca cal c'a. 20 Jouc'a tipa'a
anuli cal xans pe ailopa'a quihueca, cuftine
alLazaro. Tunouya liju' lipuerta lejutt cal xans
ts'i'hueca. Licuerpo titeja lahui. 21 Tunle'e. Ticua:
“Itque ts'i’hueca cola' catela' lacangemma limesa
totecopa”. Lan tsilqui tilcuaispa tipelc'e'eyi lehui.
22 Lijou'ma imana'ma Ldzaro, ilque aiquihueca.
Lapaluc' quema'a ileconanca, icuai'etsa pe lopa'a
Abraham, mane liju’ ifque.

’Cal xans ts'lhueca acueca', jouc'a imana'ma.
Eminghuo'me. 23 Icuaitsi pe lote}coyopa locuenaye
limanapola’,  jouc'a itefco'ma  juaiconapa.
Ehuelojm'ma al toncay. Aculi' ixim'mola’
Abraham jouc'a Lazaro. Ilque Lazaro ac'a mipa'a,

mane liju’ Abraham. 24Jjoc'i'ma Abraham, timi:
“Mai'ailli' Abraham, alsinta' nincuanuc'. Tommeta'
Ldazaro, ti'huanni fa'a. Ti'nij'mita laja' lidedo,
aljac'e'e'ma laipal. Tolta'a titinu'ma lumla catelma
jifa'a tunga alpi'e.” 25 Abraham italai'e'e'ma, timi:
“Mai'hua, to'nujuaitsi lomuyaicopa mopa'a jilpe
li'a lamats'. Ima' o’hueca jahuay al c'a, ilca'a
Lazaro aiqui'hueca, ma' itelcopa. Itsiya ilca'a
tixoquinghua queta, ima' totelma. 26 Jouc'a
cami'mo: Tipa'a al cueca' lina latelnufinna.
Nomana' fa'a, tama ilpic'a tuyalaile, ticuaitsa
pe lolmana', aimi'iya muyalaiyacu. Jouc'a
imanc' aimi'iya molcuaiyacu fa'a pe lalmana'”
27 Ttalai'e'e'ma, timi: “Mai'ailli', caxahue'ehuo’
tommeta' Lazaro ti'huata' lejut't cai'ailli'. 28 Jilpiya
timana' amajxi laipimaye. Timitsola' te ts'i'ic'
laifnuyaicopa. Aimicuaicu jouc'a fa'a pe
laiftetcoyopa.” 29 Abraham italai'e'e'ma, timi:
“Tipa'a lije'e linilijmpa Moisés jouc'a lilje'e
linilijmpa lam profeta. Tiquimf'etsa lataiqui' jilpe
linitingiya.” 30 Timi: “A'i, mai'ailli' Abraham.
Ti'huala' anuli licuai'ma fa'a pe lalmana' illanc'
lalmanaponga', tolta'a laipimaye tixhuej'mecu.”
31 Abraham timi: “Ja'ni aimihuejyi littaiqui'
Moisés jouc'a lam profeta, tama anuli limanapa
timaf'iconta', ti'huala' tipalaic'otsola’, ilniya
aimihuejyacu.”

17

1Jesus timila' ts'ilihuequi:
—Micoli li'a lamats' timajm'me lan xanuc'
naimenac'iyalepa.  A'ijc'a loyalaicoyacu ilniya
no'epd totta'a. 2 Cal xans naimenac'iyacola’,

tama ma le'a anuli ilna'a laica'uhuay, -cotla'
ifinc'im'me tejoc' anuli cal cuecaj capic molino,
cola' ecajm'mintsa laja, tunxalac'la’ nulemma,
timatsi. 3 Imanc' tol'etsoltsi cuenna. Tolspic'ele
tont'ele male'a al c'a.

Jani a'ijjca li'epo’ lopima, ima' tomila"
“Tolta'a lal'epa aimal'econa'ma”.  Tijoula', ja'ni
tixhuej'menanni taimenc'e'ecota’ ile li'epo".
4Ja'ni ti'hua ti'ehuo’, tama anuli litine tixhuaitsi
acaitsi, ja'ni jouc'a ti'’hua tixa'huehuo' acaitsi,
timihuo “Linca aixhuej'menamma ile lai'epo’,
limenc'e'ecola'”, ima' taimenc'e'ecota’.

> Ts'ilihuequi Jesus timiyi litPoujna:

—Altoc'itsonga', xonca al'huaiyijnle.

6 Timila':

—Imanc' ja'ni aimi'iya mot'huaiyijnyacu acueca’,
tama ile lol'huaiyijmpa tocomma ahuata, ti'onlcospa
to cal fanu' xonca aca’hua cuftine sinapi, ti'i'ma
tol'e'me acueca'. Tolcuxe'e'me itta'a al 'ec sicOmoro,
tolmi'me: “Toyax-xoxi, tofaxoxi pu'hua laja”. Ti-
joula' ite al 'ec tithuejco'molhuo’.

7 ’Imanc', ticuainanni lajutt lolmozo, joupa
i'ehuo'ma canic', epahuo'ma lamats', i'ehuo'ma
cuenna lan huacax jilpe lolamats', ¢te colmiyacu cal
mozo? ;Tetolmi'me: “Ne’', tocutshuaita', totetsota'”?
8 A'i totta'a motmiyacu. Xonca tolmi'me: “Tomac'ela’
laifteja.  Toc'ejmot'lita’ cal pime. Catetso'ma,
caxna'ma. Tijouco'ma ima' totetso'ma, toxna'ma.”
9 ¢ Te tols'najtsi'i'me lolmozo li'epa lolcuxe'epa?
Iya' cacua:  Amols'najtsi'iyacu. 10" Imanc'
ti'ontcospolhuo' to lam moz6. Tolihuejco'me jahuay
locuxe'epolhuo’ LanDios. Tijoula' tolmi'me: “Iya’
le'a ninmozo. Ai'epa ma le'a lalcuxe'epa.”

1 Tesus ti'hua lane ticuaita Jerusalén. Tuyaijma
pe loniquecomma al distrito Galilea jouc'a lilemats'
lun Samaria. 12 Ma micuaispa anuli lilya' itale-
cuf'mola’ imbamaj lan xanuc' textafquila’, litcuana
ahui cuftine lepra. 13 Ecaxol'me aculi', tija'ayi,
timiyi:

—Cum]esus, momxi, alsintsonga'
ninc'icuanuc'la.

14Jesus timila':

—Tonlenle. Tolmujtsoltsi jipu'hua pe lomana’
la'ailli.

Miyenayi lane ixalcona'mola'. I'ina'mola’ limpio.
15 Anuli ilniya lixim'moxi ixalconapa ipaiconanni,
tija'e’, tipalay ujfxi, tix'najtsi'i LanDios, timi:

—ManbDios, al'epa acueca'.

16 Icuaitsi pe lopa'a Jesus, ixpats'huai'ma
li'mitsi', timi:

—X'najtseco’.

Ilque cal xans tas Samaria.

177esus ticua:

—¢Te aiquixalcola' imbamaj lan xanuc'? Ma le'a
anuli fa'a icuaicona'ma. ¢Pe comana' locuenaye
lam pella? 18 ;Ma le'a ilca'a cal xans ipaiconamma
tix'najtsi'i LanDios? Ilque ocuena quipilya', las
Samaria.

19Timi cal xans:
—Totsahuenni, to'huanta'. At'huaiyijmpa, tolta'a

joupa ixalconapo'.

20 Lijou'ma lan xanuc' fariseo icuis'e'me, timiyi
Jesus:

—¢Te 'hora alsim'me LanDios cal cuecaj Rey tic-

uxe'mola’ lixanuc'? o
Jesus italai'e’e'mola’, timila':

—Tama imanc' aimolsinyi, itsiya linca LanDios
ticuxela' lixanuc'. 21 Aimi'iya molu'iyacola' lan
xanuc': “jTolahuelojnle! Jifa'a LanDios ticuxela' lix-
anuc'.” Jouc'a aimi'iya molu'iyacola’: “jTolahuelo-
jnle! Lu'hua ticuxela' LanDios lixanuc'.” Jifa'a pe
lolmana' LanDios ti'hua ticuxela' lixanuc'.

22 Timila' ts'ilihuequi:

—Iya' ilque cal Xans Liximpa cal profeta puhua
lema'a. Ticuaihuo litine imanc' toljanaj'me
juaiconapa ailsinta'.  Tolnes'me: “Tama anuli
litine almajnle anuli”. Aimalsinya. 23 Lan xanuc'
timi'molhuo’: “Fa'a copa'a”, o “Pu’hua copa'a”.
Tolmanenca. = Aimalahue'ma.  A'ij linca ilta'a
lominyacolhuo'. 24 Mixcuaf'ma tepalc'o'i a'i ma
le'a jilpe lo'huayomma. IIe lepalc'o’ tixinyi ni
petsi li'a tamats'. Tolta'a ti'i'ma cacuaicohuananni
iya'. Iya' ilque cal Xans Liximpa cal profeta puhua
lema'a. Ite litine alsim'ma jahuay lan xanuc'.

25°Ate'a catelco'ma juaiconapa. Lan xanuc' no-
mana' itsiya litine latets'i'ma.

26 ’Ma to li'ipa ilniya titiné lipajmpa Noé jifa'a
li'a lamats', ma tolta'a ti'i'ma litine cacuaiconanni
iya'. Iya' ilque cal Xans Liximpa cal profeta pu'hua
lema'a. 27 Milanc'e Noé al cuecaj barco lan xanuc'
tuyalaicoyi lapajnya, titetsoyi, tixnayi, temalliyi,
ticuyi lilnaxque' temallite. Litine litsufai'ma Noé
al cuecaj barco ma' anuli mi'eyi. Aiquicol'ma.
Icui'ma laxpaiqui' cacui, ijjoune'mola’ jahuay lan
xanuc',ima'mola'.

28 "Mipa'a Lot jifa'a li'a lamats' LanDios
itel'mi'mola' lan xanuc'. Ilniya tuyalaicoyilapajnya,
titetsoyi, tixnayi, ti'naji, ticujyi, tifayi, tilanc'eyi
quilejut'i. 29 Litine Lot lipanni jilpe lilya' Sodoma,

mate litine, icui'ma cunga, icui'ma azufre.
Ima'a'mola’ jahuay, acueca' caxpaiqui'i'i'ma.

30 °Tolta'a ti'ontcospa to lo'iya litine
cacuaiconanni jifa'a li'a tamats'. Alsim'ma naitsi
iya', iya' ilque cal Xans Liximpa cal profeta
puhua lema'a. 3! Ie litine ja'ni anuli if'ajnapa
al toncay lejut'l, aimines'ma: “Quimuhuananni,
quipa'ahuatsi lai'huexi”.  Aimicol'ma. Tinula'.
Jouc'a ja'ni anuli i'huapa ti'eta canic' limuc'o',
aimipaihuo, aimines'ma: “Capulaf'nata
laipo'nopa tu'hua”. 32 Tol'nujuaisle li'ipa lipeno
Lot.

33 ’Cal xans no'epoxi cuenna, nocuapa:
“Cuyaicota' al c'a lapajnya”, ilque tejac'e'moxi.
Cal xans nocupoxi latelcoya, tama a'ijc'a loyaicopa
lapajnya, ilque tuntu'ma.

34°Tya' camilhuo': e lipuqui' ja'ni tunahuotanna
oquexi', tixmaiyi anuli al hualfa, tileconam'me
anuli, tocuena tipanehuo. 35Jouc'a lacalt'no', ja'ni
oquexi' anuli mutsiyi, anuli tileconam'me, focuena
tipanehuo. 36 Ja'ni oquexi' lan xanuc' tilmana'
limuc'o' anuli tileconam'me, focuena tipanehuo.

37Ts'ilihuequi icuis'e'me Jesus, timiyi:

—Malpoujna, ¢ pe co'iya tolta'a?

Italai'e'e'mola’, timila":

—Pe lopa'atimac!, jilpiya lapote tefolyomma.

18
1Jesus ti'hua timuc'ila' ts'ilihuequi, tu'ila”:
—Ti'hua toljoc'ite LanDios, tolta'a aimitafqueya-
colhuo'.
I'onlicopa li'ejma’ anuli laca'no' apotsate.
2Timila":

—Anuli lilya' tipa'a anuli cal juez aimixpaic'e
LanDios ni aimixpaic'ela’ lan xanuc'. 3 Matlpe
lilya' tipa'a anuli faca'no' apotsate. Itine itine tic-
uaiyumma pe lopa'a cal juez. Tixa'hue, timi:
“Altoc'ila'. Totel'mila’ lalixtuc'opa.”

4 ’Muyaipa axpe' quitine cal juez aimicua
mitoc'iya. Lijou'ma timiyoxi: “Tama
aicaxpaic'e LanDios ni aicaxpaic'ela’ lonespa lan
xanuc', 5 catoc'ima ilca'a cal potsate caca'no'
nocuaiyumma itine itine. Catel'mi'ma ilque
faixtuc'opa. Ja'ni a'i, ti'hua ticuaihuo, aicaxnet'lya.”

6 LalPoujna Jesus timila' ts'ilihuequi:

—Joupa olcuejpd ile litaiqui' locuapa cal
juez. Ique tama a'jj lijca li'ejma’ itsiya ticua:
“Catoc'i'ma ilca'a taca'no'””. 78 Jouc'a LanDios, ¢te
aimitoc'iyacola' lixanuc', li'huijf'epola™? Iiniya
tijoc'iyi itine ipuqui' tixa'’hueyi titoc'itsola’. Linca
LanDios aimixtuc'oyacola’, ti'hua tixnet'tqui. Iya'
camilhuo': Aimicolya, titoc'i'mola’. Titel'mi'mola’
laixtuc'opa lixanuc'.

’Tama alinca ilta'a laimipolhuo’, cacuaicohua-
nanni li'a famats', ¢te ti'i'mola’ axpela’ lan xanuc'
nepenufpa ile laitaiqui' laifnu'ipolhuo' itsiya? Iya'
ilque cal Xans Liximpa cal profeta pu'hua lema'a.

9 Jesus ti'hua timuc'iyale. TI'onlico'mola' lan
xanuc' nocuapa: “Illanc' ma ninc'ic'a xanuc'. Itne
tetets'iyi litf'as xanuc'. 10 Timila":

—Oquexi' lan xanuc' iye'me al cuecaj xoute',
tipalaic'ota LanDios. = Anuli afariseo, locuena
in'najtsi‘iyale. 11 Cal fariseo tecaxuya tu'i LanDios
jahuaylo'epa, timi: “ManDios, iya' cax'najtsi'thuo’
iya' aica'ay to lo'epa locuenaye lan xanuc'

IIniya tinantseyi, ti'eyi a'ij lijca, texic'e'eyi lilf'as
xanuc' lilpenoye. Iya' a'i to ilniya ni to ilca'a
lin'najtsi'iyale. 12 Iya' oque' quitine al xamano
caxnet'lqui, aicatesma. Laifnulijpa amaxnu
capequi, capi'thuo' imbama'.”

13 *Lin'najtsi'iyale tixina calaic'ata, tecaxu lico
al xoute'. Ni aiquehuelonge lema'a, tixhuelma
juaiconapa, tuntafque lunxajma'. Timi LanDios:
“MainenDios, tama tipa'a acueca' laijunac', amal-
ixtuc'o'ma. Alsinlaj cuanuc'.”

14°Tya' camilhuo': Lipalnamma al cuecaj xoute'
ilniya loquexi'lan xanuc', liyenapa tilejut'li, LanDios
joupa iximpa lin'najtsi'iyale to ailopa'a quijunac/,
epenufpa. Locuena a'i.

’Cal xans no'e'epoxiacueca’, ti'oc'enam'me. Ja'ni
ti'oc'exoxi, titof'em'me.

15 Lan xanuc' tilcuai'emma lilnaxque' pe lopa'a
Jesus. Ipic'a tixpayaf'tsola’. Liximpa tolta'a
ts'ilihuequi Jesus aiquetenicoco'mola' lo'epa ilne
lan xanuc'. Italem'mola’. 16 Jesus ijoc'i'mola’ tic-
uaiyunca la'uhuay. Timila' ts'ilihuequi:

—Tolapi'itsola’ lane la'uhuay, tiyouyunca
pe laifpa'a. Aimolcuanac'e'mola’. Lan xanuc'
lo'onlcospola' to ilna'a la'uhuay mainiya titsuflai'me
pe locuxeyopa LanDios cal Cuecaj Rey. 17 Iya'
camilhuo' al tinca: Lan xanuc' notsulfotaiyacu pe
locuxeyopa hLanDios cal Cuecaj Rey, ticuicomma
ti'onlcotsola' to la'uhuay. Jani a'i aimi'iya
mitsuflaiyacu.

18 Anuli tincuxepa ipalaic'o'ma Jesus, icuis'e'ma,
timi:

—Momxi, ima' unc'a xans, lu'ila', ¢te caif'eya
culijla’ laipitine aimijouya?

197esus italai'e'e'ma timi:

—Ima’, ¢te calmicuapa: “Unc'a xans”? Le'a an-
uli copa'a cal C'a, ilque LanDios. 20 Ima' oxina'
loya'apa locuxepa LanDios, ticua: “Aimoxhuico'ma
lipeno lof'as xans. Aimoma'ahuale'ma. Aimo-
nantse'ma. Aimonescoyale'ma. Taihuejco'mola’
co'ailli', co'mama’'. Totoc'i'mola’.”

21 Cal xans timi:

—Laltojyomma ile lataiqui' canant'i. Itsiya ixpic'
ca'ay tolta'a.

22Licuej'ma limi'ma cal xans, Jesus timi:

—Tehue'ehuo' huata. Jahuay lo'hueca tocujtsi.
Al tomi lofmulijya tapi'itsola’ lan xanuc' pe
aiquil'hueca. = Tolta'a ti'i'ma acueca’ co'’huexi
puhua lema'a. To'etsi to laifmipo’, tijoula'
tocuaiconamma lihuejna'ma.

23 Licuej'ma jitiya lataiqui' cal xans ihuotsonni
juaiconapa. I'hueca acueca' qui'huexi. 24 Liximpa
cal xans ihuotsonni, Jesus ticua:

—Lan xanuc' ts'it'hueca acueca' quil'huexi
tiximme ipime, afule mitsuflaiyacu pe
locuxeyopa bLanDios. 25 Ticuanni: “Anuli cal
camello, ilque linneja juaiconapa acueca’, aimi'iya
muyaicoya laquipihuo tacuxa”. Cal xans ts'i'hueca
acueca', ti'i'ma xonca ipime, afule mitsufaiya pe
locuxeyopa LanDios.

26 Licuej'me itiya lataiqui' ilniya timiyottsi:

—TJa'ni tolta'a, ailopa'a contuya.

27Jesus italai'e'e'mola’, timila'":

—Tama lan xanuc' aimi'iya mi'eyacu, LanDios
linca nipajnya ti'i'ma ti'e'ma.

28 Pedro timi:

—iToxinta'!  Illanc' joupa alpo'nonapa jahuay
fal'huexi. Lihuejnahuo'.

29-30Jesus timila':

—Iya' camilhuo' al tinca: Cal xans naihuejcopa
LanDios jami tipo'nola' lejutt o lipeno, o
tipo'no'mola’ lipimaye, qui'ailli’, qui'mama' o
linaxque', mipa'a fa'a li'a lamats' tepi'im'me
acuecaj xonca. Tijoula', ticuaitsi locuena quitine
tulij'ma lipitine aimijouya.

31 Lijou'ma Jesus ileco'mola’ quiltuca' limbamaj
coquexi' ts'ilihuequi, timila':

—Iya' ilque cal Xans Liximpa cal profeta pu'hua
lema'a. Luyaipa quitine lam profeta inilpa lal'iya.
Itsiya alf'ajliyi, alcuaitsa lilya' Jerusalén, pu'hua
jahuay ite lataiqui' tenantta. 32 Alcunna, ticuaita
quilmane lan xanuc' ocuena nacion. Lilotsocota,
almilojta cataiqui', altsulcota lai'a, 33luntafta f'ix'ec,
alma'ata. Al fane' quitine camaf'inna.

34Ts'ilihuequi aiquilcueca ite lataiqui' limi'mola’.
Aimuhualyi, aimi'iya.

35Jesusjoupa ticuaispa huejnca litya' Jerico. Jilpe
tipa'a anuli cal fo' ticutsu lema cane, tixahue
tepi'inte caquitomi. 36 Icuej'ma tuyalaiyi axpela’
lan xanuc', icuis'e'mola’, timila':

—¢Te co'lpa?

37Ttalai'e'e'me, timiyi:

—Icuai'ma Jesus las Nazaret, joupa tuyaipa.

38 Cal fo' ija'a'ma, timi:

—]Jesus, ima' lacui'impo' i'Hua David, jAlsinta' nin-
cuanuc'!

39 Lan xanuc' litej'me timiyi:

—iTi-ch'ixcotso'!

Xonca tija'e’, timi:

—MIi'Hua David, jalsinta' nincuanuc'!

40 Jesus ecaxhuenni, icuxe'ma, timila":

—AHec'metsi.

Icuai'etsa pe lopa'a Jesus. Itque icuis'e'ma, timi:

41_—;Te caif'e'eyaco'? ¢Te ts'opic'a?

Timi:

—Maipoujna, cahuetsaleta'.

42Jesus timi:

—iTahuetsalela'l Al'huaiyijmpa, joupa ixalconapo'.

43 Aiquicol'ma, ehuetsalenama. Ipango'ma
ihuej'ma Jesus. Tix'majtsi'i LanDios. Jahuay no-
mana' jilpiya, liximpa tolta'a jouc'a ix'najtsi'i'me
LanDios. Ticuayi: “Acueca’lo'epa LanDios”.

19

1 Jesus itsufai'ma lilya' Jericd, uyaicohuo'ma.
2 Jitpe lilya' tipa'a anuli cal xans cuftine aZa-
queo. Ilque cal xans nocuxepola' lif'as xanuc'
quin'najtsiiyalepa. Acueca' qui'huexi i'hueca.
3 Tehuay te co'iya mixinya Jesus. Ipic'a timet-
saicola'. Jesus ti'hua nolojmay axpela' lan xanuc',
Zaqueo aca’hua xans. Tixina aimi'iya mixinya.
4 Inu'ma, i'huajme'ma. If'ajma anuli al 'ec
sicAmoro. Jilpiya tuyaico'ma Jesus. Tixim'ma.

5 Jesus icuaitsi jilpiya, ehuelojm'ma al toncay al
'ec. Ipalaic’o'ma, timi:

—CumZaqueo, nuya taimunni. Itsiya ai'huapa
lomejut', cunxac'eta.

6 Zaqueo aiquicol'ma, imunni. Ixoj'ma queta
juaiconapa. Jilpe lejut't epenuf'ma Jesus. 7 Lan
xanuc' lixim'me tolta'a li'i'ma ixtulenca jahuay,
tipalaicoyi lo'epa Jesus, tinesyi:

—Ilque cal xans Zaqueo aimihuejma locuxepa
LanDios, Jesus itsufaipa lejut'l.

8 Zaqueo ecax'ma, ipalaic'o'ma tatPoujna Jesus,
timi:

—Toxinla', maipoujna, itsiya onlca lai'hueca
capi'ina'mola’ lan xanuc' pe aiquil'hueca. Naitsi
cal xans laifel'mipa, nexic'epa litomi, capi'icona'ma
amalpemma.

9Jestus mehuelonge Zaqueo ticua:

—Itsiya jifa'a lajut't untupa anuli cal xans, ilque
jouc'a i'hua lottatahuelo Abraham. 10 Iya’' ilque cal
Xans Liximpa cal profeta pu'hua lema'a. Aicuaic-
oco'ma fa'a li'a lamats' cahue'mola’, cuntu'e'mola’
lan xanuc'lejac'pola’.

11 Miquimf'eyi lan =xanuc', Jesus ti'hua
timuc'iyale. Ilniya lan xanuc' ticuayi: “Lilya'
Jerusalén a'jj culi'. Ticuaitsi jilpiya Jesus tulijtola’
lat'eponga' laic'. Tijoula' illanc'y LanDios alcux'e'me
anuli.” Jesus ipic'a ti'ita' quilsina' a'ij tinca ile
lonespa. I'ontico'moxi lo'iya, 12 timila":

—Anuli cal xans ilque i'hua lincuxepa 1'huapa
aculi', ocuenaj nacion. Jilpiya tepi'inna lipenic'.
Tijoula' tipaino, ticuxena'mola' lixanuc'. 13 Ai'a
tipahuo ijoc'i'mola’ limbamaj limozé. Anuli an-
uli epi'i'mola’ quiltomi, lipitali to cal xans lolijpa
no'eya canic' afanej mut'ta. Timila": “Iya’ aicapa-
jnya, ma cai'huayaic' aculi' imanc' tolsuicole ilta'a
al tomi”.

14 “Lilpilya' =xanuc' ixtuc'o'me cal xans.
Ummem'mola’ lan xanuc' tiyele pe litsepa,
tuya'ata:  “Ilque cal xans aimalapenufyacu.

L]

Aimalcuxeyaconga' illanc'.



San Lucas 19:15 XCix San Lucas 19:27

15 ’Cal xans, epi'impa lipenic' ticuxetsola'
lixanuc', ipaiconanni. Licuaitsi lemats' icuxe'ma
tijoc'intsola’ limozd, ilne nepenufpa al tomi.
Tixim'ma lulijpa.

16 ’Jcuaiyunni cal te'a. Timi lpoujna:
“Maipoujna, lotomi lalapi'ipa joupa ulijpa
imbama™. 17 Timi: “Ima' unc'a mozo. Ac'a
lo'epa. Ahuata lainepi'ipo’. Oxhuicopa ac'a. Itsiya
capi'i'mo'imbamaj titelotya', tocuxetola' lan xanuc'
nomana' jitpe litelotya'.”

18°Jcuaiyunni tocuena, timi lipoujna: “Maipoujna,
lotomi lalapi'ipa joupa ulijpa amaque™. 19]Jouc'a
epiima lipenic'. Timi: “Ima' jouc'a capi'imo’
copilelolya'. Tocuxetola' lan xanuc' nomana' jilpe
lam maquej titelotya'.”

20 ’Lijou'ma icuaiyunni locuena. Timi tlipoujna:
“Toxinla', maipoujna, jilta'a lotomi. Ai'huejpa.
Aifi'ecopa ijahua'. 21 Cai'ecopa caxpaic'ehuo'.
Aixina' ima' unxans maftsile. Ni tolta'a aimocu,
ma le'a tapenuf'ma. Aimofa, ma le'a tafot'te'ma.”
22 Timi: “Ima’ mixcay mozo. Matta'a lonespa
joupa mecani'epoxi. ¢Te ima' oxina' iya' ninxans
naftsile? ¢Te al tinca iya capenufi tama aicacu?
Jouc'a, ¢te cafot'te tama aicafa? 23 Joupa oxina'
tolta'a. Itsiya ilta'a laitomi, ¢te aicomecana al
banco? Tolta'a cola' capenufna'ma laitomi jouc'a
lulijpa.” 24 Timila' lixanuc' nacaxhuotanna jilpiya:
“Tolaxic'ete al tomi, tonlapi'ile ilque ts'i’hueca
limbama'. 25 Iine italai'e'e'me, timiyi: “Malpoujna,
joupa i'hueca imbama'™. 26 Italai'e'e'mola’, timila':
“Iya’ camilhuo': Jahuay ilne nulijpa, tepi'im'mola’
xonca. Lan xanuc' pe aiquiluliqui, texic'ena'mola’
lit'hueca. 27 Itsiya, tol'hua'ancola' fa'a pe laifpa'a

lan xanuc' nalixtuc'opa ilniya nocuapda: Iique
cal xans aimalapenufyacu, aimalcuxeyaconga'.
Tolma'atsola'.”

28 Lijoupa limipola' jite lataiqui', ti'hua tuyaipa.
Tif'aqui lane Jerusalén. 29 Icuaitsi lijuala cuftine
Lijuala Olivo, ahuejnca tilelolya' Betfagé jouc'a Be-
tania. Jilpiya umme'mola’ oquexi' ts'ilihuequi,
30timila":

—Tonlele jilpe lilya' lehuoc'ocojma.  Jilpiya
lottsuflaiyacu tolsinna tifijnya anuli taca'huaj burro.
Nij naitsi xans lenafcaipa. Toluhuailtsa, tolcuai'ecu
fa'a. 31 Ja'ni ticuis'etsolhuo’, timitsolhuo": “¢Te
cunluhuailcopd ta'huaj burro?”, tolmitsa: “Lipoujna
tixhuicota”.

32 Tye'me ilne loquexi' lummem'mola’, ixintsa
taca'huaj burro ma to limipola' Jesus. 33 Muhuailyi
taca'huaj burro lipoujnald ipalaic'om'mola’, timin-
nila":

—¢Te cunluhuailcopd ala'huaj burro?

34Ttalai'e'e'me, timiyi:

—Lipoujna ipicuicoya tixhuicota.

35 Jcuai'etsa taca'huaj burro pe lopa'a Jesus. Ix-
pefime litpuquiya lixpula' la'huaj burro. Jesus
enafcai'ma. 36 Pe loyaicoya, lan xanuc' ixpou'me
litpuquiya. 37 Icuaitsa huejnca jilpe laimuc' ljuala
Olivo, lanxpela' ts'ilihuequi Jesus ilejmale ixoj'ma
quileta. Jahuay ipango'me ija'a'me, tix'najtsi'iyi
LanDios. Joupa iximpd al cueca' li'ipa. 38 Ticuayi:

—iltsiya ocuai'ma ima' alRey! Joupa lu'imponga’
tocuaihuo, alminga' LanDios lalPoujna tumme'mo'.
iltsiya ocuai'ma! jAls'najtsi'thuo’ juaiconapal!
jtanDios Nopa'a lema'a aimalixtuc'oconayaconga/,

alpaxnenga'!  jNomana' lema'a xonca al toncay
timite: “Ima’ xonca umCueca™! .
397Jilpe pe lomana' lan xanuc' jouc'a timana' lam

fariseo. Itniya timiyi Jesus:

—Momxi, to-ch'ixc'etsola’ ilne ts'thuejhuo’.

40Jesus italai'e’'e'mola’, timila'":

—Iya' camilhuo’ Ja'mi ti-ch'ixcotsola' lalihue-
qui', lapic' tija'a'me, tix'najtsi'i'me LanDios.

41 TYoc'olai'me xonca Jerusalén. Lixim'ma lilya'
Jesus ijoj'ma, 42 timi:

—Iya' caxhuelcocojma ile lo'iyaco’, milya'
Jerusalén.  Itsiya LanDios ipic'a tipaxnetsola'
loxanuc'. Ipic'a titoc'itsola’, tuyalaite al c'a. jCola'
ticuec'ete! Aimi'iya micuec'eyacu. 43 Ticuaita
litine ticuaicu laixtuc'opo'. Tejuajmi'me camats'

lixpula' lomital. Tilanc'e'me lof'ajcoyacu.
Tipanem'me canumicay, loxanuc' ailopa'a
caipalcoyacu. 44 Laixtuc'opo' tif'ajli'me

tomital, tecanot'ti'me lomitalot't, jouc'a loxanuc'
Laixtuc'opo' tijoune'mo’ nulemma. Ni anuli
tapic mipo'nof'queya tocuena capic. LanDios joupa
icuai'ma cola' tipaxnetso'. Ima' aicoxingufi tolta'a
lo'eya, aicocuac'. Toliya titel'mi'mo’ to laifmipo'.

45 Lijou'ma Jesus itsufai'ma al cuecaj xoute'
lopa'a Jerusalén. Jilpe ipa'a'mola’ nocucalepa.
46 Timila':

—El Paxi Linilingiya tuya'e" “Lainejut't
lecui'impa: Lajut't petsilan xanuc' tipalaic'oyo'me
LanDios.” Itsiya imanc' tont'onticoyi itta'a lajut't to
lunts'eja’ lafolyomma lan namats'.

47 Ttine itine Jesus ti'hua al cuecaj xoute'
Timuc'ila' lan xanuc'. Lixanuc' cal cuecaj ca'ailli’,
lomxiye nomuc'iyalepa locuxepa LanDios jouc'a

lan tsilaj xanuc' noxpijpa lataiqui', tehueyi te
co'iya mima'ayacu Jesus. 48 Aiquilsina' te co'eyacu.
Jahuay lan xanuc' icuaitsi quilpic'a litaiqui' Jesus,
tipo'noyi cuenna lomuc'iyalepa.

20

1 Anuli litine mipa'a Jesus al cuecaj xoute'
timuc'ila' lan xanuc', tu'ila’ Lataiqui' loya'apa ile al
c'a loxpic'epa LanDios. Jilpiya icuaiyunca lixanuc'
cal cuecaj ca'ailli' jouc'a lomxiye nomuc'iyalepa
locuxepa LanDios, jouc'a lan tsilaj xanuc' noxpijpa
lataiqui'. Icuaitsa pe lopa'a Jesus, 2 icuis'e'me,
timiyi:

—¢Naitsi nepi'ipo’ lomane totta'a to'e'ma? ¢Naitsi
nummepo'?

3Jesus italai'e'e'mola’, timila':

—Iya' jouc'a tipa'a laifnicuis'eyacolhuo'.
Altalai'eta’. 4 ¢Naitsi nummepa Juan? ¢Naitsi
nicuxe'epa tepo'itsola’ lan xanuc'? ¢Ja'ni LanDios?
0 ¢anuli cal xans?

> Ilne ipalaic'o'mottsi quittuca', timiyoltsi:

—¢Te calmiyacu? Ja'ni almile: “LanDios ummepa”,
alicuis'e'monga’, almi'monga": “Imanc', ;te aico-
lapenufi Juan?” 6 Ja'ni almile: “Anuli cal xans
nummepa”, lan xanuc' alma'aco'monga' apic'. Iine
ticuayi Juan aprofeta. Ticuayi LanDios ummepa.

7Ttalai'e'e'me, timiyi:

—Illanc' aicalsina' naitsi nummepa.

8]talai'e’'e'mola’ Jesus, timila':

—Iya' jouc'a aicu'iyacolhuo' naitsi nalapi'ipa
laimane ca'ela’ tolta'a.

9 Ipango'ma ipalaic'ocona'mola’ lan xanuc'
I'onlicopola' ilniya ts'itpenic' lan judio, timila':

—Anuli cal xans ifapaj 'uva lemats'. Hualca lan
xanuc' epi'i'mola’ lane ti'ete canic'. Tijoula' lanic/,
tijoula' tefot'tele, tepi'ina'me onlca lipammaita.

’Lapoujna camats' i'huama aculi' Jilpe
icothuo'ma. 10 Icuaitsi litine tefot'tele umme'ma
anuli limozo, ti'huata' titaita ti'as "uva, ilque tocuaiya
quimane. Lin'epd canic' ailopa'a quilepi'i’, ni
tolta'a. Untaf'me cal mozo, icuxe'e'me ti'huania'.

11’Ummecona'ma ocuenaj mozo. Ilque jouc'a
untaf'me, i'e'me lixcay, etets'i'me. Ailopa'a
quilepi'i’, ni tolta'a. Icuxe'e'me ti'huania'.
12 Ummecona'ma ocuenaj mozo, ilque lo'icoya
afantsi. llque ixcai'e'me, exalcuf'me, ipa'apa tamats'
pe lifayiya cal 'uva.

13 ’Lijou'ma 1lapoujna camats' pe lifayiya
cal 'uva ticua: “Te caif'eya?” Ixpic'e'ma,
ticua: “Cumme'ma lai'hua, Iaif'epa capic'a
juaiconapa. Aga aimetets'iyacu ilque. Tepenufta.”
14 Lin'epd canic' lixim'me icuaico'ma ti'hua
litpoujna timiyoltsi: “Ilque tepenuf'ma li'huexi
qui'ailli'. Alma'a'me. Tolta'a alulijna'me cal'huexi.”
15 Exalcuf'me, ipa'apd lamats' pe lifayiya cal 'uva,
ima'a'me.

Jesus icuis'e'mola’, timila':

—Imanc', ¢te colcuapa? Lipoujna camats'
pe lifayiya cal 'uva, ¢te co'eyacola? 16 Iya'
cami'molhuo’ lo'eya: Ti'hua'ma, ticuaitsi pe
lomana' ilniya lin'epd canic', tima'acola’. Lemats'
pe lifayiya 'uva, mate famats' tepi'i'mola’ ocuenaye
xanuc'.

Licuej'me totta'a litaiqui' Jesus lan xanuc' no-
quimf'epa ticuayi:

—ikanDios aimicu'ma lane mi'i'ma totta'a!

177Jesus ehuelonc'e'e'mola’ lit'a, timila':

—Al Paxi Linilingiya tuya'e":

Lapic letets'ipa nolanc'epa lajutl, i'ipa xonca

faicuicoya.

[lque tapic Xonca tilanc'e laital aimecangeya lajut't.
Jani a'i mi'iya to itsiya laifnu'ipolhuo’, g te
conescopa tolta'a al Paxi Linitingiya? 18 Cal xans
tixc'uataf'caitsi, tecanafcaitsi cal Cuecaj Capic, itque
tunla'moxi. Ja'ni ilque Lapic tecangenni tetof'caitsi
cal xans, ilque cal xans tuxpats'i'i'ma nulemma.

19 Lomxiye nomuc'iyalepd locuxepa LanDios
jouc'a lixanuc' cal cuecaj ca'ailli' ixtulenca. Hsina'
Jesus tipalaicola' ilniya lit'ejma'. Ehuepa te co'iya
minolyacu Jesus. Malpe 'hora ilpic'a tinoHe.
Aiqui'ic'. Tixpaic'eyilan xanuc'.

20 Ti'hua tehueyi te co'iya mi'notyacu Jesus.
Umme'me lilxanuc' tiyele pe lopa'a Jesus, tehue-
laifta. Ma le'a ti'e'eyoltsi; ilne a'ijc'a xanuc'
Ticuis'eta Jesus. Ticuayi: “Tinesc'ela' cataiqui' cal
gobernador. Tijoula' alcu'me, ticuaita quimane
ilque ts'ipenic'.” 21 Icuis'e'me Jesus, timiyi:

—Momxi, alsina' ac'a lotaiqui, ac'a
lofmuc'iyalepa. Ima' toxinnila' lan xanuc'
ipacoya. Al linca tomuc'ila' lipene LanDios. 22 Itsiya
licuis'e'mo’, lu'itsonga'": ¢ Te al'najtse'e'me cal cuecaj
quincuxepa César? 0 ¢aimalapi'iyacu? ¢Te ti'i'ma o
aimi'iya?

23 Jesus ixina' ma le'a tehueyi tic'ailquenni. Tim-
ila":

—Te calahuaicopa? 24 Almuc'ita' anuli al tomi.
¢Naitsi jitta'a ts'i'a? ¢Naitsi ilta'a ts'ipuftine?

Timiyi:

—Li'a César, lipuftine César.

25 Timila":

—]Ja'ni i'huexi César, ne', tonlapi'ite César. Jamni
i'huexi LanDios, ne', tonlapi'ile LanDios.

26 Totta'a ilniya ailopa'a co'eyacu. Aiquilc'aitqui
Jesus. Ixim'me acueca' lipicuejma’, i-ch'ixco'mola’.

27 Lijou'ma hualca lan xanuc' saduceo icuaitsa
pe lopa'a Jesus. Ilne tinesyi: Limanapola' aimi-
maf'iconayacu. Icuis'e'me Jesus, 28 timiyi:

—Momxi, pe linilpa Moisés alu'iponga: “An-
uli cal xans timanta', joupa ilejma aca'no', jani
ailopa'a quit'hua lamizhua tipa'a lipima tileco'ma
li'maxi. Tipajntsi quil'hua tecui'i'me lipuftine lipima
limanapa, tepenuf'ma li'huexi.”

29 ’Li'ipa timana' acaitsi lan xanuc' apimaye.
Cal te'a ilecopa anuli taca'no', lijou'ma imana'ma.
Ailopa'a quit'hua. 30 Locuena lipima ilecopa ti'maxi,
imana'ma jouc'a. Ailopa'a quit'hua. 31 Lijou'ma
tocuena tipima jouc'a ileco'ma 1i'maxi, imana'ma
jouc'a. Ailopa'a quithua. Ma' anuli li'i'mola’
locuenaye lan malujxi' capimaye. Anuli anuli
ileco'me laca'no', imana'mola’. Ailopa'a quil'hua.
32Lijou'ma imana'ma taca'no' jouc'a.

33 ’Itsiya, lu'itsonga’:  Ticuaitsi jite litine
timaf'inale limanapola’, ¢te co'iya ilque laca'no'?
Lan caitsi capimaye ilecopa. ¢Naitsi co'iya
quipe'ailli'?

34Jesus timila':

—Mimana' fa'a li'a lamats' lan xanuc'
temaltiyi, lit'ailli ticuyi lilnaxque'. 35 Locuena
Quitine a'i tolta'a mi'eyacu. Timana' lan
xanuc' lacal'no' LanDios tixinnila' ti'i'ma
titsuflaita jilpe Locuena Capajnya, tixinnila'
ti'i'ma timaf'iconame nulemma. Iniya

tipono'mola’ locuenaye limanapola'. Iniya
aimemalliconayacu. 36 Ti'onlcotola' to lapaluc'
quema'a. Aimimayacola'. Iniya linca inaxque’
LanDios, timaf'i'ina'mola’ nulemma.

37 °Malque Moisés tuya'e" LanDios
timaf'i'ina'mola’ limanapola'. Tolta'a tuya'e' lije'e.
Jilpe tuya'e’ li'ipa litine lonajpa lac'ec. Ile litine
LanDios imipa: “Iya’ NanDios; ilenDios Abraham,
Isaac, Jacob.” 38 Ja'ni nulemma imanapola' ilniya,
LanDios aimimiya: “Iya' ilenDios ilniya”. LanDios
ilenDios ts'ilmaf'i', a'i limanapola'. LanDios jahuay
tixinnila' to ts'ilmaf'i".

39 Hualca lomxiye nomuc'iyalepd locuxepa
LanDios italai'e'me, timiyi Jesus:

—Momxi, ac'a lonespa.

40 Lijou'ma, ailopa'a quilicuis'ot'teconghua. Tix-
pailiquila'.

41Jesus timila':

—¢Te conescompa: “Calrey David itatahuelo cal
Cristo, LanDios Lommeya”? 42 Petsi liniliya al je'e lan
Salmo, David tuya'e":

LanDios ipalaic'o'ma taiPoujna, timi:

“Tocutshuaita' fa'a al c'a camane.

43Ima' topajnla’ fa'a al c'a camane, ma' iya' ti'hua
culiquila'lo'epoj laic'.

Tijoula' ima' tocuxena'mola’.”

44 "David linesco'ma cal Cristo ticua: _“..
laiPoujna”. ¢Te conescopa “laiPoujna”, jani ilque
cal Cristo i'hua David?

Miquimf'eyi lan =xanuc', Jesus timila'
ts'ilihuequi:

46 —Tol'etsoltsi cuenna lomxiye nomuc'iyalepa
locuxepa LanDios. Ilpic'a tiyelococo'me tipo'no'me

lilpijahua' itoqui. Tetenlcocola' tixinintsola' to lan
c'a xanuc', tinonintsola' miyelocoyi la plaza. Ni
petsi locuaicoyacu, ja'ni lajut'ti pe lafolyomma lan
xanuc', ja'ni anuli al juic, tehueyi te co'iya micut-
shuotaiyacu pe li'hudqui xonca al c'a. 47 Iliniya ma
mi'e'eyoltsi to lan c'a xanuc' texic'e'eyi tit'huexi lam
potsateya. Ticoli tipalaic'oyi LanDios. Linca Xxonca
titet'mi'mola’.

21

1 Lijou'ma Jesus ehuelojm'mola’ lan xanuc'
ts'it'hueca acueca' mecajm'miyi lilpimoxna al caxax
lopa'a jilpiya al cuecaj xoute'. 2 IXim'ma jouc'a
anuli faca'no' apotsate, ailopa'a quihueca. Ilque
ti'nij'mi oque' al tomi. Ailopa'a quipitali, toco'ma
to oque' centavo. 3 Jesus timila' ts'ilihuequi:

—Iya' camilhuo' al linca: Xonca acueca’
lipimoxna licupa laca'no' cal potsate, ailopa'a
quihueca. 4 Ilne lan xanuc' ts'it'hueca acueca',
ma le'a i'nij'mipa loyaf'pa. Ilque laca'no' tehue'e’,
inij'mipa jahuay li'hueca. Ailopa'a conacoya
loteja.

> Hualca ts'ilihuequi Jesus tehuelojnyi al cuecaj
xoute'. Ticuayi juaiconapa i'hudqui al c'a. Ilajn-
copa lan c'a capic'. Lan xanuc' joupa icupa littomi,
ilanc'empa xonca al c'a. Jesus timila":

6—Itsiyai'hudquijuaiconapaalc'a. Aimipaneya
tolta'a. Ticuaita litine jahuay tetelquehuo. Ni
anuli lapic mipo'nof'queya lipima capic. Jahuay
tica'nico'ma.

TTine icuis'e'me, timiyi:

—Momxi, ¢te quitine tolta'a ti'i'ma? iTe
calsinyacu ai'a ti'i'ma tolta'a?

8 Timila":

—Tolpo'nole cuenna. Aimifel'mim'molhuo’. Ax-
pela’ ticuaicu, ticua'me: “Iya’' ninCristo. LanDios
alummepa.” Jouc'a ticua'me: “Joupa icuaico'ma
al Cueca' Quitine”. Imanc' aimonlihuej'mola’
nocuapa totta'a. 9 Tolcuej'me lan xanuc' tifuleyi o
tifuliquemma. Aimixpailij'molhuo’. Ticuicomma
ti'i'ma totta'a. Li'a famats' ti'hua ticol'ma.

10Jesus ti'hua tipalaic'ola’ ts'ilihuequi, timila'":

—Lan xanuc' nomana’ anuli al nacion tifule'me
nomana' locuenaj nacién. Lan xanuc' nomana

anuli lilemats' tehuoc'ai'moltsi nomana' focuena ca-
mats', tifule'me. 11 Ni petsi li'a tamats' tinu'ma

acuecaj cunanto, titelco'me lumemma, jouc'a al
cuana lolecopola'. Jilpiya lema'a acueca' lo'iya.
Lan xanuc' tixim'me, tixpailij'mola’.

12°Ai'a ti''ma tolta'a imanc' toitelco'me. Lan
xanuc' ti'mol'molhuo’, tihuetsoquim'molhuo’,
ticum'molhuo'  ticuaita quilmane lan xanuc'
nocuxepa lajutli pe lafolyomma lan =xanuc',
ti'nicom'molhuo’ lacarza, tilecom'molhuo’ pe
lomana' lan rey jouc'a pe lomana' locuenaye
quincuxepa. Imanc' at'huaiyijmpa iya', toliya
tottelco'me totta'a. 13 Ni petsi loleconyacolhuo'
tulu'i'mola’ lan xanuc": “Illanc' lihuejyi Jesus”.

14 “Itsiya aimolsuelmot'te'me, aimolnes'me:

“cTe calcuayacu? ¢Te cattalai'e'ecoyacola' lan
xanuc'?” Tolpo'note lolpicuejma’, tolnesle nulemma:
“Aimalsuelmot'le'me”. 15 Iya' cu'i'molhuo’

lolnesyacu.  Capi'i'molhuo’ colpicuejma' acueca'.
Naixtuc'opolhuo' aimi'iya mitalai'eyacolhuo'.
Ni aimimiyacolhuo: “A'ij linca lolnespa imanc™.
Aimi'iya minesyacu tolta'a.

16 °Lotlailli, lolpimaye jouc'a lonlejmalepd
ticuftolhuo',  ticuaita qui}mane lincuxepa.

Tima'am'molhuo’ hualca imanc' 17 Imanc'
ts'alihuequi, toliya ni petsi lomana' lan xanuc'

tixtuc'o'molhuo’. 18 Imanc' aimejac'yacolhuo’, ni
anuli lijuac toljuac aimejac'ya. 19 Tolsnet'He jahuay
lo'iyacolhuo’, tolta'a tuluntul'me.

20 °Litine molsinyacu lan soldado canumicay al
cuecaj quilya' Jerusalén ti'ila' colsina' aimicolya
lilya', tijouna'ma. 21! Ie litine ja'ni tolmana' jilpe
al distrito Judea tolinul'me, tonle'me lijualay. Ja'ni
tolmana' al cuecaj quilya' tolipalcu. Ja'ni tolmana'
pu'hua limuc'o', aimottsuflai'me litya'. 22 Jilniya litiné
fa'a al cueca' quilya' tixim'me latelcoya. Ma to
muya'e' al Paxi Linilingiya ma tolta'a tenanlco'ma
jahuay. 23 Acuanuc'la lacal'no' linnaila', jouc'a
lacal'no' notu'ipd lilnaxque'. Titelco'me acueca'
juaiconapa jifa'a li'a lamats'. Lan xanuc'
nomana' tixim'me al cueca' lipoyac' LanDios.
24 Lin'ehuale laic' tima'acom'mola’ a'espada.
Jouc'a tifi'em'mola’ ts'itmaf'i', tilecom'mola’ ni
petsi li'a tamats'. Lan xanuc' ocuena quilnacion,
ilne aimimetsaicoyi LanDios, ticuxe'me fa'a
lilya' Jerusalén. LanDios tepi'i'mola’ lane ti'hua
ticuxe'me. Tijoula' texic'e'ena'mola’ licueya
quilmane, aimicuxeconayacu lilya'.

25 ’Cal 'ora timuj'ma lo'iya. Jouc'a cal
mutta jouc'a lan xamna timujme. Lan
xanuc' nomana' li'a tamats', jahuay lan nacion,
tixhuelco'me.  Aiquilsina' te co'eyacu. Laja
tife'ne'moxi juaiconapa, titsahuehuo. Tixtu'ma
laja, ticuequehuo acueca'. 26 Titafquecola' lan

xanuc', ailopa'a co'eyacu. Tixim'me lan xamna
tipai'i'me lilpene.  Tixpailij'mola’ juaiconapa,
tixhuelco'me, tines'me: “;Te xXonca caltelcoyacu
fa'a li'a tamats'?”

27°Tya’ ilque cal Xans Liximpa cal profeta pu'hua
lema'a. Iine litiné alsim'ma cacuaiconahuo jitpe
lummahuay. Alsim'ma acueca' laipepaxi, alsim'ma
ma' anuli LanDios.

28 ’"Tipangota' ile lo'iya aimixpailij'molhuo'.
Tixojla’ conlata. Aimicolya lottelcoyacu,
tuluntul'me.

29 Lijou'ma Jesus ipangopa i'onticopa lo'ipa al
'icux, jouc'a jahuay cal 'ec’. Timila' ts'ilihuequi:

—Tolpo'note cuenna lo'ipola’ al 'icux jouc'a
jahuay locuenaye cal 'ec’. 30 Tuxcuaf'caitsi lipela
imanc' olsina' joupa icuaico'ma tinu'. 31 Ma'
anuli, litine ti'ita' to laimipolhuo’, ti'i'ma colsina'
joupa icuaico'ma tLanDios cal Cuecaj Rey. Jahuay
tihuejco'me. 32 Iya' camilhuo' al tinca: Ma to
lif'ejma' lan xXanuc' nomana' itsiya litine, ma
tolta'a ti'i'ma lit'ejma' lan xanuc' nomajnyacu
ite litine lo'iya to laimipolhuo'. 33 Lema'a y li'a
lamats' tejac'mola’, aimolsingonayacu. Laitaiqui'
aimejac'ya, tipanehuo.

34 "Imanc' tol'etsoltsi cuenna. Aimot'e'me
nixpiya, aimimeyoj'molhuo’, aimolsuelmot'te'me
te co'lya moluyalaicoyacu jifa'a lapajnya.
Tolihuejcole LanDios. Ja'ni a'i, timufc'o'molhuo’
lolpicuejma',  ticuaitsi al Cuecaj Quitine
tixpaic'e'molhuo'. 35 Ticuaiyunni al Cuecaj
Quitine lan xanuc' ni petsi lomana' li'a lamats'
tixingufco'me. 36 jTolmaf'ite!  |Ti'hua toljoc'ite
LanDios! Joupa nu'ipolhuo' ile al cueca' lo'iya.

Tolsa'huele HLanDios, tolmi'me: “Altoc'itsonga’,
luntu'etsonga'. Tijoula' tixoj'ma cunlata
tolacaxingolaita pe laifpa'a. Iya' ilque cal Xans
Liximpa cal profeta pu'hua lema'a.

37 Tine titiné Jesus timuc'ila' lan xanuc' jitpe el
cuecaj xoute'. Lipuqui' tipamma litya', ti'hua tijuala
Olivo. Hpe tipajnspa lic'ayca lipuqui'. 3% Mi'i'ma
quitine jahuay lan xanuc' tiyeyi al cuecaj xoute’',
tiquimf'eta litaiqui' Jesus.

22

1 Tehue'e' huata ti'i'ma al juic cuftine al Pas-
cua. Mi'eyi juic titeji la'i aiquilai'inni levadura.
2 Lixanuc' cal cuecaj ca'ailli' jouc'a lomxiye no-
muc'iyalepa locuxepa LanDios tehueyi te co'iya
mima'anyacu Jesus. Tixpailiquila', ja'ni tixtulecu
lan xanuc'.

3Lonta'a Satands itsufaipa lipicuejma’ anuli ilne
limbamaj coquexi' ts'ilihuequi Jesus, ilque cuftine
Judas. Locuena lipuftine Iscariote. 4I'hua'ma pe
lomana' lixanuc' cal cuecaj ca'ailli’' jouc'a lapaluc'
no'epd cuenna al cuecaj xoute'. Ipalaic'o'mola’. Ix-
pic'e'ma te co'iya micuya Jesus, ticuaitsi quilmane.
> Ixoj'ma quileta ilniya. U'i'me tojua mulijya
al tomi. 6 Judas icupa cataiqui' ticu'ma Jesus.
['huana'ma, ehuepa te co'iya micuya ilque. Ticua:
“Aimicuej'me lan xanuc'.

7 Icuaitsi al juic titem'me ta'i aiquilai'inni
levadura. I'huajcopa litine tima'am'mola’
laicanaxque' mot'l, ilne lotejnyacola’ jilpe al juic
Pascua. & Jesus umme'mola’' Pedro y Juan, timila":

—Tonlete. Tolafot'tetsa taltejacu atsmocota al juic
Pascua.

9Icuis'e'me, timiyi:

—¢Petsi calsmocoyoyacu? ¢Te cofcuapa?

10 Timila":

—Tonlele lilya', ma mottsuflaiyi lilya' tolsinna an-
uli cal xans itaic' lijuti caja’. Tolihuejtsa. IIque tits-
ufaita anuli lajut't. 11 Tolpalaic'ota tapoujna, tolmita:
“Lalpomxi alummeponga' pe lofpa'a, ticuis'ehuo’,
timihuo: ¢Pe copa'a lajutt pe lalsmocoyoyacu al
juic Pascua, iya' jouc'a lalihuequi?” 12 Hque tile-
cotolhuo' al toncay lajutt. Timuc'itolhuo' anuli al
cuecaj cajut'l. Jilpe tipa'a jahuay, joupa ixhueya.
Maltpiya totpo'nota tattejacu.

13 IIne loquexi' ts'ilihuequi iye'me. Ixim'me ma
to limipola' Jesus. Jilpe lajut'lt ilanc'e'me calxmo-
cojma'. ¥ Ticuaitsi al 'hora tixmocole Jesus jouc'a
li'apodstole icutshuotai'me, titetso'me. 15 Jesus tim-
ila":

—Aijjanajpa juaiconapa alsmocole anuli ilca'a
litejua' al Pascua. Aixina' icuaico'ma laiftelcoya.
Ate'a alsmoco'me anuli. 16 Iya' camilhuo': Jifa'a
li'a tamats' aicatetsoconaya ilta'a al juic. Ticuaitsi
litine lan xanuc' tihuejcole LanDios litCuecaj Rey, ile
litine ti'icona'ma ite al juic, ti'i'ma ituca'. Jilpe tinca
catetsoconna.

17 Lijjou'ma uhuof'ma al taza, ix'najtsi'i'ma
LanDios, timila' ts'ilihuequi:

—Tuluhuanuf'le itta'a al taza. Tolsnale jahuay
imanc'. 18Jifa'a li'a tamats' aicaxnaconaya lija' uva.
Ticuaitsi litine tixinle LanDios micuxe, ile litine,
linca caxnaconna.

19 Epef'ma anuli 1a'i. Ix'najtsi'icona'ma LanDios.
Ixquenuf'ma, epi'i'mola’ ts'ilihuequi, timila':

—]Jikca'a aicuerpo laifcuya cuntu'e'molhuo’. Toli-
huej'me totta'a, al'nujuaisco'ma iya' laif'eya.

20 Lijoupa lixmocopa ix'najtsi'icona'ma LanDios,
icufi'mola’ al taza. Uhuof'ma timila':

—Iita'a aijuats' laifxcuajaiya cuntu'e'molhuo'.
Ma mixcuajaiquemma laijuats' catinc'i'ma al ts'e
cataiqui', LanDios lopo'no'ipolhuo’ imanc' ixanuc'.

21 ’JTahuay imanc' a'i ixanuc' LanDios. Jifa'a
tipa'a ilque lalcuya. Alpo'nof'iyi lalmane al mesa
anuli. 22 Iya' ilque cal Xans Liximpa cal profeta
pu'hua lema'a. Itsiya ca'huana'ma laipene. Ma
tolta'a lal'iya. Tijoula' acueca' a'ijc'a juaiconapa
tuyaico'ma cal xans lalcuya.

23 Ts'llihuequi ipango'me  icuis'e'motltsi,
timiyottsi:

—¢Naitsi illanc' ti'e'ma totta'a?

24 Lijou'ma ipango'me ifuli'i'moltsi cataiqui',
naitsi xonca cal cueca'. 25 Jesus timila'":

—Lan xanuc' pe aimimetsaicoyi LanDios lan tsi-
laj quincuxepa ti'e'eyoltsi quilpoujnala. Ts'ilpenic'
ticuayi: “Illanc' linca attoc'ila' lalxanuc', atcuxela' al
c'a”. 26 Imanc' aimonl'e'me tolta'a. Tol'ele ituca’
lot'ejma’. Imanc', ilque Xonca ts'i’huaj'me ti'e'exoxi
ti'onlcotsi to la'hua. Ilque nocuxepa xonca, ti'e'exoxi
ti'onitcotsi to cal mozo. 27 ;Naitsi ilque xonca cal
cuecaj xans? ¢Ja'ni ilque tocutsuya notetsopa? o
¢ja'ni cal mozo lo'hua'apa al pime? Iique locutsuya
linca xonca acuecaj xans. Lalmajmpa anuli iya'
al'onlcospa to cal mozo.

28 ’Imanc' aixanuc' aicalpo'nohuo caituca'.
Capa'a fa'a li'a lamats' attelcopd anuli. 29 Jouc'a
alcuxena'me anuli. Cai'Ailli" joupa lapi'ipa
laimane cacuxe'ma. Jouc'a iya' capi'ilhuo’

lotmane tolcuxe'me. 30 Ticuaitsi litine lihuejco'ma
jahuay lan xanuc' iya' imanc' alcutsolai'me
anuli, altetso'me, alsna'me. Imanc' tolcutsolai'me
lolcuecaj asiento, tolspijta lataiqui', tolcuxe'mola’
lolxanuc!, ilne lilxanuc' limbamaj coquexi' linaxque'
toltatahuelo Israel.

31Jesus ipalaic'opa Simon Pedro, timi:

—CumSimon, Satanas ixa'huepa lane
tehuai'molhuo’ imanc'. Cal xans nofusya
litrigo tipa'ama lipifuc, tipanehuo pangay c'a.
Tolta'a ti'i'molhuo’ imanc' lahuaiyinyacolhuo'.
32 Aixahue'epa LanDios titoc'itso' ima' cumSimon.
Tolta'a ima' ti'hua al'huaiyinge, aimalpo'nohuo
nulemma. Tijoula' tehuaiyintso' ima'
toxhuej'meconahuo, lihuejcona'ma. Iiniya litiné
totoc'itsola’ lopimaye, tapi‘itsola’ litpujfxi jouc'a.

33 Pedro timi:

—Maipoujna, joupa aipo'nopa laipicuejma’. Ni
petsi loftseya ca’hua'ma jouc'a. Ja'mni ti'notintso'
ti'hua'antso' lacarza, ja'ni tima'antso’, jahuay
ti'e'entso’ iya' cacua: Ma al'e'entsonga' anuli.
Aicapo'noyaco' cotuca'.

34 Timi:

—CumPedro, camihuo: Iita'a lipuqui, ai'a
tija'a'ma langiti, ima' tones'ma afanemma:
“Aicainimetsaijma Jesus”.

35Icuis'e'mola’ ts'ilihuequi, timila'":

—Ile litine lainumme'molhuo’ aicoltai'me
colponta, ni colmorral, ni colc'eji, ite
ehue'e'molhuo™

Timiyi:

—Ailopa'a calahue'ehuo'monga’.

36 Timila'":

—Itsiya ituca' lo'iya. Camilhuo:  Naitsi
ts'Thueca liponta tomi, titaila'. Naitsi ts'i'hueca
limorral, titaila' jouc'a. Ja'ni ailopa'a qui'espada,
ticujla’ lipuquiya, timacota'. 37 Al Paxi Linilingiya
tuya'e: “Ilque itel'mim'me to lotel'mimpola’ ilne
no'epd quixcay”. Ite liniliya alnescopa iya' lal'iya.
Camilhuo": Tenani'ma.

38 Timiyi:

—Mat'ailli', jifa'a tipa'a oquej lan 'espada.

Timila":

—Ne', tipajnla’.

39 Jests ipanni lajutl, ma to mi'ay i'hua'ma
lijualaj Olivo. Ts'ilihuequi ihuej'me. 40 Icuaicontsa
petsilotsepa. Jilpiya timila' ts'ilihuequi:

—Toljoc'ite  LanDios. Tolsa'huele aime-
huaiyim'molhuo'.

41 Ipo'no'mola’ quilttuca’, i'hua'ma ni huata,
ilojf'e'moxi le'a lipiculi' to tacamila' anuli lapic.
Exc'onthuai'ma, tijoc'i LanDios, timi:

42 _Mai'Ailli' litonc'e'ela’ ilca'a al cueca'
laiftelcopa, jani tolta'a oxpic'epa. Tama tolta'a
laifmipo'jouc'a camihuo': To'ela' matolofxpic'epa
a'i toiya' laifxpic'epa.

43 Iximpa icuaico'ma anuli lapaluc quema'a.
Tepi'i' quipujfxi, ti'ommaitsi. 44 Lijou'ma
ipango'ma ihuotsonni xonca, unlejma lunxajma'.
Xonca ihui'i'ma ixahue'ma LanDios. Tjaftsi,
titats'quemma tamats', tocomma ajuats'.

45 Lijoupa lijoc'ipa LanDios itsahuenanni,
i'hua'ma pe lomana' ts'ilihuequi. Ixim'mola’
tixmaiyi. Lihuotsoqueya ulij'mola’, i'nol'mola' fahui.
46 Timila'":

—¢Te colsmaicopa? Toltsolinca, toljoc'ite LanDios.
Tolsa'huele titoc'itsolhuo’, aimehuaiyim'molhuo’.

47 Ma mipalay Jesus icuaitsa axpela' lan xanuc'.
Judas, ilque anuli ilniya limbamaj coquexi'
ts'ilihuequi Jesus, i'huaj'me'ela’ lan xanuc'
Icuaitsi pe lopa'a Jesus, tituc'o'ma. 48 Jesus timi:

—TJudas, ¢te attuc'o'ma? Iya'itque cal Xans Liximpa
cal profeta pu'hua lema'a. ;Te altuc'o'ma, tijoula’
alcu'ma?

49 Niyejmalepd Jesus lixim'me lo'ipa timiyi:

—Mat'ailli', ¢ alfuleco'me a'espada?

50 Anuli ts'ilihuequi ixcai'e'ma limozo cal cuecaj
ca'ailli'. Etec'e'e'ma lix'mas, al c'a camane. 51Jesus
timila' lan xanuc":

—Lapi'ila' lane.

Hafc'e'e'ma lix'mas ilque cal xans. Ixal'mena'ma.

52 Ipalaic'o'mola’ ilne nicuaitsa ti'not'me. Iiniya
ixanuc' cal cuecaj ca'ailli', jouc'a incuxepa lapaluc'
no'epd cuenna al cuecaj xoute', jouc'a lan tsilaj
xanuc' noxpijpa lataiqui'. Timila'":

—Imanc', ¢te colcuaiyoco'me fa'a ottaic' lot'espada,
lont'ec, al'noHa'? ¢Te al'ontcospa to linma'ahuale?
53 Itine itine almana' anuli jilpe al cuecaj xoute'.
Aimal'noli. Itsiya linca tonl'e'me ts'olpic'a. Itsiya
ti'hua limane nocuxepa al muf.

54 I'not'me Jesus, ileco'me lejutt cal cuecaj
ca'ailli'. Pedro ihuequi aculi'. 55 Jilpiya lipuna
quejutt cal cuecaj ca'ailli' icue'empd tunga,
icutsingotai'me. Pedro icutsingai'mola’. 56 Lipal
cunga tulif'e’ li'a Pedro. Anuli cal mozo acano'
ehuelojm'ma, timila' lan xanuc' nomana' jilpiya:

—Ilque cal xans jouc'a ilejmale Jesus.

57Pedro icuanajpa, timi:

—Maca'no', aicainimetsaijma.

58 Lijjou'ma nihuata ocuena cal xans ixim'ma
Pedro, timi:

—Ima' jouc'a unlejmale Jesus.

Pedro timi:

—Cunxans, a'iiya'.

59 Uyai'ma to anulij hora. Ocuenaj cal xans
ihui'i'ma, timila' locuenaye nomana' jitpe:

—Ma' al linca ilca'a cal xans ilejmale Jesus. Ilca'a
jouc'a as Galilea.

60 Pedro timi:

—~Cunxans, aicaixina' te cofnespa, ni
aicaicueca.

Mipalay Pedro tolta'aija'a'ma langiti. 61 LatPoujna
Jesus ipai'e'moxi, ehuelojm'ma Pedro. Pedro
i'mujuaitsi lataiqui' limipa:  “Iita'a lipuqui'
ai'a tija'a'ma langiti ima' tones'ma afanemma:
Aicainimetsaijma Jesus.” 62 Ipanni, ijojtsi talay.

63 Lan xanuc' no'epd cuenna Jesus ipango'me
ilotsoco'me. Untaf'me c'ec. 64 Ifi'e’e'me li'u),
ticuis'eyi, timiyi:

—iTocua'ala'l ¢Naitsi nuntafpo'?

65Jouc'a imiloj'me axpe' quixcay cataiqui'.

66 Litic'ejma' ileco'me Jesus pe lefolya lan tsilaj
xXanuc' noxpijpalataiqui'jouc'a lixanuc' cal cuecaj
ca'ailli', jouc'a lomxiye nomuc'iyalepa locuxepa
LanDios. 67 Timiyi:

—Ja'ni ima’'
lu'itsonga'.

Timila":

—Ja'ni cu'itsolhuo’ imanc' aimot'eyacu linca
laitaiqui'. 68 Ja'ni quicuis'etsolhuo' aimatltalai'eya.
69 Tya' ilque cal Xans Liximpa cal profeta pu'hua

unCristo, ummepo' LanDios,

lema'a. Tuyaila' itsiya cacutsainata al c'a camane
LanDios. Itque jahuay nipajnya ti'e'ma.

70 Licuejpa ile linespa Jesus jahuay ilniya lan
xanuc' timiyi:

—¢Te ima' i'Hua LanDios?

Timila":

—Ma to imanc' molnesyi, ma'iya'.

71 Ticuayi:

—Itsiya' linca aimalahueyacola’" nocufyacu
xonca. Ikca'a quituca’ ecani'epoxi. Joupa alcuejpa.

1 Jilpe lefolya jahuay ilniya itsolinamma,
i'hua'ame Jesus pe lopa'a Pilato, ilque cal
gobernador. 2Ipango'me icuf'me, timiyi Pilato:

—Alquimf'epd ituca' lomuc'iyalepa ilque cal
xans. Tipai'ila' lilpicuejma' lalxanuc'.  Tu'ila'
aiminajtse'eyacu loxahue'epola’ cal cuecaj
quincuxepa César. Ticua: “Iya’ ninCristo, ninRey”.

3 Pilato icuis'e'ma, timi:

—¢Te ima' itrey lan xanuc' judio?

Italai'e'ma timi:

—Al tinca lofcuapa.

4Pilatoipalaic'o'mola’lixanuc' cal cuecaj ca'ailli'
jouc'a locuenaye liyejmalepa4, timila'":

—Ilque cal xans iya' aiximpa ailopa'a qui'epa.
Ailopa'a quijunac'.

5Thui'i'me, timiyi:

—Tipai'ila’ litpicuejma' lalf'as xanuc' judio. Ni
petsi timuc'iyale. Ipangocopa imuc'iyalepa jilpe al
distrito Galilea, itsiya icuai'ma fa'a lilya' Jerusalén.

6 Pilato licuejma tinesyi al distrito Galilea,
icuis'ema jamni Jesus quihuayomma Galilea.

7 Ticuayi: “Linca, qui'huayomma Galilea”. Jilpe
Galilea ticuxe cal rey Herodes, itsiya copa'a
Jerusalén. Pilato aiquicol'ma, umme'ma Jesus
jilpe pe lopa'a Herodes. 8 Lixim'ma Jesus, Herodes
ixoconni queta. Axpe' mut'la tijanaca tixinia'
Jesus. Joupa icuejpa acueca' lo'epa. Ticua: “Iya’
jouc'a almuc'i'ma al cueca™.

9Licuaitsi Jesusjuaiconapa icuis'mot'te'ma. Ilque
aiquitalai'e. 19Jilpe jouc'a tecaxolanna lixanuc' cal
cuecaj ca'ailli' jouc'a lomxiye nomuc'iyalepa
locuxepa LanDios.  Ticufyi juaiconapa Jesus.
11 Herodes jouc'a lisoldado etets'i'me Jesus,
ilotsoco'me. [tatsmi'me al c'a lijahua’, to
lopo'noyacu lan rey. Ipai'econanca pe lopa'a
Pilato. 12 Li'ipa Herodes y Pilato ti'eyotltsi laic'.
Iliya litine ipalaic'ona'mottsi.

13 Pilato efot'te'mola’ lixanuc' cal cuecaj ca'ailli’
jouc'a ts'ilpenic' lan xanuc' judio, jouc'a ocuenaye
xanuc', 14 timila':

—Imanc' alcuai'e'ma ilca'a cal xans.  Almi:
“Tipai'ila’ lilpicuejma' lan xanuc™. Imanc'
joupa olcuejpa lainicuis'epa ilque. Iya' cacua:
Ailopa'a tolta'a quijunac’. 15 Ma' anuli ticua
Herodes. Ilque ipai'enamma, ummeconapa jifa'a
pe lalmana'. Ailopa'a qui'epa Jesus. Aimi'iya
canesya: Tima'ante. 16 Cacuxe'ma tipalojle, tijoula'
cux'masna‘’ma.

17 e al juic Pascua ticuicomma Pilato
tux'mas'ma anuli litats'iya.

18Jahuay ija'a'me, timiyi:

—Ilque cal xans, jTocula'l jTileconte! jTima'antsa!
[llanc' alpic'a Barrabas. Tox'masla’ ilque.

19 lque Barrabds ehuoc'aipola’ lan xanuc' no-
mana' lilya' Jerusalén. Inma'ahuale. Toliya
itats'iya.

20 Pilato ipic'a  tux'masnala’  Jesus.
Ipalaic’ocona'mola’, timila'":

—~Cux'masna’'ma Jesus.

21Ttalai'e'e'me, ija'a'me timiyi:

—iTapalts'ijnla' lancruz! jTapalts'ijnla’ lancruz!

22 Tpalaic'ocona'mola’. I'ipa afanemma mi-
palaic'ola’. Timiconala'":

—¢Te caifnepalts'ijncoya lancruz? ¢Te quixcay
qui'epa? Ailopa'a qui'epa. Aimi'iya mima'anyacu.
Cacuxe'ma tipalojle, tijouta' cux'masna'ma.

23Jja'a'me juaiconapa. Thui'i'me, timiyi:

—jTapalts'ijnla' lancruz!

Lijou'ma ulij'me ilniya lan xanuc'. 24 Pilato
icuxe'ma ti'ita' ma to ts'ilpic'a. 25 Ux'masna'ma
litats'iya loxahue'epa, ilque Barrabds, lehuoc'aipola'
lan xanuc', inma'ahuale xans. Icu'ma Jesus, ti'e'ele
ma to lan xanuc' lonespa ti'ila'.

26 Tleco'me Jesus. Miyeyi lane italecuf'me an-
uli cal xans i'ehuo'ma canic' limuc'o', ipainamma
cotsenapa lilya'. Ilque cal xans cuftine Simon,
las Cirene. I'mol'me, ipo'nof'i'me lixpula' lencruz
Jesus, titaila', ti'huanc'olela’.

27 Henc'e axpela' lan xanuc' jouc'a lacai'no',
tijolijyi tihuotsoyi lo'e'enyacu Jesus. 28 Jesus
ipai'e'moxi, ipalaic'o'mola’, timila":

—Imanc' cunc'acat'no' Jerusalén,
aimaljojcumle'ma iya' lal'iya.  Toljojcumletsoltsi
lo'iyacolhuo’ imanc’, lo'iyacola’ lolnaxque'.
29 Ticuaihuo 1itiné tu'i'mottsi: “Lacal'no' lijuilqui

xonca tixoqui quileta ilniya, aimixhuelmot'leyi.
IIne pe aiquilsina' quil'hua, aiquiltu'i, jouc'a tixoqui
quileta, aimixhuelmot'leyi.”

30 Tniya litiné lan xanuc' tixim'me acuecaj cax-
paiqui'. Tipalaic'o'me cal tsilaj quijualay, timi'me:
“Tacangenni lacanaf'caitsonga™. Lan tsocay qui-
jualay timi'me: “Lamitsonga™. 311Iya' al'ontcospa
to lic'axhui c'ec. Ja'ni tolta'a lat'ipa iya', ¢te ts'i'ic'
lo'iyacola’ ilniya lo'onlcospola' to al 'ec joupa ijulpa?
Acueca' xonca lotelcoyacu ilniya.

32 Jouc'a ilecom'mola’ oquexi' lan xanuc/,
ilne i'epd quixcay. Tepalts'ingintsa Jesus jouc'a
tepalts'inginnola' ilniya.

33 Icuaitsa jilpe cuftine Lecoye. Jitpiya
epalts'ingintsa  Jesus lencruz. Jouc'a
epalts'ingim'mola’ jilne loquexi' ni'epa quixcay.
Anuli epalts'ingim'me al c'a camane Jesus, locuena
loxa camane. 34 Jesus tixa'’hue qui'Ailli', timi:

—Mai'Ailli, taimenc'e'ecotsola’ lo'epa.
Aiquilsina' lo'epa.

Lan soldado tif'ilcoyi lipijahua’ Jesus, naitsi no-
lijya. 35 Lan xanuc' tecaxotanna jilpiya tehuelojnyi.
Lincuxepa tipalaicoyi Jesus, tetets'iyi, ticuayi:

—Ocuenaye xanuc' unlu'e'mola’. Ja'ni malque
aCristo, lummepa LanDios, 1i'Huijf'epa LanDios, itsiya
tuntu'exoxi.

36 Ma' anuli lan soldado imiloj'me quixcay
cataiqui'. Icuaitsa icufi'me al cuxac vino, 37 timiyi:

—Ima’, jani ima' ilrey lan xanuc' judio,
tontu'exoxi.

38 Al toncay lijuac Jesus epatts'ijnya lancruz anuli
laca'hua caxma, jilpe iniliya ticua: “Iica'a ilrey lan
xanuc' judio”.

39 Anuli ni'epa lixcay, jouc'a ilpe tepalts'ijnya
lencruz, timiloqui quixcay cataiqui', timi:

—Ima’, jani umCristo, tonlu'exoxi jouc'a
lunlu'etsonga' illanc'.

40} ,0cuena itale'ma lif'as quixcay xans, timi:

—¢Te aimoxpaic'e LanDios? Ima' jouc'a
ecani'empo', alma'a'monga’. 41 Illanc' lapi'imponga’
al lijca. Alepa quixcay, altel'minninga'. Ilca'a cal
xans ailopa'a qui'epa. 42 Timi Jesus:

—Maipoujna, ticuaitsi litine tocuxetsola' lan
xanuc', jal'nujuaisla' iya'l

43Jesus timi:

—Iya' camihuo": Itsiya linca alcuaita anuli jitpe al
Paraiso.

4 T'ipa to menac'o. Ni petsi jilpe lamats'
imufc'o'ma. Al muf icol'ma afane' hora.
45 Emi'moxi cal 'ora. Jilpe al cuecaj xoute' tipa'a
lijahua' lojujnya ts'ipa'ne lajut't xonca al Paxi.
Lixhuaita al fanej hora ile lijahua' its'alquenni
tejmay lamats', i'i'ma oque'. 46Jesus ija'a'ma ujfxi,
timi qui'Ailli':

—Mai'Ailli', capi'inahuo’ Iai'espiritu, tapenuf-
nata'.

Tolta'alicua'ma exnalif'ma, imana'ma.

47 Nocuxepola' lan soldado lixim'ma li'i'ma
imetsaico'ma acueca' LanDios. Ipalaicopa Jesus,
ticua:

—Ilque cal xans tinca ailopa'a qui'epa, alijca xans.

48 Jilpiya timana' lan xanuc' icuaicoco'me tix-
infe lo'iya. Lehuelojmpa tolta'a li'ipa, ilniya ix-
pailijmola’. Tuntafyi lilunxajma', iyena'me tix-
huelcoyi.

49 Lilejmale Jesus jouc'a lacal'no' ilne quiyouy-
omma Galilea ilihuequi, jahuay ilniya tecaxolanna
aculi'. Tehuelojnyilo'iya.

50 Jitpe litya' Jerusalén tipa'a anuli cal xans cuf-
tine José. Ilque anuli lan tsilaj xanuc' noxpijpa
lataiqui'. Ac'a xans, ti'ay ma le'a al lijca. 51 Ilque
aiquetenicocojma quilspic'e lif'as xanuc' noxpijpa.
[Ine ixpic'epa tima'anle Jesus, ima'apd. Lipilya'
José cuftine Arimatea, lopa'a al distrito Judea.
['huaijma ticuaitsi litine tihuejcole LanDios lilRey
jahuay lan xanuc'.

52 José i'hua'ma pe lopa‘'a Pilato. Ixahue'e'ma
tepi'inte lane tipulnata licuerpo Jesus, titaina'ma
teminna. 33 José iputhuona'ma licuerpo Jesus,
jju’'eco'ma anuli al cuecaj quijahua’ lilanc'ecompa
alino, i'nicotsi anuli al pu'hua cunts'eja’ lipupa
lapic. Ailopa'a quemimpa jilpe lipu'hua capic. >4Ie
litine aviernes, ai'a litine conxajya. Ni huata
tehue'e’ ticuaitsi litine conxajya.

55 Lacal'no', ilne quiyouyomma Galilea
liyejmalepd Jesus, ilenc'ot'te ilihuequi José.
Ixim'me al pu'hua. Ixim'me jouc'a pe limicompa
licuerpo Jesus. 56 Lijou'ma iyena'me lilya'
Jerusalén. Tefot'leta litamqui, tipo'no'i'me licuerpo
Jesus. Jouc'a tilanc'eta laceite lojuepa c'a, ti'ot'li'me
licuerpo.

Licuaitsilitine conxajya tunxajyi ma to loya'apa
locuxepa LanDios.

1 Lihuequi litine, al te'a litine al xamano,
ite al domingo, ai'a ti'i'ma quitine, ipalunca
lacal'no', iye'me al puhua. Itai'me tlitamqui

lefot'tepa. 2 Licuaitsa jilpiya ixim'me cal cuecaj
capic leti'icompa lico cunts'eja’ joupa ilonc'empa,
imelfai'empa, tipo'noya liju'. 3 Itsuflai'me.
Aiquixim'me licuerpo alPoujna Jesus. 4 Aiquilcueca
li'ipa.  Aiquilsina' te co'eyacu.  Aiquicol'ma
ixim'me oquexi' lan xanuc', malpiya lileju’
tecaxolanna. Lilpijahua' tunts'ifi to lepalc'o'.
5> Lacal'no' ixpailij'mola’ juaiconapa. Ic'ommotaipa
uhuenacopa lamats'. Iniya lan xanuc' timinnila'
lacat'no":

—Fa'a tiponom'mola’ lomanapola/, ;te colahue-
copa ilque limaf'i cal xans? ¢ Ilque lolahuepa fa'a
ailopa'a. Imaf'inapa, itsahuenamma. Tol'nujuaitsa
limipolhuo' ma molmana' anuli al distrito Galilea.
7 Imi'molhuo”: “Iya' ilque cal Xans Liximpa cal
profeta pu'hua lema'a. Alcu'ma lan xanuc', ilne
pe aimihuejcoyilocuxepa LanDios. Alapalts'inginna
lancruz. Afane'litine camaf'ina'ma, catsahueno.”

8 Licuej'me tolta'a, lacat'no' i'nujuaitsa limipola'
Jestus. 9 Ipailinamma. Icuaitsa lilya' uya'a'me
li'ipa. U'intsola' limbamaj nuli lan apostole jouc'a
locuenaye liyejmalepa Jesus. 10 line lacal'no' anuli
aMaria tas Magdala, tocuena aJuana, focuena Maria
ilque qui'mdama' Jacobo. Jouc'a tilmana' locuenaye
lacal'no' liyejmalepd. Ilniya nuya'apa timinnila'
lan apdstole.

11 Lan apdstole aimi'eyi tinca ite littaiqui' lacat'no'
luya'apa. Imi'moltsi: “Ma le'a ticuayi”.

12 Pedro itsahuemma, inu'ma ticuaita pe lopa'a
al puhua. Licuaitsi jilpiya ehuelojmhuo'ma al
c'a. Ixim'ma ma le'a lijahua'’ liju’'ecompa licuerpo
Jesus. Ipainanni, i'’huana'ma lilya'. Timiyoxi: “¢Te
qui'ipa?”

13 Matle litine oquexi' lilejmale Jesus tiyeyi
lane ticuaita lilya' cuftine Emaus.  Lipiculi’
Jerusalén to imbamaj nuli kilometro. 14 Iine
tipalaic'oyoltsi,  ti'nujuaisyi jahuay li'ipa.
15 Mipalaic'oyoltsi, micuis'eyoltsi, mu'iyottsi
icuaitsi Jesus. Iyejmale'me anuli. 16 Tine
aimimetsaicoyi Jesus. LanDios aiquepi'ila’ lane.
177esus timila':

—Imanc' monleyi lane, ¢te cotmipottsi?

Ecaxotenca. Ixhuelconca. I'i'ma cafcuana litxans.
18 Anuli ilniya, itque lipuftine Cleofas, italai'e'e'ma,
timi:

—Lan xanuc' nomana' Jerusalén, jahuay ilniya
ilsina' li'ipa jilpiya ilna'a litiné. Ja'mi ma lun
Jerusalén, ja'ni locuenaye xanuc', jahuay ilsina'.
¢Temale'aima' aicoxina'?

19 Timila'":

—¢Te qui'ipa?

[Ine timiyi:

—Al'nujuaisyi li'ipa Jesus las Nazaret. Ilque apro-
feta, acueca' litaiqui', li'epa acueca' jouc'a. LanDios
jouc'a lan xanuc' imetsaicopd. 20 Lixanuc' cal
cuecaj ca'ailli' jouc'a latxanuc', ilne lan tsilaj xanuc'
noxpijpa lataiqui', icupd tima'ante, epatts'ingimpa
lancruz. 21 Illanc' alcuapa ilque aluntu'e'monga’
illanc' ixanuc' Israel, tulij'mola’ lal'eponga’ laic'.

‘Itsiya ixhuaita afane' quitine quima'anni,
joupa imanapa. 22 Hualca lacal'no' ilne latejmalepa
alspaic'ehuo'monga’.  Ai'a ti'i'ma quitine ilniya
itsehuo'me pe lopa'a al puhua. 23 Licuaitsa
jilpiya aiquilsina' licuerpo Jesus. Ipailinamma.
Alu'iponga": “Alsimpola' oquexi' lapaluc' quema'a.
[Iniya almiponga' Jesus imaf'i'.”

24 ’Lijou'ma hualca lalejmale itsehuo'me al
puhua. Ixinghuo'me ailopa'a licuerpo ma to
luya'apa lacal'no'. Malque Jesus aiquilsina’.

25Tique timila':

—Imanc' tocomma ailopa'a colpicuejma'. ¢Te
aimi'iya molapenufyacu linespa lam profeta?
26 sJa'ni aicolsina' joupa ixpic'empa titetcola' cal
Cristo y tijoula’ tepenuf'ma limane ticuxe'ma
jahuay?

27 Jesus ipango'ma uhual'ma lataiqui' linilpa
Moisés, lijou'ma uhual'ma linespa lam profeta,
ti'hua tuhualque jahuayloya'apa al Paxi Linilingiya
petsilopalaicopa matque Jesus.

28 Jcuaitsa litya' pe loyepd, Jesus tocomma to
tuyai'ma. 29 Loquexi' timiyi:

—Aimoyai'ma. Topanenni. Joupa if'acolaipa cal
'ora. Almanenca.

Jesus itsuflaipa lajut'l anuli ilne. Imanenca.
30 Jcutsotlai'me titetso'me. Jesus epef'ma 1a'i,
ix'najtsi'i'ma LanDios, ixquenuf'ma, epi'i'mola’.

31 Tocomma to exi'enni litf'u'. Imetsaico'me
Jests.  Aiquicol'ma, aits'ixim'me, tocomma to
joupa i'huanapa. 32 I'nujuaitsa li'ipola’ miyeyi
lane, imi'mottsi:

—Maleyi lane anuli, malpalaic'onga' ilque,
muhualque al Paxi Linilingiya, linca alsingufcopa
acuecaj mafca lalunxajma'.

33 Malpe 'hora itsolinca, iye'me Jerusalén.
Licuaitsa ixinim'mola’ limbamaj nuli lan apdstole,
jouc'a locuenaye liyejmalepa Jesus efolya,
34ticuayi:

—Al linca imaf'inapa Cal'ailli', joupa itsahue-
namma, Simon iximpa.

35 Loquexi' uya'ame li'ipola’ miyeyi lane.
Timiyi:

—Lixquenuf'ma 1a'i, jilpe limetsaicopa Jesus.

36 Mipalaic'oyoltsi tolta'a icuaitsi Jesus. Ecax'ma
nolojmay. Timila':

—Aimolsuelmot'le'me.

37 Ilniya ixpailij'mola’ juaiconapa. Aiquilsingufi
janiJesus. Ticuayi:

—Acue quinxpaic'ale.

38Jesus timila":

—¢Te colsuelmot'lecopa? Jilpe lolpicuejma' tolcuayi:
“¢Ja'ni Jesus o a'i?” ¢Te colnescocopa tolta'a?
39 Tolsinte laimane', lai'mitsi'. Ma' iya'. At—lafla’,
tolta'a ti''ma colsina’' ma' al linca capa'a iya'
Lahuelojnla’, tipa'a laipixic', laipecal. Linxpaic'ale
ailopa'a quipixic' quipecal.

40 T jjoupa limipola' tolta'a imuc'i'mola’ limane',
li'mitsi'. 41 Iine ixoj'ma quileta juaiconapa. Afule
micuec'eyi tipa'a Jesus. Ixim'me juaiconapa
acueca' li'ipa.

Jesus timila'":

—¢Te tipa'a laifteja?

42 Epiime laj hualca lamixqui' catu.
43 Epenuf'ma, mehuelojnyi ilniya, ite'ma.
44 Timila":

—Ma malmana' anuli iya' nu'ipolhuo’ lat'iya.
Nu'ipolhuo': “Jilpe litaiqui' Moisés, jouc'a liltaiqui'
lam profeta, jouc'a jilpe lan Salmo uya'a'me lal'iya
iya'. Ticuicomma tenanla' jahuay.” Itsiya
enanipa.

45 Lijou'ma, epalc'o'i'mola’ litpicuejma’, ticuec'ete
al Paxi Linilingiya.

46 Timila'":

—Al Paxi Linilingiya tuya'e: “Cal Cristo
titelco'ma, tima'am'me. Afane' litine titsahueno,
timaf'ina'ma, tipano pe lomana' limanapola'”
47 Jouc'a ticua: “Ni petsi li'a lamats' tuya'am'me:
Tolsuej'menca, tolapenufle cal Cristo, tolta'a LanDios
timenc'e'eco'molhuo’ lot'epa lixcay.”

’Jifa'a lilya' Jerusalén tipangotla' ite loluya'ayacu.
48 Imanc' joupa olsimpa jahuay lal'ipa, toluya'a'me.
49 Cai'Ailli' joupa icupa cataiqui', icuapa te ts'i'ic'
lapi‘iyacolhuo'. Tolta'a iya' cumme'etolhuo'.
Cai'Ailli' Nopa'a lema'a tepi'i'molhuo’ colmane.
Tolmanenca fa'a Jerusalén, tol'huaicole ti'ila' tolta'a.

50 Lijou'ma, Jesus ileco'mola’, ipalyonca lilya'
Jerusalén. Icuaitsa lilya' Betania. Jilpiya imof'e'ma
limane, ipaxne'mola’. 51 Mipaxnela' enaj'moxi,
ilecom'me al toncay. 52 Ts'ilihuequi exc'onlcotinca.

Lijou'ma ipailinamma juaiconapa ixoj'ma
quileta, iyena'me Jerusalén. 53 Itine itine tiyeyi
al cuecaj xoute'. Jilpe tix'najtsi'iyi LanDios.

Amén. Totta'ali'ipa.

